
Ukiumoortumik Aningaasaqarnikkut Ingerlatsineq pil­
lugu Nalunaarusiaq suliniutinik Naalakkersuisut ukiu­
mi pineqartumi ukiunilu tulliuttuni aallartinnialersaa­
gaannik qimerluuiffiuvoq. 

2015-imut Aningaasaqarnikkut Ingerlatsineq pillugu 
Nalunaarusiaq allaanerunngilaq, ilanngunneqarlunili 
nalunaarusiami oqariartuutigineqartut sunniutaasa 
minnerusorineqannginnerunissaat pimoorussassaa­
sut pingaaruteqarlutillu. Akerlingajavianilli. Iliuuse­
qartoqartariaqarpoq. Nunatsinni aningaasaqarnerup 
aalajaatsumik ineriartulernissaa siunissamilu aningaa­
saliinissamut periarfissaqalerfiusumik patajaallisin­
neqarnissaa qularnaassavarput.

2015-imut Aningaasaqarnikkut Ingerlatsineq pillugu 
Nalunaarusiami aningaasaqarnikkut inissisimaneq 
ilungersunartoq allaaserineqarpoq aammali aaqqiis­
sutissat aalajangersimasut arlallit taakkartorneqarlu­
tik. Pingaartitat inuiaqatigiit atugarissaartut tunnga­
vigisaat attatiinnarlugit unammilligassanik qanoq ilil­
luta politikikkut iliuuseqarnikkut qaangiisinnaanitsin­
nut aqqutissanik innersuussiviuvoq. 

Anda Uldum
Aningaasaqarnermut Aatsitassanullu Naalakkersuisut

Arlalitsigut aaqqissuusseqqinnikkut siuariartornissa­
mullu suliniuteqarnikkut, tamatumunngalu peqatigitil­
lugu inuuniarnikkut oqimaaqatigiisitsiinnarnikkut nu­
natta aningaasaqarneranut tatiginnilersitseqqinnis­
saq Naalakkersuisut annertuumik pingaarnertullu 
tunngaveqarput. 

Tamannali imaannaanavianngilaq. Tamatuma anguniar­
nerani pingaarnersiuisoqarlunilu pisarialimmik sipaar­
niuteqartoqassaaq, kiisalu ataatsimoorluta anguniak­
kap angunissaanut suleriaaserput sungiusimasarput 
unammillerneqassaaq. Taamaattumik aaqqissuusseq­
qinnissamik siunnersuutit piareersarneqarlutillu 
eqqartorneqartillugit oqallinnermi kinguneqartussa­
mik peqataasaqqullusi tamassi kaammattorusuppas­
si. 

Tassami aaqqissuusseqqinnissamik siunnersuutit 
Inatsisartuni akuerineqarnissaat kisimi apeqqutaan­
ngilaq. Aammattaaq pisortat allaffissorneranni, kom­
munini Namminersorlutik Oqartussanilu sulinermi 
atorsinnaassapput. Innuttaasut akornanni aaqqis­
suusseqqinnerit misilinneqartussaapput. Taamaattu­
mik akuliunnissassinnut tunuarsimaarasi, tamanul­
luunniit oqallitsitsinermi. Peqataalluarnissarsi pisa­
riaqartinneqarpoq. Taamaanngippammi pisussaq anni­
laanganarpoq, tassa inuuniarnerup pitsaassusiata ap­
pariarnissaa, Nunatsinnit allamut nussortoqalernissaa 
akileraarutitigullu tatineqarnerujussuanngornissaq.

Soorunami nunap tamatuma tungaanut ingerlalernis­
saa Naalakkersuisut kissaatiginngilaat. Naalakker­
suisut aaqqissuusseqqinneq pillugu politikikkut inger­
lalluakkakkut isumaliutigilluakkakkullu imminut napa­
tissinnaanerusumik aningaasaqalernissamut, kiisalu 
ataatsimuussusermik, toqqissisimanermik ineriartor­
nermillu tunngaveqarluni inuuniarnermi oqimaaqati­
giissumik inuiaqatigeeqarnissamut tunngavissanik pi­
lersitsiniarput.

Atuarluarna - oqallinnissarlu qilanaaraara.



Aningaasaqarneq ukiuni kingullerni marlussunni ki­
nguariarfiusimavoq unammilligassarujussuaqarpugul­
lu. Ajornartorsiutigineqartut pissutigalugit kinguller­
tigut raajartassat ikilisimapput suliffissaqartitsiniar­
nermut isertitaqarnissamullu tuttumik, kiisalu Pituf­
fimmi ingerlatsinermut kiffartuussinissamik isumaqa­
tigiissummik suliarinnittussarsiuussinerup inernerata 
kingunerisaanik nunatta karsiata isertitai ikilillutik. 
Minnerunngitsumik ukiuni qulikkuutaani tulliuttuni 
ikinnerusut utoqqarnik suli amerlanerusunik pilersui­
suunissaat malillugu siunissamut naleqqussartaria­
qarpugut. Tamatumuuna aningaasaqarnerput tatine­
qarpoq - tatineqarneq ukiut ingerlanerini anneruler­
sussaq.

Tamatumuuna maannakkorpiaq siunissamilu iliuuse­
qartoqartariaqarnera erseqqissarneqarpoq. Tamatu­
munnga nangitsissutitut pisortat aningaasaqarneran­
ni napatissinnaasumik ineriartornermik, kiisalu nam­
minersortut suliassaqarfianni siuariartornissamik su­
liffissaqartitsinissamillu qularnaariffiusumik ataqati­
giissumik aaqqissuusseqqinnermut periusissiornissaq 
Naalakkersuisut anguniagaraat. 

Periusissiami pingaarnerit Naalakkersuisut Siulittaa­
suata ukiortaami oqalugiarnermini iserfigereerpai. 
Tassani ilaatigut eqqaavaa anguniagaq pingaarneq 
tassaasoq aningaasaqarnerup oqimaaqatigiilersinne­
qarnissaa, namminersortullu suliassaqarfianni sulif­
fissaqartitsinerulernissamut aqqutissiuussisoqarnis­
saa. Napatitsinissamut siuarsaanissamullu pilersaarut 
taassumalu piviusunngortinneqarnera aqqutigalugit 
tamanna pissaaq. 

Pilersaarummut aallaaviusoq taassaavoq ilaatigut 
aningaasaqarnikkut pissusissanik malinnilluarfiusus­
satut atuunnissaa, ilaatigullu ataqatigiissumik siumul­
lu sammititamik politikkeqarnissamut najoqqutassa­
qarfiunissaa. Anguniagaq erseqqippoq: Nunatsinnit 
nunaniillu allanit aningaasaliisut suleqatillu politikke­
risamut tatiginninnissaat taassumalu piffissap inger­

lanerani ataqatigiinnissaa angusassatullu kissaatigi­
sanik angusaqarfiunissaa Naalakkersuisut kissaati­
gaat.

Naatsumik oqaatigalugu napatitsinissamut siuarsaa­
nissamullu pilersaarummi inuussutissarsiortunut 
tunngaviusumik atugassarititaasut pitsanngorsarne­
qarnissaat sammineqarpoq, suliffeqarfimmik inger­
latsinissaq ajornaannerulerlunilu sapernannginneru­
lerniassammat. Tulliullugu nunatsinni periarfissat aat­
sitassarsiornermut, takornariaqarnermut aalisarner­
millu inuussutissarsiuteqarnermut tunngasuni sapin­
ngisamik atorluarneqarnissaat anguniagaavoq. Tama­
tumani attaveqarnermi pineqartuni inuussutissarsiu­
tinik ineriartortitsinermut tapersiiviusussami ani­
ngaasaliinikkut suliniuteqartoqartariaqarpoq.

Naalakkersuisooqatigiinnissamik isumaqatigiissummi 
napatitsinissamut siuarsaanissamullu pilersaarum­
mut qanimut attuumassutilinnik arlalinnik aaqqissuus­
seqqittoqarnissaa siunniunneqarpoq. Aaqqissuusseq­
qinnerit pilersaarullu imminnut ataqatigiipput. Aaq­
qissuusseqqinnerit suliffeqarnermit pensioneqaler­
nermut, kiisalu pisortat suliassaqarfiannik nutarteri­
nermut nikerarput.

Naalakkersuisut 2015-imi siusinaartumik pensionisia­
rititatsinnik aaqqissuusseqqinnissamik saqqummius­
sissapput. Matumani imminut pilersornissamut amer­
lanerillu ullumikkornit sivisunerusumik suliffeqarnis­
samut kajumilersinneqarnissaasa annertusarneqar­
nissaa anguniagaavoq. Aaqqissuusseqqinnermut, ilaa­
tigut aningaasaqarnikkut napatissinnaasumik ineriar­
torfiusumut, ilaatigullu innuttaasut amerlanerusut su­
liffeqaannartinneqarnissaannik pilersitsiviusumut as­
sersuut. 

Suliffeqarnermut tunngasut aaqqissuusseqqiffiusa­
riallit ilagaat. Taamaattumik Naalakkersuisut suliffis­
saaleqinermik akiuiniarnissamut pilersaarummi nu­
taami AIS 2015-imissaaq ilanngunneqartumi suliniutit 

16-ersuit akueraat. Tassani ilaatigut suliffeqanngitsut 
amerlanerpaartaasa ilinniarsimasuunnginnerannik 
aaqqissuussaanikkut ajornartorsiuterujussuaq isuma­
gineqassaaq.

Naalakkersuisooqatigiinnissamik isumaqatigiissut 
aallaavigalugu suliffeqarnermut ilanngaatinik taane­
qartartut atorneqalernissaasa naapertuunnera Naa­
lakkersuisut misissorniarpaat. Tamanna akissarsiakit­
sut pineqartillugit suliffeqarnermi aningaasaqar­
nikkut iluanaarutissat annikippallaarnerat eqqarsaati­
galugu isigineqassaaq. Suliffeqalernissamut aningaa­
saqarnikkut kajumissuseqarnerulersitsiniarluni akile­
raarnermut, pensionisianut, isumaginninnermut ine­
qarnermullu tunngasut ataatsikkut misissorneqassap­
put. Tamatumunnga nangitsissutitut inunnut suliffilin­
nut ilanngaatissatut aalajangersimasumik aningaasa­
lersukkamillu Naalakkersuisut siunnersuusiornissaq 
kissaatigaat.

Aaqqissuusseqqinnissat isikkoriinnarlutillu pappiaq­
qatigut aningaasaqarnikkut iluanaarutaaginnarnis­
saat naammanngilaq. Inatsit aamma paragraffinit inu­
iaqatigiinni piviusunngortinneqarsinnaassaaq.

Taamaattumik tamatuma ilaatigut inatsimmik piareer­
saalluni sulinermi siusissukkut pitsaanerusumik ata­
qatigiissaarinikkut piviusunngortinneqarnissaa qular­
naarniarlugu Naalakkersuisut kommuninik oqaloqate­
qarput. Tamanna 2014-imit kommuninik missinger­
suutit pillugit isumaqatigiissutip nutaap kinguneraa 
tamannalu pillugu isumaqatigiissummik maanna malit­
seqartinneqalerluni. Isumaqatigiissut inatsisilerineq 
pitsaanerulersinniarlugu, kommunini nutaamik inatsi­
seqartariaqarnermik naleqqussaaniarluni aaqqissuus­
seqqinnissallu ulluinnarni piviusunngortinneqarsin­
naanerat qularnaarniarlugu suleqatigiinnermik pit­
sanngorsaaqataaviussaaq. 

Suliassaqarfik alla aaqqissuusseqqiffiusarialik tas­
saavoq pisortat suliassaqarfiannik nutarterineq. 

Pisortat suliassaqarfiat ullumikkut pineqartumut oqi­
maappasissinnaavoq paasilertoruminaassinnaallunilu. 
Nunatsinni tunngavigisavut naapertorlugit allaffissor­
nermik ilusiliinissaq, kiisalu innuttaasut qitiutillugit al­
laffissornermik pisariinnerusumik ilusiliinissaq angu­
niagaasariaqarpoq. Tamanna pissaaq kommunini nam­
minersorlutik oqartussanilu sipaarutissanik nassaar­
figisinnaasatsinnik pisariillisaaffigisinnaasatsinnillu 
periuseqarluni. Pisariillisaanikkut iluanaarutissarsi­
niarnernut periusissat ilagaat allaffissornermi digita­
linngortitsinermik atuinerunissaq. Taamaaliornikkut 
aningaasanik sipaartoqarsinnaavoq, kiisalu pisortat 
suliassaqarfiat ataqatigiinnerunissaat, pisariinneru­
nissaa erseqqinnerunissaalu qularnaarneqarluni.

Oqaatigineqareersutut aningaasaqarnikkut inissisi­
manitta kinguneraa aningaasassatta illersorsinnaasu­
mik tulleriiaarneqarnissaat.

2014-imut missingersuutinik malittarinninnermi er­
seqqissumik takuneqarsinnaavoq inuiaqatigiinni in­
gerlatat ikiliartortut tamatumalu kingunerigaa akit­
suutit akileraarutillu appariartornerat. Taakkununnga 
ilanngutissapput immikkut ittumik suliffissaqartitsi­
niarnikkut suliniuteqarnerup malitsigisaanik 2014-mi 
amigartoorutit annertuumik qaffanneri. 

2015-imut aningaasanut inatsisissatut siunnersuut 
saqqummiunneqartoq ataatsimut isigalugu piffissami 
2015-2018-imi oqimaaqatigeeqqissaarpoq. Aningaa­
sanut inatsisissatut siunnersuut arlalinnik aallaqqaa­
taani taakkartorneqartunik, ukioq manna ukiunilu tul­
liuttuni isertitatsinnut apparsaataasussanik imaqarpoq. 

Taamaattumik aaqqissuusseqqinnerit siusinnerusuk­
kut taaneqartut saniatigut ukiuni tulliuttuni ajornaku­
soortunik tulleriiaarisoqassaaq. Taannarpiaq pissuti­
galugu suliassaqarfiit sorliit sipaaruteqarfiunissaat 
naliliiffigineqassatillugu anguniakkat tunngaviillu sor­
liit malinneqarnissaannut ataatsimut paaseqatigiitto­
qartariaqarpoq.

Aaqqissuusseqqinnerinnaq sipaaruteqarnerinnarlu 
naammanngillat. Aammattaaq aningaasaqarnikkut 
siuariartulernissaq pisariaqarpoq. Taamaattumik suli­
niutit inuiaqatigiinnut siuarsaataasussat aallartinne­
qassapput. Periutsit ilagissavaat inuussutissarsiuti­
nik ineriartortitsinerunissamut pisariaqartinneqartu­
nik tunngavissiinissarput.

Aningaasaqarnerlioriartoqaraluartoq attaveqaatit 
inuussutissarsiutinillu ineriartortitsineq suli aningaa­
saliiffigineqassapput. Aningaasaliissutaasariaqartut 
aqqutissiuunniarlugit Naalakkersuisut nutaanik aqqu­
tissarsiorniarput. Periutsit ilagisinnaavaat aningaasa­
liisunik namminersortunik suleqateqarnissaq (OPP-
mik suliniutit), aningaasaliinernut annerusunut atatil­
lugu tamanna naammaginartumik atugassaqartitsillu­
ni pisinnaappat. 

Aningaasaqarnermut Siunnersuisoqatigiit siulersui­
suisa 2014-imi septembarimi nalunaarusiartik kingul­
leq tamanut saqqummiuppaat. 2014-imi aningaasa­
qarnikkut appariarneq 1,9 pct-imiittutut naliliiffigine­
qarpoq, sanaartugassat annertuut ilaasa ingerlataq­
assutsimik piffissami killilimmi qaffaaqataanissaasa 
kingunerisaannik 1,5 pct-imik qaffalaarsinnaasoq.

Aningaasaqarnerup ineriartornissaanut missingiinerit 
takussutissiaq 1-imi ataatsimut takutinneqarput.

AALISARNEQ
Aalisarneq avammut tunisaqartarnermi suli pingaar­
nersaavoq. Titartagaq 1-imi takutinneqarpoq raajat 
qalerallillu akii 2013-ip affaani kingullermi qaffassi­
masut. Taamanerniilli raajat akii patajaallisimapput, 
qalerallit akii 2014-imi apparialaarsimallutik. Saa­
rulliit akii 2011-mit appariartorsimapput, 2013-imi 
kvartalit sisamaannit qaffakkiartulersimallutik sulili 
2010-mi akinit appasinnerungaatsiarlutik. 

Piffissami tassani raajartassat ikiliartoraluartut akigi­
titat qaffasissusiisa raajarniarnermi isertitat qaffa­
sitsippaat.

Titartagaq 2-mi Nunatsinni aalisakkanik pingaarute­
qarnerpaanik avaleraasartuunillu pisat takutinneqar­
put. Raajat aningaasaqarneq eqqarsaatigalugu Nu­
natsinni aalisarnermi pingaaruteqarnersaapput ukiu­
nilu kingullerni pisassiissutit ikiliartortillugit isertita­
ni akit qaffasissuunissaat apeqqutaavoq, tamatumalu 
akit apparnerini isertitakilleratarsinnaaneq nassata­
raa. Raajarniarneq suli Nunatsinni inuussutissarsiutit 
pingaarnersaraat avammut tunisat nalingisa tamar­

Takussutissiaq 1: Pilersuinerup oqimaaqatigiissinnera, ukiumut qaffariarneq procentinngorlugu

Ukunannga

BNP
Ineriartornerit, pct

  2012 2009 2010 2011 2012 2013 2014 2015

Nammineq atuineq 45,8 -0,4 1,8 2,7 -0,7 -0,4 -2,0 0,9

Pisortat atuinerat 51,5 3,7 -1,4 -1,0 0,4 3,66 1,0 0,5

Ilanngaaseereerluni aningaasaliinerit katillugit 37,6 -23,7 75,2 27,4 -42,2 -30,4 -10,5 4,1

ujarlernernut aningaasaliinerit pinnagit 23,9 -23,4 4,2 20,2 -13,3 -15,0 -6,5 10,2

Nioqqutissanik sullissinernillu avammut nioqquteqarneq 29,7 -11,3 12,5 -1,7 -4,9 -4,6 -4,7  0,8

Tamakkiisumi atuinerit katillugit 164,7 -6,7 16,5 7,9 -15,1 -6,7 -3,0 1,3

Nioqqutissanik sullissinernillu eqqussuineq 64,7 -14,6 37,6 14,2 -29,9 -13,6 -5,1 1,0

Naalagaaffimmi tunisat ataatsimut nalingat 100,0 -0,7 2,5 2,2 -0,3 -1,9 -1,9 1,5

Nalunaarut: 2009-2011 Kisitsisit inaarutaasut Naatsorsueqqissaartarfimmeersut, 2012-2013 kisitsisaataagallartut; 
2014-2015 Aningaasaqarnermut Siunnersuisoqatigiit missingiinerat.

Titartagaq 1: Aalisakkanut qalerualinnullu kiilumut 
agguaqatigiissillugu akinut naleqqersuut 

Paasissutissarsiffik: Kalaallit Nunaanni Naatsorsueqqissaartarfik. Nale­
qqersuut: 2010=100

miusut affaat sinnerlugit naleqarlutik. Raajartassat 
avammullu tunisat ukiuni arlalippassuarni kingullerni 
apparujussuarsimapput. Raajartassat 2015-imi Kitaa­
ni 73.000 tonsinut aalajangersarneqarsimapput 
taakkulu 2007-imiilli 61.000 tonsinik appaariaataap­
put. Uumassusilerinikkut siunnersuutigineqartut 
60.000 tonsiupput tamatumalu kinguneraa 2015-imi 
pisassiissutit 13.000 tonsinik uumassusilerinikkut 
kaammattuutigineqartunit sinnerneqarneri. Tunumi 
uumassusilerinikkut siunnersuutigineqartut raajartas­
sallu sivisuumik 12.400 tonsiniissimapput. 2015-imi 
uumassusilerinikkut siunnersuutigineqartut 2.000 
tonsimiipput akerlianik raajartassat 6.100 tonsiullu­
tik, taakkunannga 5.500 tonsit EU-mut pisassiissuti­
gineqarlutik, EU-mik isumaqatigiissut naapertorlugu. 

Canada EU-lu Kitaani raajartassat ilaanni pisassinne­
qartarput. Nunatsinni 2013-imi Kitaani nunatsinneer­
sut raajarniarneranni MSC-mik allagartaliisinnaaler­
neranut piumasaqaatit ilagisimavaat Nunatta Cana­
dallu raajanik taakkuninnga ataatsimut aqutsinissaat. 
EU aalisarneq pillugu isumaqatigiissutikkut raajartas­
sinneqartarpoq. 

Misileraalluni avaleraasartoorniarnikkut aalisarner­
mik inuussutissarsiuteqarnermi siuariartulissutaasin­
naasumik isertitatigut tunngavissaqarnerulernissaq 
naatsorsuutigineqarpoq. 2013-imi avaleraasartuut 

50.000 tonsit sinnerlugit pisarineqarsimapput, taa­
maattorli kiilumut nalingi aalisakkanit taaneqartunit 
allanit appasinnerujussuullutik. 2014-imi Nunatsinni 
avaleraasartoortassat 100.000 tonsinut aalajanger­
sarneqarput, taakkunannga 78.670 tonsit pisarine­
qarsimallutik. Tunumi avaleraasartoortassat saniati­
gut Kitaani 10.000 tonsinik misileraalluni pisassiiso­
qaqqippoq atorluarneqanngitsumik.

Titartagaq 2-mi takuneqarsinnaasutut qaleralittat 
saarullittallu ukiuni sisamani taakkunani patajaatsu­
mik inissisimasimapput. Raajartat siusinnerusukkut 
taaneqareersutut pisassiissutikilliliineq pissutigalugu 
2012-ip naaneraniilli ikiliartorsimapput. 2014-imi 
85.000 tonsinik pisassiisoqarpoq 2015-imi 73.000 
tonsiutinneqarlutik. 

Qulaani allassimasut eqqarsaatigalugit avaleraasar­
toorniarnissaq aalisakkanillu ikerinnarsiortunik aali­
sarnissaq eqqarsaatigalugit aalisarnermi tamarmiusu­
mi siuariartornissamut periarfissat qaninnerusoq 
eqqarsaatigalugu killilittut isigineqarsinnaapput. Ta­
matumani namminersortut inuussutissarsiornerisa al­
lat ineriartortinneqarnissaasa aaqqissuusseqqinnis­
sallu pingaaruteqassusii erseqqissarneqarpoq.

Nunatsinni aalisarneq suli inuussutissarsiutit pingaar­
nersaraat. 2009-mi Namminersulernermiilli aalisar­
neq siuariartorsimavoq piffissamilu 2009-2014-imi 
avammut tunisat nalingi qaffarujussuarsimallutik. 
Siuariartorneq pingaartumik raajat akitsornerinik pis­
suteqarpoq. 2014-imili siuariartorneq avaleraasar­
toornialernermik pissuteqarneruvoq.

2014-imut sanilliullugu 2015-imi raajartassat 12.000 
tonsinik ikilinerat raajarniarnermi inuussutissarsiute­
qarnermit avammut tunisat nalinginut tamarmiusunut 
200 mio. kr.-it miss. appariaataassangatinneqarput. 
Taamatuttaaq akileraarutitigut iluanaarutit 30-35 
mio. kr.-inik raajanullu akitsuutinit iluanaarutit 10 mio. 
kr.-inik appassangatinneqarput. Raajat akii maanna 

Saarulliit

2012 2013 2014

Qalerallit RaajatMakrelit

Titartagaq 2. Aalisartut aalisariutilllu nunatsinni akuersissutini 
pisaat

Paasissutissarsiffik: Kalaallit Nunaanni aalisarsinnaanermut akuer­
sissutinik nakkutilliisoqarfik
 *2014 kisitsisaagallartuupput

qaffasissorujussuupput 2015-imilu suli qaffaqqissa­
ngatinneqarlutik. Tamatumuuna avammut tunisat na­
lingisa pisortallu isertitaasa appariartornerat unikaal­
latseqataaffigineqarsinnaavoq.

Aalisarneq pisortat aningaasaataannut annertuumik 
tapertaavoq. Tassunga ilanngullugu aalisarnermut 
akitsuutinit isertitat (isumalluutinik akileraarusiineq) 
aatsaat taama qaffassimatigaat, ilaatigut pingaartu­
mik avaleraasartoorniarnermi akitsuutinit ukiuni ki­
ngullerni isertitaqartorujussuanngorsimanera pissuti­
galugu, takuuk Titartagaq 3. 

Pisortat isertitaasa ilarujussuisa aalisarnermut akit­
suutineersuuneri nalorninartoqarsinnaavoq, tassami 
inuussutissarsiorneq tamanna misilittakkat naaper­
torlugit nikerartumik isertitaqarfiusarmat. Akerlianik 

aalisarnerup ilarujussuaq (sinerissamut qanittumi aa­
lisarneq) ullumikkut isumalluutinik akileraarusersuif­
fiunngilaq.

AATSITASSAT
Ukiuni kingullerni aatsitassanut kulbrintimullu tun­
ngasuni ujarlertoqarnera annikilliartorsimavoq. Inger­
latakinnerulernermut pissutaanerpaavoq aatsitassar­
siornermik suliaqarnermi uulia, savimineq aatsitassal­
lu akikillisimanerat. Ineriartorneq tamanna 2015-imi 
ingerlaannarpoq. 

Aatsitassarsiornermik suliaqartut nunatsinni nunap 
iluani ujarlernermut iluaquteqarnissamullu aningaasa­
liinissamut soqutiginniinnarnissaat qularnaarniarlugu 
siunissami tunngaviusumik aalajaatsumik atugassa­
qartitsinissaq paasissutissaatigineqartullu pissarsia­

Titartagaq 3. Aalisarnermut akitsuutinit iluanaarutit

Raajanut akitsuutit Qaleralinnut akitsuutit Makrelinut akitsuutit

M
io

. k
r.

Paasissutissarsiffik: Akileraartarnermut Aqutsisoqarfik

Iluaqutiginninnissamulli akuersissuteqarneq imaan­
ngilaq ingerlatiinnaq aallartinneqassasut. Assersuuti­
galugu tunisassiassat akii allanngorsinnaapput ani­
ngaasalersuinissamulluunniit periarfissat ingerlata­
nut kigaallisaataasinnaallutik. 

TAKORNARIAQARNEQ
Takornariaqarnermi umiarsuarnut takornariartaatinut 
ilaasut 2011-mi ikilerujussuarsimapput, timmisartu­
mut ilaasut akunnittarfinnilu unnuisut unittoorsimal­
lutik. Takornariaqarnermi aalisarnermilu ataatsimut 
isigalugu isertitatigut siariarujussuartoqarsimaga­
luartoq tamanna inuiaqatigiinni ingerlatanut takussu­
tissartaqanngilaq, pingaartumik piffissami 2012- 
2014-ip qiteqqunnerani unikaallattoqarujussuarsi­
malluni suliffissaaleqisullu amerlisimallutik.

2015-ip affaani siullermi Naalakkersuisut anguniaga­
qarfiulluartumik takornariaqarnermut periusissiamik 
naammassisaassapput, suliassaqarfinni arlalinni suli­
niarnermik annertusaataasussamik, akitsuutinik ap­
paanermit takornariartaatinut ilaasunut, tikittarfin­
nut pitsaanerusunut, attaveqaatinut pitsaanerusunut, 
kiisalu nunap immikkoortuini suliniutinut annertuunut.

reriaannaanissaasa qularnaarneqarnissaa pingaarute­
qarpoq. 

Naalakkersuisut piffissamut 2014-2018-imut uulia­
siornermut aatsitassarsiornermullu periusissiaq nu­
taaq suliarereerpaat. Periusissiaq aqqutigalugu aatsi­
tassarsiornerup ineriartortinneqarnerata qanoq nu­
kittorsarneqarnissaanut siunnersuusiortoqarpoq. 
Aningaasaqarnikkut imminut napatissinnaalernissa­
mut periarfissaqarnissamut ingerlataqarnerulerujus­
suartoqarnissaa pingaaruteqarpoq. Taamaattumik 
London Mining Greenland A/S-ip ingerlatseqatigiiffit­
tut piginnittuata akiliinermik unitsitsinerata kingorna 
Isukasiani iluaqutiginninnissamut akuersissutaata 
ingerlatseqatigiiffimmit aningaasaqarnikkut pata­
jaatsuusumit Hong Kongimi tunngaveqartumit tigune­
qarnera pitsaasuuvoq. Taamatuttaaq Aappaluttumi ru­
binisiorfissaliorneq aallartinneqareerpoq 2015-illu 
qiteqqunnerani tunisassiulernissaq naatsorsuutigine­
qarpoq. Takussutissiami ataaniittumi takuneqarsin­
naasutut aatsitassarsiornermut tunngasuni suliniutit 
arlallit iluaqutiginninnissamut akuersissuteqarfio­
reerput, imaluunniit 2015-16-imi iluaqutiginninnissa­
mut akuersissutinik qinnuteqartoqarnissaa naatsor­
suutigineqarluni.

Takussutissiaq 2. Pilersaarutit ingerlareersut

Pilersaarut Killiffik Suliffissaqartitsinikkut in­

gerlatsinissatut naatsorsuu­

tigisat (sanaartorneq)
Isukasia (savimineq) Iluaqutiginninnissamut akuersissutit 2013-imi tunniunneqartut 680-810 (annerpaamik 

3.300)
Aappaluttoq (korund) Iluaqutiginninnissamut akuersissutit 2014-imi tunniunneqartut 60-80 (40-50)
Killavaat Alannguat/Kringlerne (eu­

dialyt)

Qinnuteqaat 2013-imi tiguneqarpoq 80 (35-135)

Citronen Fjord (bly/zink) Qinnuteqaat 2015-imi tiguneqssangatinneqarpoq 300
Kuannersuit/Kvanefjeldet (nunatat 

qaqutigoortut/uran)

Qinnuteqaat 2016-imi tiguneqaassangatinneqarpoq 380 (1.000)

Naajat, Kangerlussuaq (anorthosit) Qinnuteqaat 2015-imi tiguneqssangatinneqarpoq 50 (40)
Maarmorilik (bly/zink) Iluaqutiginninnissamut akuersissut 2008-mi tunniunneqarpoq Paasissutissiisoqanngilaq
Malmbjerg (molybdæn) Iluaqutiginninnissamut akuersissut 2009-mi tunniunneqarpoq Paasissutissiisoqanngilaq

Paasissutissarsiffik: Aatsitassanut Aqutsisoqarfik

Titartagaq 4. Piffissap ingerlanerani takornariartaatinut ilaasut 
amerlassusii

Paasissutissarsiffik: Naatsorsueqqissaartarfik 2015. 

SULIFFISSAALEQINEQ
Titartagaq 5-imi takuneqarsinnaavoq suliffissaaleqi­
sutut nalunaarsorsimasut 2014-imi najukkanut qaam­
matinullu agguataarlugit. Tassani takuneqarsinnaavoq 
suliffissaaleqineq ukiuunerani annerusartoq nunaqar­
fiillu piffissakkuutaartumik suliffissaaleqisoqarfiune­
rusartut. Tunngaviusumik piumasaqaatit misissorne­
qartariaqarput, piffissakkuutaartumik suliffissaaleqi­
sarneq millisarniarlugu minnerunngitsumillu aalisar­
neq annertusarniarlugu. 

2008-miilli suliffissaaleqisut malunnaatilimmik qaf­
fassimapput tamatumalu suliffissaaleqinerup suliniu­
teqarfigineqarnissaata politikikkut sammineqalerne­
ra kinguneraa. 

Suliffissaaleqineq akit appasippallaarnerinnaannik 
pissuteqanngilaq aammali aaqqissuussaanikkut ajor­
nartorsiutaanerusunut atassuteqarluni. Suliffissaale­
qineq nunaqarfinni inuusuttunilu malunnarneruvoq. 
Inuusuttut suliffissaaleqinerannik unammilligassaqar­
neq ilinniagaqarnikkut ajornartorsiuterujussuarnik an­
nertusarneqarpoq. Inuusuttorpassuit meeqqat atuar­
fiannit anereernerup kingorna suli ilinniagaqarsiman­
ngillat, amerlasuullu inuusuttut ilinniarfiini aallartin­
nissamut kingusissumik aallartittarlutik. Taamaalilluni 

inuusuttorpassuit suliffeqaratillu ilinniagaqanngillat. 
Taamaattumik inuusuttut taakku Naalakkersuisut im­
mikkut samminiarpaat taakkulu 2015-ip affaata siul­
liup ingerlanerani iliuuseqarfigineqarnissaannut 
ataatsimut iliuusissatut pilersaarusiornissaq aallar­
tinniarlugu.

Ilinniarsimanikkut appasissutsip inuttullu ajornartor­
siuterujussuit nassataraat amerlasuut aalajaatsumik 
suliffeqarsinnaannginnerat suliffinnillu naammassisa­
qarfiusarialinnik isumaginninnissamut piginnaasa­
qannginnerat. Aaqqissuussaanikkut isumaginninnik­
kut unammilligassat siusissukkut suliniuteqarnikkut 
aaqqinneqassapput, meeqqat tamarmik atuarfimmi 
atuartinneqarnissamut periarfissaqartinneqavissallu­
tik. Aammattaaq sulisut ilinniarsimanngitsut tikerar­
put tamatumunngalu peqatigitillugu suliffissaaleqiso­
qartorujussuulluni. Kiisalu nunami sumiinneq aporfiu­
sarpoq, suliffissaqarnissami ilaqutariit tamarmik nut­
tarsinnaasariaqarmata.

Ukiuni tulliuttuni aningaasaqarneq eqqarsaatigalugu 
takorluukkani soorunami aamma aatsitassarsiornerup 
qaffannissaa, apparnissaa maannatulluunniit iinnar­
nissaa apeqqutaavoq. Ingerlatat taamatut ittut siua­

Titartagaq 5. 2014-imi suliffissaaleqisutut nalunaarsorsimasut 

Paasissutissarsiffik: Naatsorsueqqissaartarfik 2015.



riarnermut nutaamut sulisullu amerlinerannut tunnga­
viliisinnaapput. Suliassaqarfinni taakkunani ingerlata­
nik aallartitsisoqarpat sulisut nunatsinneersut piu­
maneqartunik piginnaasaqarnissaat pingaaruteqar­
poq. Taamaattumik suliffissaaleqinermut tunngatillu­
gu suliniarnermi suliffissaaleqisut piginnaasaqarneru­
lersinniarneqarnerat sammineqarpoq, taakku aalisar­
nermi aatsigassarsiornermilu suliffissaasinnaasuni 
sulisinnaaniassammata.

Suliffissaaleqineq eqqarsaatigalugu suliniarneq pi­
sortallu katillugit 174 mio. kr.-inik aningaasaliinerat 
suliffissaaleqisut piffissamut ukiup siuliani tassunga 
sanilliullugu ukiup affaani kingullermi ikilerujussuar­
nerannut tapertaalluinnarput.

3.1 Nunatta Karsiata aningaasaqarnera

Pisortat suliassaqarfianni aningaasaqarneq sooruna­
mi inuiaqatigiinni siuariartortoqarneranit suliffissa­
qartoqarluarneranillu sunnerneqartarpoq, tassami su­
liffissaaleqisorpassuit pisortanit pilersorneqartut nu­
natta karsianut kommunillu aningaasaqarneranut 
nammakkersuutaasarmata.

Nunatta karsiata naatsorsuutaanik ataani allattuineq 
Namminersorlutik Oqartussat kontulersuinerannik 
aallaaveqarpoq, 2014-imut kisitsisit maanna missin­
gersuutaaginnarallarlutik. Oqaatigineqassaaq kisitsi­
sit minusimiittut tassaammata isertitat/sinneqartoo­
rutit kisitsisillu minuseqanngitsut tassaallutik ani­
ngaasartuutit/amigartoorutit.

Takussutissiaq 3-mi takuneqarsinnaavoq Namminer­
sorlutik Oqartussat akileraarutinit akitsuutiniillu, 
isertitaat, kiisalu Naalagaaffimmit EU-millu nuussati­
gut isertitaat 2011-miilli unittoorsimasut. Piffissami 
tassani Namminersorlutik Oqartussat sullissiveqar­
finnik ingerlatsinermut tapiissutinullu aningaasartuu­
taat agguaqatigiissillugit ukiumut 100 mio. kr.-it miss. 
qaffassimapput. 

Ingerlatsinermut tapiissutinullu aningaasartuuteqar­
nerulerneq IST-p inerneranut aaqqissuussaasumik 
amigartooruteqaleriartuinnarnermik inerneqarsi­
manngilaq. Tamanna piffissami tassani ilaatigut nu­
natta karsiata iluanaarutinit isertitaasa qaffassima­
nerinik pissuteqarpoq, ilaatigut sanaartornermut 
aningaasartuutit ikilerujussuarsimapput. Taamaattorli 
aningaasanut inatsit aqqutigalugu sanaartornikkut 
ingerlataqassuseq namminersorlutik oqartussat sa­
naartornermut missingersuutaanniiginnanngilaq, tas­
sami ilaatigut namminersorlutik oqartussat aktiaa­
tileqatigiiffiini taarsigassarsinikkut aningaasalersuif­
fiusumik sanaartornermik ingerlataqartorujussuusi­
mammat. Tamanna pingaartumik Illuut A/S-imut 
maannalu aamma Sikuki Harbour A/S-imut atuuppoq.

Takussutissiaq 3. Nunatta Karsiata naatsorsuutai

Millionit ilivitsunngorlugit naatsorsukkat
Utaqqiisaa­
gallartut

Siuleriiaat aqqi 2008 2009 2010 2011 2012 2013 2014

1. Isertitat -5.259 -5.379 -5.716 -5.832 -5.952 -5.868 -5.947

71. Akileraarutit, akitsuutit, pisussaaffigalugu tapiissutit, akiligassiussat -1.669 -1.606 -1.886 -1.969 -2.030 -1.892 -1.980

73. Ikiorsiissutisiat -3.590 -3.774 -3.830 -3.864 -3.922 -3.976 -3.967

2. Ingerlatsineq tapiissutillu 5.009 5.363 5.430 5.402 5.602 5.709 5.807

10. Akissarsiat 1.333 1.451 1.499 1.533 1.541 1.610 1.637

21. Sulisut siunnersortillu angalaneri 93 93 86 79 69 72 78

22. Ilassinnittarneq 3 3 3 3 4 3 2

23. Pikkorissartitsinernut akitsuutit il.il. 27 39 40 33 42 35 35

24. Sulinikkut ikiorsiissutinik pisinerit 390 428 524 369 380 366 342

25. Sullitat atuartullu angalaneri 203 170 156 156 164 171 173

26. Atorfinikkiartornerit aamma soraarnerit kiisalu allamut nuunneqarnerit 57 72 46 28 30 32 30

27. Sullississutit, sullissinernik pisiortornerit 152 211 150 117 127 116 117

31. Nioqqutissat 241 266 275 278 279 300 295

32. Illuut, biilit, angallat il.il. 58 199 329 329 368 415 400 

33. Pisiortornerit, IT, Iluarsaanerit aserfallatsaaliinerillu 400 241 155 122 131 132 164

50. Ingerlatsinermit isertitat -382 -339 -435 -411 -397 -505 -644

61. Inuussutissarsiutinut siunertanut tapiissutit 494 501 542 480 506 469 506

62. Kultureqarnermut, sunngiffimmut ilinniartitaanermullu tapiissutit 394 449 447 494 470 584 597

63. Isumaginninnermi anguniakkanut tapiissutit 681 661 702 665 662 683 665

64. Tapiissutit allat 48 45 21 27 32 37 38

65. Kommuninut tapiissutit 781 834 789 1.044 1.131 1.127 1.278

66. Nalikilliliineq 21 12 109 20 68 65 55

69. Ukiut aningaasanut inatsiseqarfiusut arlallit akornanni nuussineq 14 29 -7 35 -5 -2 43

3. Sanaartukkanut aningaasartuutit 442 215 350 563 287 190 392

81. Sanaartukkanut aningaasartuutit 442 215 350 563 287 190 392

4. Erniat -171 -207 -331 -263 -342 -434 -410

75. Iluanaarutit -74 -60 -80 -68 -150 -238 -216

76. Aningaasaliissutigisanit iluanaarutit inissiat attartortittakkat 0 -60 -55% -53 -52 -53 -54%

77. Erniat, Royal Greenland 0 0 -13 -12 -9 -7 -2

78. Erniat, Nukissiorfiit 0 -65 -78 -95 -109 -117 -116

79. Erniat allat, ilanngaaseereerluni -97 -21 -105 -35 -22 -19 -21

5. Taarsigassarsititsineq 298 958 265 291 470 332 297

91. Sanaartornermut taarsigassarsiarititat, ineqarneq (BSU pinnagu) -93 230 163 168 301 236 335

92. Nukissiorfiit 338 132 223 277 263 42 24

93. Atkiat 26 285 12 -80 8 30 55

94. Kommunit, Taarsigassarsiarititat 0 53 -18 -18 1 15 8

96. Sikuki, Taarsigassarsiarititat 0 0 0 0 0 110 0

97. Royal Greenland, akilersuutit 0 0 0 -50 -50 -50 -100

98. Taarsigassarsiarititat allat 27 258 -116 -6 -53 -50 -25

IST inernera 321 950 7 159 67 -71 139 

IS inernera 98 515 -198% -51 -147 -78 207 
Paasissutissarsiffik: Aningaasaqarnermut Sulisoqarnermullu Aqutsisoqarfik

Nunatta Karsiata 2014-imut naatsorsuutai
Nunatta Karsiata naatsorsuutai 140 mio. kr.-inik IST-
mut amigartooruteqarfiussangatinneqarput. Tassa 
imaappoq aningaasanut inatsimmi naatsorsuutigisa­
nit angusat 90 mio. kr.-it miss. ajornerusut, Ilassutitut 
aningaasaliissutit ilanngullugit.

Ataatsimut isigalugu isertitat aningaasanut inatsimmi 
naatsorsuutinik naammassinniffiunngillat. Ataatsimut 
isigalugu isertitat aningaasanut inatsimmi missinger­
suutigineqartunit 225 mio. kr.-it miss. ikinnerupput. 
Nikingassutaanerpaat tassaapput nuna tamakkerlugu 
akileraarut, eqqussuinermut akileraarut, inissianik tu­
nisinermi naqissusiinermut akileraarut, avaleraasar­
tuunut akileraarut ingerlatseqatigiiffinniillu iluanaa­
rutit.

Namminersorlutik oqartussat taarsigassarsiarititta­
gaat assigiinngitsorpassuupput. Ineqarnermut tun­
ngasuni taarsigassarsiarititanut tunngatillugu taarsi­
gassarsinissamut piumasaqaatit tapiissutitalerujus­
suupput. Taamaalilluni aningaasat taarsigassarsiari­
tinneqartut ilaannaat kingusinnerusukkut akilersorne­
qartussatut naatsorsuutigineqarsinnaapput, taama­
tullu aamma inissianut taarsigassarsiarititanit ernia­

Takussutissiaq 4. 2009-2018-imut naatsorsuutinit missingersuutiniillu kisitsisit pingaarnerit takussutissartaat. 2014-imut kisitsisit 
utaqqiisaasuupput. (mio. kr.-inut) 

  N2009 N2010 N2011 N2012 N2013 N2014* AIS2015 UM2016 UM2017 UM2018

Ingerlatsineq, tapiissutit & 
inatsisinik tunngavillit

6.052 5.464 5.456 5.622 5.856 5.873 5.946 5.903 5.857 5.897

Isertitat -5.910 -6.185 -6.391 -6.526 -6.524 -6.630 -6.515 -6.571 -6.516 -6.527

Sanaartorneq 807 719 1.095 969 597 896 608 608 657 649

Taakkunannga sanaartorneq 
Nukissiorfiit taarsigassarsia­
at ilanngunnagit

544 418 721 594 438 736 508 448 497 489

IST 950 -2 161 65 -71 139 39 -61 -2 19

KAL 515 -207 -49 -149 -78 207 76 -81 -12 16

tigut isertitat ernianit Namminersorlutik Oqartussat 
pissarsiarisinnaasaraluinit kinnerujussuullutik.

Illuatungaanik ukioq manna aningaasaliissutini allani 
atuinikinnerusoqarsimavoq. Tamanna ilaatigut ani­
ngaasaqarnermik aqutsilluarnerulernermik aningaa­
sartuutitigullu eqqumaffiginninnerulernermik, ilaati­
gut 2014-imi ukiakkut qinersisitsinermik atuinnginne­
rulissutaasutut ilimagineqarsinnaasumik pissuteqar­
sinnaavoq.

2014-imut naatsorsuutit suli naammassineqanngillat 
sulilu nalunaarisoqartussaavoq angusanut illugiimmik 
allannguissutaasinnaasunik, annertuallaarnavianngit­
sunilli. 

Pisortat suliassaqarfiini aningaasaqarneq ataqatigiil­
luinnarpoq. Nunatta karsiata attanneqarsinnaanngit­
sumik imaqarnera kommunit aningaasaqarnerinut sun­
niuteqartarpoq, aamma illuatungaanut. Maanna inissi­
simaffik piffissarlu qaninneq eqqarsaatigalugu ine­
riartortitsinermi pingaarnertut iliuusissatut naatsor­
suutigineqartut ataani takuneqarsinnaapput. 

Paasissutissarsiffik: Aningaasaqarnermut Naalakkersuisoqarfik

Takussutissiami ataaniittumi nunatta karsiani 2009-
mit ukiumut missingersuusiorfiusumut kingullermut 
ingerlatsinerup sanaartornerullu ineriartornera taku­
tinneqarpoq.

Ukiuni kingullerni marlussunni aningaasaqarnerlioriar­
torneq Namminersorlutik Oqartussat kommunillu aki­
leraarutinit akitsuutiniillu isertitaatigut malunniup­
poq. Toqqaannartumik akileraarutinit iluanaarutit qaf­

Takussutissiaq 5. Kommunit aningaasaqarnerat, tusind kr. (kisitsisit minusitaqanngitsut tassaapput amigartoorutit)

Kujalleq Sermersooq Qeqqata Qaasuitsup Katillugit

2013 NAATSORSUUTIT

Ingerlatsineq 464.332 1.414.823 570.624 1.082.394 3.532.173

Sanaartorneq 16.863 131.488 45.622 49.391 243.364

Isertitat -474.737 -1.498.273 -626.599 -1.134.123 -3.733.732

Inernera 6.458 48.038 -10.353 -2.338 41.805

2014 MISSINGERSUUTIT 

Ingerlatsineq 475.187 1.366.129 569.849 1.105.857 3.517.022

Sanaartorneq 16.787 269.481 65.275 59.742 411.285

Isertitat -496.328 -1.568.999 -643.315 -1.174.462 -3.883.104

Inernera -4.354 66.631 -8.191 -8.863 45.223

Paasissutissarsiffik: KANUKOKA

Titartagaq 6. IS-ip ineriartornera, akit ingerlaavartut, mio. kr. N 
2014-imi kisitsisit utaqqiisaasuupput. (mio. kr.-inut) 

Paasissutissarsiffik: Aningaasaqarnermut Naalakkersuisoqarfik

DA

fakkiartornerat appariartunngilaq pitsaanerpaappallu 
uninngaannarluni, siusinnerusukkut ukiumit ukiumut 
(immannguaq) qaffalaartarsimallutik. Matumani pif­
fissami 2010-2012-imi qaffaatit pineqanngillat, uu­
liasiornerup kingunerisaanik.

Toqqaannartumik akileraarutinit iluanaarutit unit­
toornerisa nunatta karsia kisiat eqqunngilaa, aammali 
kommunit eqqorujussuarlugit, tassami akileraarutinit 
A-nit, ingerlatseqatigiiffiit akileraarutaannit iluanaa­
rutiniillu akileraarutinit iluanaarutit tamarmiusut 70 
%-iisa miss. pissarsiarisaramikkit, kommunimut akile­
raarutitut ataatsimullu kommunimut akileraarutitut. 
Tamanna ilaatigut suliffissaaleqisoqaleriartuinnarne­
rata (2014-illi affaani kingullermi allanngoriartulerpa­
sittup) kingunerisaanik isumaginninnermut aningaa­
sartuuteqaleriartuinnarnermut ilanngullugu kommunit 
aningaasaqarnerannut tatineqaataavoq.

Kommunit taarsigassarsineri
Kommunit taarsigassarsiaannik, attartortitsinerit 
20.000 kr.-iusut ilanngullugit naatsorsuineq 2014-imi 
kvartalit pingajuanni sisamaannilu ima isikkoqarpoq 
kommuninut tamanut naatsorsorlugu.

N2009
N2010

N2011
N2012
N2013

N2014
AIS

2015
UM2016
UM2017
UM2018



Kommune Kujalleq attartortitsinermut pisussaaffe­
qanngilaq. Kommune 2010-mit 2011-miillu akileraa­
rutinut akiitsuni 2014-ip naanerani katillugit 40,8 mio. 
kr.-inik akiligassaqarfigineqarpoq. Aammattaaq kom­
mune 5. 12. 2014-imi naatsorsuineq naapertorlugu 
48,6 mio. kr.-inik taarsigassarsianut pisussaaffeqar­
poq. Kommunip akiitsui taamaalillutik 89 mio. kr.-iup­
put.

Kommuneqarfik Sermersooq attartortitsinermut pi­
sussaaffeqanngilaq. Kommune 117,590 mio. kr.-inik 
taarsigassarsisimavoq.

Qeqqata Kommunia attartortitsinermut pisussaaffe­
qanngilaq taarsigassarsiaqaranilu.

Qaasuitsup Kommunia 2014-ip qiteqqunnerani attar­
tortitsinermut katillugit 956.496 kr.-inik pisussaaffe­
qarpoq. Kommune 2014-ip naanerani katillugit 
107.793,785 kr.-inik taarsigassarsiaqarpoq.

Kommunit aningaasanik tigoriaannaateqassusii
Kanukokap internetikkut nittartagaani kisitsisit naa­
pertorlugit kommunit karsimiittuutaat tamarmiusut 
kommunerujussuit sisamaasut aallartinneranniilli 1.1. 
2009-imi katillugit 457,4 mio. kr.-iupput. Kommuninit 
2014-ip qiteqqunnerani kisitsisit naapertorlugit 1. 1. 
2014-imi karsimiittuutaat tamarmiusut katillugit 
136,0 mio. kr.-iupput. Kommunit taamaalillutik piffis­
sami ukiut tallimat ingerlanerini karsimiittuutitik ka­
tillugit 321,4 mio. kr.-inik ikilisimavaat. 

Pingaartumik kommunit marluk karsimiittuutinik 
ilanngaasimapput, tassalu Qeqqata Kommunia 2009-
mi 88,6 mio. kr.-init 2014-imi 12,9 mio. kr.-inut, aamma 
Kommuneqarfik Sermersooq 2009-mi 457,4 mio. kr.-
init 2014-imi 136, 0 mio. kr.-inut. Kommunit ataatsi­
mut isigalugu 2013-imi 2014-imilu amigartooruteqar­
simapput.

Pisortat aningaasaliinerunerisa, sanaartornermut 
aningaasartuutit sunniutaat 2013-imi katillugit 597 
mio. kr.-init 914 mio. kr.-inut qaffassimapput taman­
nalu 2014-imi malunniutilersimavoq kiisalu suliffis­
saaleqisut pillugit kisitsisitigut paasissutissani akile­
raarutitigullu isertitani ersersinneqarluni. 2014-imi 
aggustimi Akileraartarnermut Aqutsisoqarfiup 140 
mio. kr.-inik nikingasoornissaq ilimagaa, decembarip 
naanerani tamanna -65 mio. kr.-inut apparneqarpoq. 
Tassa qaammatit pingasut sisamalluunniit ingerlane­
rini 75 mio. kr.-inik pitsanngoriaateqartoqarluni. 

Akitsuutit 
Toqqaannartumik akileraarutinit iluanaarutit unit­
tooqqanerisa saniatigut aamma nunatta karsia toq­
qaannanngitsumik akileraarutinit, soorlu assersuuti­
galugu eqqussuinermut akitsuutinit, naqissusiinermut 
akitsuutinit, motoorinut akitsuutinit il.il. iluanaarutis­
sanit amigaatigineqartunit sunnerneqarpoq.

Akit qaffasissusiinut appasissusiinullu tunngatillugu 
akitsuutit malussajanerpaat tassaapput naqissusii­
nermut akitsuutit eqqussuinermullu akitsuutit. 
Assersuutigalugu naqissusiinermut akitsuutit 2012-
imi 44,1 mio. kr.-init 2014-imi 23,0 mio. kr.-inut (kisit­
sisaagallartut) appariarsimapput, eqqussuinermut 
akitsuutinit iluanaarutit 2012-imi 531,6 mio. kr.-init 
2014-imut 470,0 mio. kr.-inut apparsimallutik (kisitsi­
saagallartut). Eqqussuinermut akitsuutit 2012-imit 
2013-imut appariarujussuarsimapput, taamaattorli 
toqqortaatit naapertuutinngitsumik amerlisarneri/iki­
lisarneri pissutaallutik ukiumit ukiumut nikingasooru­
jussuartarnerit siusinnerusukkut takuneqartareerput, 
iluanaarutilli toqqortaatit ”nalinginnaasunngorteqqin­
neqaraangata” ukiup tulliani iluarseqqikkajuttarput.

2012-imit 2013-imut appariaateqarnermik pissute­
qarnissaa naliliiffigineqarpoq, 2012-imi oktobarimi 
novembarimilu eqqussuinermut akitsuutinit iluanaaru­
tit 1999-imiilli aatsaat taama annertutigimmata, taa­
maattumillu pissutsit 2014-imi ”nalinginnaasunngoq­

qinnissaat” naatsorsuutigineqarsimalluni. Taamaassi­
manngilari, tassami maanna 2014-imi 470 mio. kr.-it 
miss. iluanaaruteqarnissaq naatsorsuutigineqarmat, 
pingaartumik imigassanit aalakoornartortalinnit tupa­
niillu iluanaarutit appariarsimallutik. Tunisassianit 
taakkunannga iluanaarutit appariaataat 2012-imit 
2014-imut 60 mio. kr.-iupput, tunisassianut allanut 
tunngatillugu ukiut akornanni minnerusumik nikinga­
soqartarluni.

Taamaattumik maanna naliliisoqarpoq eqqussuiner­
mut akitsuutinit iluanaarutit, pingaartumik imigassa­
mik tupamillu eqqussuinermeersut ukiumut 450-init 
480 mio. kr.-inut nutaamik appasinnerusumillu inissi­
simalernissaat naatsorsuutigineqartariaqartoq.

Iluanaarutit appariaataat pissutsinut arlalinnut attuu­
matinneqarsinnaasorineqarput, ilaatigut:

1.	 1. november 2012-imit Nunatsinnut angalanermi 
akitsuuteqanngitsunik eqqusseqqissinnaalersit­
sineq.

2.	 Nalinginnaasumik ineriartornermi pujortartartut 
ikinnerulersimanerisa nassataannik tupatortartut 
ikilisimanerat.

3.	 Taartitut tunisassiat, soorlu e-cigaretsit atugaane­
ruleriartornerat.

4.	 Pujortartarnermut maleruaqqusat sukateriffigine­
qarnerat, soorlu sumiiffippassuarni pujortaqqusaa­
junnaarneq – ilaatigut suliffippassuarni.

5.	 Sulisartorpassuit akissarsiaasa nalingi ukiut arlallit 
ingerlaneranni appariartortut, tamatumuuna sooru­
nami sulisartut atuisinnaanerat killilerneqartarpoq.

6.	 Atueriaatsip allanngornera, tassa inuit amerliar­
tuinnartut (pingaartumik Nuummi) allamik atuinis­
saraluaminnut paarlaallugu namminneq inissamin­
nik pisiaqartalernerat. 

Aammattaaq 2014-imi juulimi uuliap akitsornerata su­
li tamakkiisumik sunniuteqanngitsup sunniuteqarnis­
saa naatsorsuutigineqarpoq. Uuliap akitsornera amer­

lasuut atuinissamut periarfissakillinerannik kingune­
qassangatinneqarsinnaavoq, innaallagiamut, imermut 
kiassarnermut il.il. aningaasartuuteqarnerulernerup 
kingunerisaanik.

Ullumikkut eqqussuinermut akitsuutit ilaat ataasiak­
kaarlugit akitsuutinik, liiterimut akitsuutinik assigi­
saannilluunniit tunngaveqarput. Piffissap ingerlanera­
ni akit nalinginnaasumik ineriartornerisa kinguneri­
saannik akitsuutit milliartussapput. Tamanna piffis­
sap ingerlanerani akitsuutit annertussusiinik iluarsii­
nikkut taarserniarneqartarsimavoq. Assersuutigalugu 
cigarettit akitsuutaat 1992-imit 2013-imut 75 %-inik 
qaffassimapput piffissami tassani atuisartunut akit 
56 %-it miss. qaffassimallutik.

Imigassamut tupamullu akitsuutit kingullermik 19. ot­
kober 2007-imi qaffanneqarput, taamani cigarettinik 
eqqussuinerit 2007-imit 2008-mut 18 %-it miss. ap­
pariarput. Maanna aningaasaqarnikkut akit appasin­
neranni naliliisoqarpoq tupamut imigassamullu akit­
suutit qaffanneqarnerisigut eqqunneqartut ikilinerat, 
tunisassianit taakkunannga iluanaarutikilleqqinner­
mik kinguneqarluarsinnaasoq matussuserneqarsin­
naasoq.

Akit qaffasissusiisa nikerarmata taakkulu ukiuni tul­
liuttuni annertuumik allanngornaviarunanngimmata 
naatsorsuutigisariaqarpoq akileraarutinit akitsuuti­
niillu iluanaarutit suli tatineqarnerulissasut. Minnerun­
ngitsumik ukiuni kingullerni isumaqatigiissutit naam­
maannartorujussuit sulisorpassuarnut akissarsiaviit 
attanneqarsinnaanatik ungasinnerusorlu eqqarsaati­
galugu atuinissamut periarfissakilliffiusussat eqqar­
saatigalugit (amerlasuut siullermik sipaakkaminnik 
ilanngarterinikkut aningaaserivinniilluunniit taarsi­
gassarsinikkut taarsiisinnaapput).

Akileraarutit akitsuutillu qaffannerisigut atuinissa­
mut periarfissat suli annikilliseqqinneqassapput. 
Tamatuma kinguneraa eqqussuinermut akitsuutinit 

iluanaarutit apparnerisa saniatigut pisiniarfinni niuer­
nermi kaaviiaartitat apparnissaat, aammaarluni suli­
sut ikinnerulernerannik taamatullu suliffissaaleqiso­
qarnerulerneranik nassataqarsinnaasoq. Tamatuma 
kinguneraa akileraarutinit akitsuutiniillu iluanaaruti­
kinnerulerneq kiisalu isumaginninnermut aningaasar­
tuuteqarnerulerneq, pingaartumik kommunini. 

Kiisalu akit qaffasissusiisa appasissusiisalu aamma 
pisortanut akiitsut sunnerpaat.

Akiitsut
December 2011-mi akiligassanit akilinngitsuukkat 
pillugit nassuiaat tunuliaqutaralugu kommuninit aam­
ma Namminersorlutik Oqartussanit sinniisoqartumik 
suleqatigiissitamik pilersitsisoqarpoq. Inaarutaasu­
mik nalunaarusiaq 2014-ip qiteqqunnerani tunniunne­
qarpoq, qitiusumik akiliisitsiniartarnerup atuinnarne­
qarnissaanik erseqqissumik kaammattuiffiusoq. 
Nalunaarusiamili aamma pineqartut arlallit pitsaane­
rusumik iliuuseqarfigineqarsinnaasut taakkartorne­

Paasissutissarsiffik: Akileraartarnermut Aqutsisoqarfik

Januar 2014 Januar 2015

Akilinngisat suuneri Suliat amer-
lassusaat

Akiligassap 
annertussusia

Suliat 
amerlassusaat

Akiligassap 
annertussusia

Imm. Kr. Imm. Kr.

Meeqqanut akilersuutit 67.162 309.806.249 69.939 328.870.615

Akileraarutinut akiligassat 4.545 43.849.252 3.615 36.701.531 

ESU 100 70.027.727 96 67.294.241

Akileraarutit A-t 2.457 175.523.437 2.597 182.703.816

Ingerlatseqatigiiffiit akileraarutaat 77 2.667.555 73 2.275.425 

Ineqarnermut akiliutit 7.652 69.564.542 11.658 81.107.104 

Akileraarutit erniaat 1.442 2.891.745 1.280 2.379.212

Kommunimut akiitsut tamalaat 20.180 43.803.839 13.706 33.184.523

Utertillugit akilerneqartussatut ikiuineq 5.513 25.311.417 5.470 24.892.076

Ilinniarnermi taarsigassarsiat 809 13.761.720 1.001 14.354.330

Meeqqeriviit 19.299 14.955.690 20.636 14.939.086

Eqqaaneq 77.451 21.321.671 89.080 24.611.568 

Kommunini inuussutissarsiutinut taarsigassarsiat 314 4.014.374 210 2.686.116

Namminersorlutik Oqartussanut akiitsut tamalaat 3.903 17.537.642 5.060 22.479.626

Initaarniarnermut tapiissutitigut taarsigassarsiat 311 16.635.992 298 29.050.223

Nammineq illuliornermi taarsigassarsiat 501 6.536.483 458 6.628.809

Innaallagiaq/ imeq 8.185 4.198.014 10.226 4.311.272

Meeqqanut inissinneqartunut angajoqqaat akiliutaat 19.133 27.154.974 21.605 29.881.652

Nunat avannarliit piumasaqaataat 1.580 24.441.195 1.295 20.926.529

Akiitsut allat 7.435 5.279.515 8.089 2.663.974

Katillugit 248.049 899.283.033 266.392 931.941.728

Takussutissaq 6. Akiitsut

qarput. Pingaartumik soqutiginnittut ataasiakkaat, 
Namminersorlutik Oqartussat, kommunit avataaneer­
sullu akornanni attaveqaqatigiinnerup pitsanngorsar­
neqarsinnaanera taakkartorneqarpoq. 

Soqutiginnittut ataasiakkaat akiliisitsiniartarnermik 
pitsanngorsaaqataaffigisinnaasaasa arlallit saniati­
gut nalunaarusiami aamma inatsisitigut ajornartorsiu­
tit ingerlalluarnerusumik akiliisitsiniartarnissamut 
aporfiusut taakkartorneqarput. Assersuutigalugu 
pensionisiallit akiliisinniartarneri ilungersunarput, 
aningaasaateqassusiat apeqqutaatinnagu. 

Nalunaarusiami kaammattuutit aallaavigalugit Nam­
minersorlutik Oqartussat kommunillu 2015-imi fe­
bruaarimi naalakkersuinikkut ataqatigiissaarisoqati­
giinni iliuusissatut pilersaarut akiitsuni apparsaasus­
saq akueraat.

Akiitsut tamarmiusut 2014-ip ingerlanerani qaffassi­
mapput 2015-imilu januaarimi 932 mio. kr.-it mis­
saanniilersimallutik, 2014-imi januaarimi 899 mio. kr.-
iusimallutik, 3,63 %-inik qaffassimallutik. Akiitsoqa­
leriartornermut pissutaanerpaavoq pineqartuni ataani 
taaneqartuni akiitsoqaleriartorneq.

Suliat akiitsunut tunngasut 18.000-inik amerlisimap­
put, taakkunannga suliat eqqaanermut tunngasuin­
naat 11.500-it sinneqarlutik. Qularutissaagunanngilaq 
aningaasaqarnerlioriartorneq akiitsoqaleriartorner­
mut pissutaaqataasoq. Pingaartumik ineqarnermut 
akiitsut suli qaffakkiartorput, tassami inigisamik an­

naasaqarneq inuttut kinguneqartorujussuusinnaam­
mat.

Eqqaanermut tunngasuni akiitsut akiitsunut tamar­
miusunut sanilliullugit annikikkaluartut suliat amer­
lassusii suliat akiitsunut tunngasut tamarmiusut pin­
gajorarterutigaat. Akiitsut pineqartut annertussusii 
apeqqutaatinnagit malittarisassanik suleriaatsinillu 
arlalinnik malitassaqarpoq taamaattumillu akiliisitsi­
niartarneq tamarmi eqqaanermut akiitsorpassuarni 
”unittooratarsinnaalluni” pineqartuni allani akiliisitsi­
niartarnermut akornutaasumik.

2014-imi aggustimi naatsorsuinermi, akiitsut akiitsul­
lit sumi najugaqarnerinut agguataariffiusumi takune­
qarsinnaavoq suliat eqqaanermut tunngasut 70 %-ii­
nit amerlanerusut inunnut Qaasuitsup Kommunini na­
jugalinnut tunngasuusut. Akiitsut allattorsimaffiat 
kommuninut agguataarsimasoq ilanngussatut ilan­
ngunneqarpoq.

2014-imi januaarimi akiitsunit 899 mio. kr.-it mis­
saanniittunit 215 mio. kr.-it missaanniittut akilersin­
neqarsinnaasimapput suliat akiitsunut tunngasut 
49.000-it miss. ikilisinneqarsimallutik. Akiitsoqarfiu­
suni tamani suliat akiitsullu ikilisimapput pingaartu­
milli akileraarutinut A-nut akiitsuniunerusoq. Tama­
tuma nassataraa naak 2014-imi 215 mio. kr.-it akiler­
sinneqaraluartut 2014-imi suliat nutaat 67.500-t 
miss. takkussimapput katillugit 247 mio. kr.-it miss. 
akiitsoqarfiusut.

Takussutissaq 7. Akiitsut ineriartornerat procentinngorlugu

Akilinngisat suuneri Qaffariaat pct-inngorlugu Qaffariaat 1.000 kr.
Meeqqanut akilersuutit 6,15% 19.064
Akileraarutit A-t 4,09% 7.180
Ineqarnermut akiliutit 16,59% 11.543
Eqqaaneq 15,43% 3.290
Initaarniarnermut tapiissutitigut taarsigassarsiat 74,62% 12.414
Meeqqanut inissinneqartunut angajoqqaat akiliutaat 10,04% 2.727

Paasissutissarsiffik: Akileraartarnermut Aqutsisoqarfik

3.2 Akiitsut allanngoriartornerat

Akiitsut allanngoriartornerat
Takussutissiamiimi ataaniittumi takutinneqarput pi­
sortat suliassaqarfiini, taakkununnga ilanngullugit 
Namminersorlutik Oqartussat ingerlatseqatigiiffiu­
taanni akiitsut naatsorsuutigisatut allanngoriartorne­
rat. Ataatsimut isigalugu naliliisoqarpoq pisortat su­
liassaqarfianni akiitsut qaffasissusiat ukiumi aningaa­
sanut inatsiseqarfiusumi ukiunilu missingersuusior­
fiusuni naammaginartumik qaffasissuseqartinneqar­
sinnaasoq, aalajangiinerit aalajangiinissatullu naat­
sorsuutigineqartut tunngavigalugit.

Aktiaatileqatigiiffinni namminersorlutik oqartussani 
pigineqartuni akiitsut ukiuni kingullerni appariartorsi­
mapput. Tamanna pingaartumik Royal Greenlandip 
ingerlatsinikkut angusarissaarnerata pigisanillu nali­
linnik tunisinerata kingunerisaannik akiitsukillisima­
neranik pissuteqarpoq. Ataatsimulli isigalugu ukiuni 
tulliuttuni aktiaatileqatigiiffinni namminersorlutik 
oqartussanit pigineqartuni taarsigassarsiat qaffassa­
gunarput. Nuummi umiarsualiviliornissap Royal Arctic 
Linellu umiarsuanik nunaqarfiliartaatinik sanaartor­

nissamut pilersaarutaata 900 mio. kr.-it miss. taarsi­
gassarsinikkut aningaasalersorneqarnissaata kingu­
neraa. Tamatumunnga peqatigitillugu TELE-mi taarsi­
gassarsinikkut immap naqqatigut kabelimut, kiisalu 
Royal Greenlandimi pilersaarutip ”North Atlantic 
Championimik piviusunngortitsinermut aningaasalii­
nissatut naatsorsuutigisat kingunerisaannik akiitsut 
qaffannissaat ilanngunneqarpoq. Piffissami KNI-p 
akiitsuni ikilisissagai naatsorsuutigineqarpoq, Illuut 
2018-ip tungaanut taamatulli qaffasitsigiinnartumik 
akiitsoqassangatinneqarluni.

Kommunilli aningaasanik tigoriaannaateqassutsimis­
sulli ullumikkut akiitsoqartigaat taamaalillutillu navia­
nartorsiorfiusumik akiitsoqarpallaaratik. Taamaattorli 
kommunini aningaasartuutit qaffannerisa isertitaqar­
niarnerullu unittoornerata kinguneraat akiitsoqassut­
sip naliliiffigeqqissaarneqartariaqarnera. Kommunit 
2018-ip tungaanut akiitsunik tamarmiusunik appaa­
laassangapput immikkulli inissialiortiternermut anin­
gaasalersuinissamut taarsigassarsinissaq kommuni­
nit kissaatigineqarpoq. Kommunini taarsigassarsineq 

Takussutissaq 8. Akiitsut allanngoriartornerat

Paasissutissarsiffik: Ingerlatseqatigiiffinnit kommuniniillu, Aningaasaqarnermut Naalakkersuisoqarfimmit paasissutissat
Malugiuk: Ingerlatseqatigiiffiit annerit tassunga atatillugu ingerlatseqatigiiffinnut annerusumik akiitsulinnut atatinneqarput, tamatumani 
Namminersorlutik Oqartussat aktiat minnerpaamik affaat pigalugit: TELE Greenland A/S, KNI A/S, Royal Greenland A/S, Royal Arctic Line 
A/S, Illuut A/S aamma Sikuki A/S. 

Akiitsut erniallit, mio. kr. 2013 2014 2015 2016 2017 2018

Ingerlatseqatigiiffiit annerit
 

3.526 
 

2.945
 

3.533 
 

4.253 
 

4.024 
 

3.845 

Kommunit 210 274 240 178 132 86

Namminersorlutik Oqartussat 600 600 600 600 600 800 

Katillugit 4.337 3.818 4.373 5.031 4.756 4.731 

Akiitsut erniallit ilanngaaseriikkat, mio. kr.

Ingerlatseqatigiiffiit annerit 2.817 2.338 2.942 3.745 3.823 3.499 

Kommunit 76 23 6 -48 -97 -146

Namminersorlutik Oqartussat 539 -495 -282 -141 15 235 

Katillugit 2.353 1.866 2.666 3.556 3.740 3.588 

Naalakkersuisunit akuerineqartussaavoq ilaatigullu 
inuiaqatigiinnut aningaasaqarnikkut akilersinnaassu­
sianut kingunerisassanik sukumiisumik misissueqqis­
saarfiusariaqarluni ilaatigullu immikkoortumut ataqa­
tigiissaakkamik pilersaarusiorfiusariaqarluni, taa­
maalilluni kommunit namminersorlutik oqartussallu 
inissialiortiternermut aningaasaliinerat pitsanngor­
sarneqarluni namminersorlutillu ingerlatallit aningaa­
saleerusussusiannut pisariaqanngitsumik annikillisaa­
taanani. Kiisalu inissianut aningaasalersuinermut 
kommuninit taarsigassarsinermi akiitsunut aningaa­
saliisarnermullu periusissiami piumasaqaatit naam­
massineqassapput.

Sanaartugassanut Iluarsagassanullu Aningaasaate­
qarfimmit ingerlaavartumik akiliisarnikkut Namminer­
sorlutik Oqartussat 2017-2018-imi 200 mio. kr.-inik 
taarsigassarsisariaqalersinneqarput. Pisortat sanaar­
tornermut aningaasaliinissaannut taarsigassarsinis­
sap inuiaqatigiit aningaasaqarnerannut akilersinnaa­
neratigut kingunerisassat pitsaasuunissaannik ani­
ngaasaliinerullu ernianut akilersuutinullu aningaasa­
lersuutaasinnaasunik isertitaqarfiunissaannik piuma­
saqaateqarfiunissaa Naalakkersuisut erseqqissumik 
politikeraat, takuuk imm. 5.

Namminersorlutik Oqartussani, kommunini namminer­
sorlutillu oqartussat ingerlatseqatigiiffiutaanni akiit­
sut erniallit ilanngaaseriikkat aalajaallisakkat 2018-
imi 3,6 mia. kr.-it tungaanoorput, mittarfinnik allanil­
luunniit attaveqaasersuutinik aningaasalersuinissa­
mut taarsigassarsinissaq ilanngunnagu. Akiitsut aala­
jaallisakkat Namminersorlutik Oqartussat Nordisk 
Investeringsbankimik taarsigassarsinissamik isuma­
qatigiissutaat naapertorlugu Nunatta Karsiata iserti­
taasa tamarmiusut 75 pct.-iisa ataaniitinneqassapput, 
4,9 mia. kr.-inut naapertuuttunik. Tamatumuuna taar­
sigassarseqqinnissap sukumiisumik naliliiffigineqar­
tarnissaa erseqqissarneqarpoq, aningaasaliinerusin­
naasunit inuiaqatigiit aningaasaqarnerannut iluanaa­
ruteqarnissaq qularnaarniarlugu.

3.3 	Tapiissutit tapiiffigeqatigiittarnerlu
 	 Tunuliaqutaa siunertaalu

Aningaasanut Inatsit aqqutigalugu namminersorlutik 
oqartussat ingerlatseqatigiiffiutaannut tapiissute­
qartoqartarpoq inuiaqatigiinni qitiusumik suliassanik 
arlalinnik, iilaatigut attaveqarnermik, pilersuinermik 
ineqarnermullu tunngasunik aaqqiiviusunik. Tapiissutit 
taakku ilaat nunap immikkoortuini kiffartuussissutit 
aningaasarsiutigalugu aqqutissiuunneqarnissaannut 
tunngavissaqarfiunngitsutut naliliiffigineqartuni tun­
ngaviusumik kiffartuussisoqarnissaa qularnaarniarlu­
gu sullissinissamik isumaqatigiissutitut pisarput. 
Namminersorlutik oqartussat ingerlatseqatigiiffiu­
taanni ingerlatanit nunallu immikkoortuinit sinneqar­
toorfiusunit ingerlatanut nunallu immikkoortuinut 
amigartooruteqarfiusunut aningaasanik nuussisoqar­
tarpoq (tapiiffigeqatigiinneq). 

Tapiissutit tapiiffigeqatigiittarnerlu nunatsinni su­
miiffinni tamani tunngaviusumik kiffartuussinissamik 
qularnaarissutaasinnaapput. Tapiiffigeqatigiittarnerli 
aamma unammilligassaqarfiuvoq, tassami nalunarto­
rujussuummat kiffartuussiniarluni aqqutissiuussinerni 
aningaasartuutit qanorippiassanersut. Taamatut na­
lorninartoqarnera aalajangiisartunut, innuttaasunut 
imaluunniit suliffeqarfinnut aningaasaliisunullu unam­
millersinnaasunut naapertuutinngilaq. Kiffartuussi­
nernut sumiiffinnulluunniit akilersinnaasumik niuer­
fiusinnaanngitsunut kiffartuussinissamik isumaqati­
giissusiortoqartillugu qanoq aningaasartuuteqartigi­
nissaq erseqqinnerujussuusarpoq. 

Aammattaaq namminersorlutik oqartussat ingerlat­
seqatigiiffiutaasa kiffartuussinerisa ilaanni unammil­
leqatigiinnissaq, ass. IP-telefoni ammaanneqarpoq. 
Tele Greenland A/S IP-telefonimi amigartooruteqar­
poq mobiltelefonimi unammilleqatigiiffiunngitsumi 
sinneqartoorutinit aningaasalersorneqartumik. Pine­
qartuni taama ittuni kiffartuussinerit akornanni tapiif­
figeqatigiittarneq akinik apparsaataasinnaavoq sulif­
feqarfiillu allat nunatsinni niuerfinni unammillersin­
naanissaat ajornakusoorsarneqarsinnaalluni. Nalorni­
nartortaqarnera unammilleqatigiinnermilu assigiin­



ngitsumik atugassaqartitsineq Nunatta aningaasalii­
sunit pilerinannginnerulerneranut tapertaasinnaap­
put.

Naalakkersuisut ingerlatseqatigiiffinnik suleqateqar­
lutik aningaasat taamatut ingerlaarnerat nalunaarsor­
niarpaat, kiisalu aalajangiisartunut, innuttaasunut su­
liffeqarfinnullu paasiuminartuutitsilerniarlutik.

Aningaasaqarnermut Naalakkersuisoqarfimmi misis­
sueqqissaarneq aallartinneqarsimavoq ingerlatseqa­
tigiiffinniillu akuusunit paasissutissanik katersisoqar­
simalluni. Nalunaarsuinerli ilungersunartorujussuuvoq 
aningaasallu ingerlaarnerannik misissueqqissaarto­

qartinnagu paasissutissanik katerseqqittoqartaria­
qarluni. Aningaasaqarnermut Naalakkersuisoqarfik 
namminersorlutik oqartussat ingerlatseqatigiiffiu­
taat peqatigalugit anguniakkiorniarput tapiiffigeqati­
giittarnermullu tunngatillugu nalunaaruteqartarnissa­
mik piumasaqaasiorlutik. 

Ingerlatseqatigiiffiit aqqutigalugit tapiiffigeqatigiit­
tarnerup annertussusiata ukiumut ataasiarluni allaa­
serineqartarnissaa Naalakkersuisut anguniagaraat, 
suliassaqarfimmi paasiuminarnerutitsinissaq pillugu. 
Tamanna Naalakkersuisut ingerlatseqatigiiffinnik qa­
nimuunerusoq eqqartuiffiginiarpaat assigiiaartumik 
nalunaarusiortarnissaq qularnaarniarlugu. 

Konto Oqaasertaa: Suuneri Aningaasat 
1.000 kr.-

inngorlugit
10.13.11  Akitaateqarluni ingerlatseqatigiiffinnut aningaasanngorlugit aningaasartuutit (Nu­

na Oil il.il.)
Allat 50.000

20.01.10  Asiaq Allat 16.405

20.12.12  Aningaaseriveqartitsineq Nunalerineq 3.420

35.01.05  Ilaasunik angallassinermut tapiissutit Nunalerineq 141.424

35.01.09  Nioqqutissanik pilersuineq (KNI) Nunalerineq 36.354 

35.01.10  Usinik assartuineq (RAB) Nunalerineq 62.500

35.03.02  Mittarfeqarfiit, Naalagaaffimmut kiffartuussinerit Nunalerineq 6.400

51.03.04  Uumasunik toqoraavimmut Neqi A/S-imut sullissinissamik isumaqatigiissusiorneq Inuussutissarsiorneq 7.000

35.01.02  Kalaallit Nunaanni TV-kkut radiukkullu aallakaatitanik siammarterineq Allat 25.798

50.01.18  Ingerlatsinissamik isumaqatigiissutit, tunisassiorfiit Inuussutissarsiorneq 5.000 

50.06.50 Aalisarnermut aningaasaliissutinut immikkoortitat Inuussutissarsiorneq 5.050

51.02.03  Puisit amiinik tunisinermi akinut tapiissutit Inuussutissarsiorneq 26.708

51.03.02  Nunalerinermik inuussutissarsiuteqartunut aningaasalersuinikkut tapersiisarneq 
(NEQI)

Inuussutissarsiorneq 13.028

64.10.17  Nunami inuussutissarsiutinut takornariartitsinermullu tapiissutit (Greenland Busi­
ness, Visit Greenland il.il.)

Inuussutissarsiorneq 31.270

73.94.02 Nukissiorfiit tapiissutitut aningaasaliissutit Nunalerineq Inuussu­
tissarsiornerlu

55.055

   Aningaasanut Inatsimmi katillugit   485.112

Takussutissaq 9. Tapiissutit kiffartuussinissamillu isumaqatigiissutit toqqartukkat, nunatta karsiata 2013-imut naatsorsuutai.



Tapiissutit
Aningaasanut inatsimmi tapiissutinut ukiumut 2 mia. 
kr.-it sinnerlugit immikkoortinneqartarput. Tapiissutit 
ilaat sumiiffinnut aningaasarsiutigalugu kiffartuussif­
fiusinnaanngitsunut nioqqutissanik, nukissiornermik, 
assartuinermik attaveqaqatigiinnermillu pilersuiin­
narnissamut tapiissutaasarput.

Inatsisartut aningaasanut inatsimmit tapiissutinik, 
taakkununnga ilanngullugu kattuffinnut tapiissutinik 
atuinermut tunngatillugu erseqqinnerutitsinissaq 
ujartorpaat. Kissaat tamanna 2015-imi missingersuu­
siornermi malittarisassanik iluarsaanermi pilersaaru­
taasumi ilaassaaq. 

Tapiiffigeqatigiittarnermik nassuiaaneq 
naatsorsuinerlu
Tapiiffigeqatigiittarneq tassaatinneqarpoq suliffe­
qarfiup kiffartuussinermi ingerlatamini, imaluunniit 
kiffartuussinermut tunngasumi allami nunamiluunniit 
sumiiffimmi niuerfimmut tunngasumi nunami sumiif­
fimmi ingerlatamini aningaasartuutiminik tamarmiu­
sunik taakkuluunniit ilaannik nuussinera.

Ingerlatani assigiinngitsuni aningaasartuutit periutsit 
arlallit naapertorlugit naatsorsorneqarsinnaapput pe­
riutsillu arlallit paasiuminartuutitsinissamut pisa­
riaqarsinnaapput.

Pingaarnertut aningaasartuutit periuseq ABC (Activi­
ty-Based Costing) naapertorlugu kiffartuussinermilu 
aningaasartuutitut aalajangersimasuunngitsut, tassa 
aningaasartuutit aalajangersimasut naatsorsuinermi 
ilaatinnagit naatsorsuineq atorneqartariaqarpoq. 
Naatsorsuinermi ABC-mi suliffeqarfiup ingerlatani 
aningaasartuutai tamarmiusut, tassa akiviusut aggua­
taarneqartarput, aningaasartuutit annikitsut tunnga­
vigalugu paasinarsisarluni ingerlataq suliffeqarfiup 
ingerlataasa sinnerinut sanilliullugu qanoq akeqarner­
soq. Naatsorsuinerni marluusuni tamani attuumassu­
tilinnik paasissutissiisoqartarpoq. 

Ingerlatseqatigiiffinnut attaveqaatileriffiusunut 
(RAL, Tele Post, Nukissiorfiit) tunngatillugu aningaa­
saliiffigineqartunut aningaasaliinerit (umiarsuit, im­
map naqqatigut kabeli, radiut attaveqaqatigiiaat, in­
naallagissiorfiit, erngup nukinganik innaallagissiorfiit) 
pereeraangata naammassineqarsinnaasut sapinngisa­
mik annertuut atorluarnissaat iluaqutaasarpoq ani­
ngaasartuutit aalajangersimasuunngitsut matussu­
serneqarsinnaatillugit. Akit aningaasartuutit aalaja­
ngersimasuunngitsunit qaffasinnerutillugit naammas­
sisinnaasanik atorluaanerunikkut naammassisinnaa­
sanut aningaasartuutit aalajangersimasut matussee­
qataaffigineqartarput.

Tapiiffigeqatigiittarnermik naatsorsuisarnermi nalu­

23

Tabel 10. Nukissiorfinni immikkoortunut aningaasartuutit

2013-mi qaammaqqusersuinermut nukissiornermullu immikkoortumut aningaasartuutit
Kr. / kWh

Atortussanik 
atuineq

Sulisunut 
aningaasartuutit

Pisinnaa. 
Aningaasartuutit

Nalikilliliinerit Erniat
Assigiinnik 

akeqartitsineq

Nanortalik 1,96 0,82 0,94 0,47 0,29 4,48 

Nuuk 0,03 0,13 0,36 0,35 0,23 1,09 

Siorapaluk. 5,34 2,70 0,38 0,77 0,24 9,42 

Paasissutissarsiffik: Nukissiorfiit, uannga tabelimit tigulaakkat https://www.nukissiorfiit.gl/wp-content/uploads/2014/04/Enhedsomkostninger_2013.pdf

naaruteqartarnermilu taamaalilluni aamma ingerlat­
seqatigiiffiit aningaasartuutiminnik qanoq nalunaar­
suisarnissaannut piumasaqaateqartoqarpoq. Taa­
maattumik nalunaaruteqarnissamut piumasaqaatit 
erseqqinnerusut suliffeqarfinnik oqaloqateqarneq tu­
nuliaqutaralugu aalajangersarneqassapput.

Naatsorsuinermut assersuut – Nukissiorfiit
Nukissiorfiit suliffeqarfiup kiffartuussinerini assigiin­
ngitsuni immikkoortunut aningaasartuutitik naatsor­
sorsimavaat. Naatsorsuinernit tigulaarineq ataani ta­
kutinneqarpoq.

Qaammaqqusersuinermut nukissiornermullu tunnga­
tillugu sulisut, naammassisinnaasat, nalikilliliinerit er­
niallu pillugit aningaasartuutit pisut amerlanerpaar­
taanni ingerlatanut atanngillat. Kilowattimemik siul­
lermik tunisassiornermi aningaasartuutit annertup­
put, sanaartortoqaqqaartariaqarmat, tassa ass. er­
ngup nukinganik innaallagissiorfimmik kiisalu inger­
latsinermut aserfallatsaaliinermullu sulisoqarta­
riaqarluni. Kilowattimet kingulliit tunngaviusumik 
aningaasartuutinut sunniuteqassanngillat tabelimili 
qulaani taaneqartumi atuinermut naapertuuttumik aa­
lajangersimanngitsumik akeqassalluni.

Nukissiorfiit naatsorsuinerat naatsorsueriaatsit assi­
giinngitsunik paasissutissiivioqataanerannut asser­
suutissaalluarpoq.

•	 Nanortalimmi kilowattimemut aningaasartuutit qas­
siunersut paaserusukkutsigu tamanna kolonnemi 
kingullermi allassimavoq, 2013-imi immikkoortu­
mut aki 4,48 kr./kwh-iulluni. 

•	 Nanortalimmi kilowattimenik amerlanerusunik tuni­
sinissaq imminut akilersinnaanersoq paaserusuk­
kutsigu kolonnemi siullermi allassimavoq kilowatti­
memut 1,96 kr.-init akisuneruppat naammassisallu 
sinneqarpata tamanna akilersinnaasoq. 

Nukissiorfiit 2013-imut akigititanut allattorsimaffiu­
taanni allassimavoq atuisunut namminersortunut 
Nanortalimmi akigitinneqartoq 3,24 kr./kwh.-iusoq. 
Kilowattime tunineqartunit annerusoq tunineqarpat 
taamaalilluni naammassisinnaasanut aningaasartuutit 
1,28 kr.-inik taperneqassapput.

Siorapalummi atuisunut namminersortunut akigitin­
neqartoq 2013-imi taamatuttaaq 3,24 kr./kwh.-iusoq. 
Matumani immikkoortumut akigititaq 9,42 kr./kwh.-
iuvoq aalajangersimasuunngitsumillu aningaasartuutit 
5,34 kr./kwh.-iullutik. Siorapalummi kilowattimemik 
tunisaqarnerunerit tamaasa taamaalilluni 2,1 kr.-it al­
lamit pissarsiarineqartariaqassapput. Matumani 
ingerlatsineq attatiinnarniarlugu tapiiffigeqatigiitto­
qartariaqarpoq.

Nuummi atuisunut akigititaq 2013-imi 1,60 kr./kwh.-iu­
voq. Matumani immikkoortumut akigititaq 1,09 kr./
kwh-iuvoq aningaasartuutillu aalajangersimasuunngit­

Takussutissiaq 11. Aningaasartuutinut inaarineq

Paasissutissarsiffik: Nukissiorfinnit paasissutissat tunuliaqutaralugit naatsorsuinerit, 2013-mi kisitsisit

Aningaasartuu-
tit tamarmiusut

Ingerlatsinermi 
aningaasartuutit

Isertitat ta-
marmiusut

Ilanngaaseereerluni taper-
siissutit (-tapiissutit)

Ilanngaaseereerluni iluanaarutit 
(-aningaasartuutit) ingerlatsinermi

Nanortalik -14.419.862 -6.308.690 10.183.814 -4.236.048 3.875.124

Nuuk -82.865.063 -2.280.690 113.802.657 30.937.595 111.521.967 

Siorapaluk. -1.133.175 -642.373 389.755 -743.421 -252.619 

sut 0,03 kr./kwh.-iullutik. Taamaalilluni Nuummi kilo­
wattimemik tunisaqaqqinnerit tamaasa naammassisin­
naasanut aningaasartuutit matussutissaannut 1,57 kr.-
inik tapersiisoqartarpoq. Naammassisinnaasanulli ani­
ngaasartuutit aamma tamakkiisumik matussuserneqar­
tarput kilowattimellu tunineqartut tamarmik 0,51 kr.-
inik sinneqartoorfiusarput, nunami sumiiffinni allani 
amigartoorfiusunut matussutitut atorneqartartunik.

Tabelimi ataaniittumi sumiiffimmi pineqartumi innaal­
lagissiornermi aningaasartuutit tamarmiusut allattor­
simapput, tassa akissarsianut aningaasartuutit, naam­
massisinnaasanut aningaasartuutit il.il., kiisalu inger­
latsinertaani aningaasartuutit tamarmiusut, tassa 
atuinivimmi aalajangersimasuunngitsumik aningaa­
sartuutit tamarmiusut ilanngullugit. 

Atuisut akiliutaannit isertitat pillugit paasissutissat 
tunuliaqutaralugit marlunnik naatsorsuisoqarpoq: 

A.	Sumiiffimmit ilanngaaseereerluni tapersiissutaa­
soq tapiissutaasorluunniit

B.	 Ingerlatsinertaani ilanngaaseereerluni iluanaaru­
taasoq aningaasartuutaasorluunniit



4 	 AAQQISSUUSSEQQINNISSAMIK PISARIAQARTITSINERIT

Inuiaqatigiit aningaasaqarnikkut unammilligassaru­
jussuaqarput maannalu inuiaqatigiit atugarissaartut 
ilusiligaanerat siunissami aningaasaqarnikkut attan­
neqarsinnaanngilaq. Ungasinnerulaartoq eqqarsaati­
galugu pingaartumik innuttaasut katitigaaneranni al­
lanngortoqarnera pisortat aningaasaqarnerannut 
unammillernartortalerujussuuvoq. Annertusiartor­
tumillu utoqqaat marloriaatinngortussaallutik. Peqati­
gisaanik meeqqat, inuusuttut utoqqaallu pilersornis­
saannut sulisinnaasut allanut naleqqiullutik ikiliartus­
sallutik. Atugarissaarnermut aaqqissuussinerit, akile­
raariaaseq il.il. allanngunngippata pisortat aningaa­
sartuuteqaleraluttuinnassapput isertit taamatulli qaf­
fakkiartoratik. Namminersorlutik oqartussani isuma­
qatigiissut atorlugu Naalagaaffimmit ataatsimoortu­

mik tapiissutini akiliisinnaassutsikkut siuariartorto­
qarsinnaanngilaq taamaammallu namminersortut su­
liassaqarfianni isertitassanut piumasaqaateqartoqar­
torujussuulluni. Taamaammat isertitat aningaasartuu­
tillu akornanni annerusumik ataqatigiittoqartariaqa­
lissaaq, atugarissaarnermullu aaqqissuussinerit mas­
sakkut ilusaannut aningaasaliisoqarsinnaajunnaarluni. 

Nunatsinni aningaasaqarnikkut napatinniarnikkut ajor­
nartorsiorneq ima erseqqissarneqarsinnaavoq naatsor­
suutigineqarmat napatinnissamut periusissami naat­
sorsuinerit naapertorlugit pisortat 2024/2025-miilli 
2013-imi akit uuttuutigalugit ukiumut milliardinik ami­
gaateqalernissaat, siuariartuutaasunik aaqqissuusseq­
qittoqanngippat suliniuteqartoqanngippallu.

Titartagaq 7. Napatinnissamut periusissaq atugarissaarnermut aaqqissuussinerit allannguuteqartinnagit

Paasissutissarsiffik: Kalaallit Nunaanni Aningaasaqarnermut Siunnersuisoqatigiit

11.000

10.500

10.000

9.500

9.000

8.500

8.000

mio. kr.

Aningaasat isertitat 
2013-imi akigititat

Aningaasartuutit 
2013-imi akigititat

Siumut nalunaarineq
isertitanit

Siumut nalunaarineq 
aningaasartuutinit



Innuttaasut amerlassusiisa sumilu najugaqarnerisa ni­
kerarnerat eqqarsaatigalugu siunissamut takorluui­
gaanni erseqqippoq innuttaasuni utoqqaanerpaanut 
ineqartitsinikkut kiffartuussinikkullu neqeroorutit an­
nertuserujussuarneqartariaqartut, pingaartumik 
2025-p kingornanit 2040-p tungaanut. Taamaattumik 
utoqqarnut ineqarnikkut neqeroorutit annertusarne­
qarnerat ukiuni qulikkuutaani makkunani aaqqissuus­
saasariaqarpoq isumaliutigilluagaasariaqarlunilu, 
pineqartumi siunissami amigaateqalernissaq pinngit­
soorniarlugu. 

Naatsorsueqqissaartarfiup innuttaasunik siumut na­
lunaarsuinera aallaavigalugu Naalakkersuisut naat­
sorsuutigaat utoqqarnut tunngasuni:

•	 Utoqqaat, pingaartumik utoqqaat inuusunnerusut 
amerliartuinnarnissat (65-74-inik ukiullit)

•	 75-84-inik ukiullit akornanni utoqqaat amerlaneru­
sut

•	 Utoqqaat peqqissut amerlanerusut.
•	 Utoqqaat inuunermut piginnaasaqarfiusumut peqa­

taaffiusumullu piumasaqarnerusut.

Innuttaasut ukiuinut agguataaraluni siumut nalunaari­
nermi maanna utoqqarnut paaqqinninnikkut iliuuse­
rineqartuni pitsanngorsaanissamut periarfissat taku­
tinneqarput. 

Maanna 65-init qummut ukiullit amerlasoorpassuit 
paaqqinniffinniipput. Tamanna siunissami naleqquk­

kunnaassaaq, tassami 65-74-inik ukiullit maannamor­
nit amerlanerusut peqqinnerussammata. 

Tamatuma kingunerissavaa taakku eqqortumik ikior­
serneqarunik maannamut sanilliullugu sivisunerusu­
mik nammineq angerlarsimaffimminniiginnarsinnaa­
nissaat. Pineqartut taakku namminneq angerlarsimaf­
fimminniiginnarnissamut periarfissaat aaqqissuus­
saasumik taperserneqassappat nunatsinni utoqqarnik 
paaqqinniffimmik sullinniakkanut immikkut ilusilikka­
mik sanaartortoqarsinnaalissaaq. Utoqqaat isiginne­
riaasiannit, inuiaqatigiit nunallu aningaasaqarnerati­
gut isigalugu tamanna kissaatiginassaaq. Utoqqaat 
angerlarsimaffimminni sapinngisamik sivisunerusu­
mik najugaqartarnissamik kissaataat malinneqalersi­
massaaq inuiaqatigiillu pisariaqanngitsumik paaqqin­
niffiliortiternermut atasumik aningaasartuutissaru­
jussuarnik sipaarlutik. Taamaaliornikkut siunissami 
unammilligassanut, ilaatigut puigortunngortut amer­
liartuinnarnerannut atasunut piareersarnissamut pi­
sariaqartinneqartumik periarfissiisoqassaaq, takuuk 
tabel 12.

Takussutissaq 12. Puigortunngortut amerlassusiinik siumut 
nalunaarineq

		  2010	 2020	 2030	 2040

		  %	 %	 Amerlassusaat

	 Ukiui	 Angutit	 Arnat	

	 60-64	 0,2	 0,9	 12	 17	 20	 13

	 65-69	 1,8	 1,4	 27	 35	 53	 34

	 70-74	 3,2	 3,8	 34	 44	 74	 90

	 75-79	 7	 7,6	 48	 67	 85	 143

	 80-84	 14,5	 16,4	 51	 63	 86	 157

	 85-89	 20,9	 28,5	 19	 42	 65	 93

	 90-94	 29,2	 44,4	 10	 18	 24	 36

	 95-99	 32,4	 48,8	 3	 3	 6	 16

	 100+	 32,4	 48,8	 0	 2	 5	 11

	 Puigortunngortut katillugit		  204	 291	 418	 593

Suliassaq taanna isumatusaartumik isumagisinnaaju­
mallugu kommunit Namminersorlutik Oqartussat pe­
qatigalugit utoqqarnut tunngasuni suliniutiminnik un­
gasinnerusoq eqqarsaatigalugu anguniagaqarfiusumik 
ataqatigiissaartariaqarpaat. Tassa inuiaqatigiinni 
eqaatsumik aaqqiisinnaaneq sammillugu innuttaasut 
ataasiakkaat nukissaat kissaataallu eqqarsaatigine­
qassapput. Suliniarnermi innuttaasut assigiinngitsu­
nik inooriaaseqarnerat eqqarsaatigineqassaaq, tama­
tumuunalu ilaatigut paaqqinninnermut tunngasuni 
maannamornit periarfissat amerlanerusut akornanni 
toqqaanissamut kiffaanngissuseqarnissaat qular­
naarneqarluni.

Inuiaqatigiit agguataarnerisa ineriartornera tassunga­
lu atasumik aningaasaqarnikkut napatinneqarsin­
naanngitsumik ineriartorneq inuiaqatigiinni unammil­
ligassatuaanngillat. Suliffeqarnermi ilinniartitaaner­
milu ajornartorsiutit pisortat aningaasaqarnerannut 
annertuumik tatinnissutaapput. Ilinniagaqarneq ukiut 
kingulliit ingerlanerini qaffakkiartorpoq sulili ikippal­
laartut atuarfimmik naammassinninnerup kingorna 
toqqaannartumik ilinniarnertuunngornialerlutilluun­
niit inuussutissarsiutinut ilinniagaqalersarput, tama­
tumunnga peqatigitillugu inuusuttut ilinniarfiini tama­
ni taamaatiinnartartut amerlasoorujussuupput. 
Tamanna inuusuttuni taakkunani inuiaqatigiinnilu an­
naasaqaataasorujussuusarpoq. Ilinniagaqarnissaq 
inuiaqatigiinnik ineriartortitsinermut pingaaruteqar­
poq, kiisalu meeqqanut inuusuttunullu tamanut, 
taakku sumi najugaqarnerat inuttullu tunuliaqutaat 
apeqqutaatinnagit assigiimmik periarfissiiffiusumik 
pitsaasumik ingerlalluartumillu ilinniartitaanikkut aa­
qqissuussinissaq Naalakkersuisut kissaatigaat. 

Inuttut ajornartorsiutit inuiaqatigiinnik ineriartortitsi­
nermut unammilligassartalerujussuupput. Innuttaa­
suni inuussutissarsiorsinnaasorpassuit inuttut ajor­
nartorsiuteqarnertik pissutigalugu suliffeqarneq ajor­
put. Taamaattumik innuttaasunut naleqqersuussat 
3-mi 2-milu ittunut anguniagaqarluni pitsaanerusumil­

lu immikkut suliniuteqartoqartariaqarpoq. Inuttut pe­
qqissutsikkullu ajornartorsiutit naleqqersuussani 
3-miittut qaangerniarlugit suliniarneq pitsanngorsar­
neqartariaqarpoq, aaqqissuunneqarluni tunaartaqar­
tinneqarlunilu, kommuniniunerusoq pitsaanerujus­
suarmik paasiniaanermik erseqqissaanermillu tunnga­
vilimmik. Suliniutit naleqqersuussat 3-meersunik 
2-mut nuutitsiviusinnaasut. Naleqqersuussanut 
2-miittunut tunngatillugu piginnaanngorsaaqqinneq 
pitsanngorsarujussuarneqartariaqarpoq nutaamillu 
eqqarsarfiusariaqarluni, piginnaanngorsaqqinnissa­
mut periarfissat assigiinngitsunik amerlanerusunik 
neqerooruteqarfiullutik imartunerulersillugit. 

Tamatumunnga peqatigitillugu assigiinngitsorpassuit 
suliffeqarfigisinnaasaannik pilersitsinissaq aaqqis­
suussaasumik sulissutigineqartariaqarpoq, innuttaa­
sunut ataavartumik utaqqiisaasumilluunniit sulisin­
naassusikillisimasunut suliffissanik pilersitsiviusu­
mik. Sapinngisamik amerlasuut suliffeqarnissaat 
inuiaqatigiinnut pineqartunullu pingaaruteqarpoq.

Suliffissaaleqisoqartorujussuuvoq tamatumunngalu 
peqatigitillugu nunanit allanit sulisunik tikisitsiortor­
toqarluni. Tamatumani paasinarsivoq suliffissaaleqi­
sut sulisitsisut piumasarisaattut piginnaasaqanngit­
suusut. Aammattaaq nunami sumi najugaqarnikkut 
nuttarsinnaannginnermik aamma/imaluunniit inis­
saaleqinermik pissuteqarsinnaavoq. Inuiaqatigiinni 
nuttarsinnaanerup ineqarnikkut inissaaleqinermik, su­
lisut ujartorneqartullu piginnaasaasa akornanni naa­
pertuutinngitsoqarneranik killilersimaarneqanngin­
nissaa, allanilluunniit suliartorluni nuunnissamut aaq­
qissuussaasumik akornuteqannginnissaa pingaarute­
qarpoq.

Pingaarnersiuinerusariaqalerneq 
aqutsinerusariaqalernerlu
Unammilligassarujussuaqarmat inuiaqatigiillu aggua­
taarsimaneri nikimmata atugarissaarnermut tunnga­
suni pingaaruteqarnerpaani anguniakkat ataatsimut 

isumaqatigiissutaasut aallaavigalugit ataqatigiissu­
mik ungasinnerusorlu eqqarsaatigalugu pilersaaru­
siornissamut, immikkoortortat akornanni tulleriaari­
nissamut anguniakkanillu aqutsinissamut piumasaqar­
nerulertoqarpoq. Napatinneqarsinnaasumik aningaa­
saqarnissamik attanneqarsinnaasumillu ineriartornis­
samik anguniagaqarneq anguniarlugu politikikkut al­
laffissornikkullu aqutsinermut pitsaanerusumik tun­
ngavissiinissaq pingaaruteqarpoq.

Nunarput nunarsuarmi aningaasaqarnermut akulerusi­
masumut ilaaleraluttuinnarpoq. Avataanit aningaasa­
liissutinik pinngitsuuisinnaanngilagut ilaatigullu EU-
mik pituttorsimaffiusumik suleqateqalerluta. Nunar­
put naligiissumik suleqataasinnaajumalluni nunatullu 
aningaasaliiffissatut kajuminnarumalluni akisussaas­
suseqartumik aningaasaqarnermik ingerlatsisariaqar­
poq tamatuminngalu aqutsisariaqarluni. Tamanna ilaa­
tigut EU-mit missingersuutinut tapiissutinut tunnga­
tillugu erseqqissorujussuanngorpoq.

EU-p missingersuutinut tapiissuteqarnissamut 
piumasaqaatai
EU-Kommissioni missingersuutinut tapiissuteqarnis­
samut erseqqilluinnartunik piumasaqaasiorsimavoq. 
Tunngaviusumik piumasaqaatit taakku Nunatta EU-
mit missingersuutinut taperneqarsinnaanissaanut 
naammassineqarsimassapput.

EU-kommissionip missingersuutinut tapiissuteqarnis­
samut piumasaqaatai sisamat:

1.	Immikkoortumut politik siunnerfilimmillu pilersaa­
rut pingaarneq nassuiarneqassapput. Piffissami isu­
maqatigiissuteqarfiusumi immikkoortumut politik­
kip ingerlanneqarnera naammaginartuussaaq aam­
ma politikki tutsuiginartuullunilu sammisamut at­
tuumassuteqassaaq.

2.	Patajaassuseq attatiinnarniarlugu nunap aningaasa­
qarnera patajaatsuussaaq kiisalu politikki tutsuigi­
nartuullunilu sammisamut attuumassuteqassaaq.

3.	Pisortat aningaasaqarnermik aqutsinerisa pitsan­
ngorsarneqarnissaannut kiisalu piffissami isumaqa­
tigiissuteqarfiusumi naammaginartumik siuariar­
tortoqarnissaanut tutsuiginartumik sammisamullu 
attuumassuteqartumik pilersaaruteqartoqassaaq.

4.	Pisortat missingersuutaat paasiuminassapput aam­
ma paasissutissat pissarsiariuminartuussapput, pif­
fissaq eqqorlugu tunniunneqartassapput, annertus­
sapput pitsaasuullutillu.

EU-mik isumaqatigiissut malillugu missingersuutinut 
tapiissutit ilinniartitaanermi immikkoortunut atorne­
qassapput. Namminersorlutik Oqartussat ilinniarti­
taanerup ingerlanneqarnissaanut anguniakkaminnik 
saqqummiissapput, aamma angusassatut naatsorsuu­
tigisat anguneqarsimanersut kiisalu siumut isigisumik 
ingerlatsinissap aaqqissuunneqarnera pillugit EU-mut 
ukiumoortumik naqitanngorlugu nalunaarusiortassap­
put. 

Ukiumoortumik nalunaarusiortarnerup tamatuma sa­
niatigut Namminersorlutik Oqartussat nunap pata­
jaatsumik aningaasaqarnera aamma pisortat aningaa­
saqarnermik aqutsinerat pillugit ukiumoortumik nalu­
naarusiortassapput. Tamakku tunngavigalugit EU-p 
nalilertarpaa piumasaqaatit qulaanni nassuiarneqar­
tut naammassineqarsimanersut. Tamakku saniatigut 
EU ukiumoortumik marloriarluni ataatsimeeqatigine­
qartarpoq. Ataatsimeeqatigiittarnerni anguniagaavoq 
naqitanngorlugit nalunaarusiat malitseqartinneqar­
nissaat kiisalu isumaqatigiissummut atatillugu sulias­
saqarfiit sammisassallu pillugit oqaloqatigiittarnis­
saq.

Nunatta aningaasaqarnermik aqutsineranik EU-mit 
naliliineq
EU-p aamma Nunatta Danmarkillu akornanni piffissa­
mut 2014-2020-mut suleqatigiinnissamik isumaqati­
giissut nutaaq 14. marts 2014-imi EU-p Ministerrådia­
nit akuerineqarpoq. 2013-imili EU-mit nalunaaruti­
gineqarpoq suliassaqarfinnik allaffissornikkut pit­
sanngorsaavigineqartariaqarsinnaasunik toqqartui­
nissaq siunertaralugu pisortat suliassaqarfianni ani­
ngaasaqarnermik aqutsinermik misissuineq aallartin­
neqarniartoq. Pisortat suliassaqarfianni aningaasa­
qarnermik aqutsinermik EU-p misissuinera nutaaq 
Aningaasaqarnermut Naalakkersuisoqarfiup 2014-imi 
aggustip aallartinnerani tiguaa. 

Nalunaarusiaq suleqatigiinnissamik isumaqatigiis­
summi nutaami aningaasaqarnermik aqutsinermut 

5 	 ANINGAASAQARNERMIK INGERLATSINEQ 
	 AQUTSISSUTILLU PITSAANERUSUT

tunngasunut taamaalillunilu EU-mut ukiumoortumik 
nalunaarusiornissamut aallaaviuvoq. Nalunaarusiami 
Nunatsinni aningaasaqarnermik aqutsinerup pitsan­
ngorsaatissaanut arlalippassuarnik kaammattuute­
qartoqarpoq. Tassunga ilanngullugu nalunaarusiami 
ilaatigut kommunit aningaasaqarneranni, Namminer­
sorlutik Oqartussat akileraarutinut akiitsunut ilan­
ngaasigaanngitsunut akileeqqusisarnermi procentinik 
namminneq nakkutilliineranni ukiumoortumillu misis­
suisarneranni pitsaanerusumik nakkutilliisoqarnissaa 
paasiuminartuutitsinissarlu kaammattuutigineqarput. 
Nioqqutissanik sullissinernillu pisiortornerit nalunaa­
rusiami annertuumik pitsanngorsaavissatut salliutin­
neqartarialittut uparuarneqarput.

Kaammattuutit taakku ilaat piffissamut 2014-2020-
mut Nunatta EU-llu akornanni suleqatigiinnissamik 
isumaqatigiissummut nutaamut ilaasussami aningaa­
saqarnermik aqutsinissamut iliuusissatut pilersaaru­
tissami ilaatinneqassapput.

Iliuusissatut pilersaarummi Nunarput aningaasaqar­
nermik aqutsinermut tunngasuni siuariaqqullugu pi­
sussaaffilerneqassaaq. Taamaammat anguniakkatut 
aalajangiussimasat naammassineqarnissaat qu­
lakkeerneqassaaq, taamaanngippat EU-mit missinger­
suutitigut tapiissutit Kalaallit Nunaata annaaratarsin­
naammagit. 

Suliassaqarfiit EU-mik isumaqatigiissummut ilaatin­
neqartussatut naatsorsuutigineqartut toqqakkat arfi­
nillit ataani allattorneqarput. Toqqartuinermi angu­
niakkat piviusorsiortuunissaat pingaartinneqarpoq. 
Nioqqutissanik sullissinernillu pisiortorneq toqqarne­
qarput, taakku EU-mut nalunaarusiami EU-mit pi­
ngaartinneqartorujussuummata.

Iliuusissatut pilersaarutissaq pillugu Naalakkersuisut 
EU-llu akornanni isumaqatigiissutip naalisarnera.
1.	Kommunit aningaasaqarnerat: Aningaasaqarnermut 

Naalakkersuisoqarfiup paasissutissanik katersisar­

neranik, kommunit aningaasaqarneranik misissueq­
qissaartarnermik ukiumoortumillu nalunaarusior­
tarnermik pitsanngorsaaneq uppernarsaasiinerlu. 
Ilaatigut pisortat suliassaqarfianni assigiiaartumik 
kontulersuisarnissamik aningaasaqarnermillu aqut­
sinermut tunngasu ni ataatsimut aaqqissuussiner­
mik atuinerunissamik kommuninut piumasaqaate­
qartoqassaaq.

2.	Suliffeqarfiit namminersortitat: Aningaasalersui­
nermi nalorninartunik pitsaanerusumik assigiiaar­
nerusumillu nakkutilliinissamut pisortallu suliffe­
qarfinnik namminersortitanik taakkuninnga pinga­
sunik nalunaarusiortarnerannut periusissiortoqas­
saaq. Sulineq tamanna ilitsersuummut akisussaa­
nermullu suliassaqarfinnut naalakkersuisoqarfiit at­
tuumassutillit suliffeqarfinnik namminersortitanik 
aqutsinermut tunngatillugu tigummisaannut ilaa­
voq. Aallaqqaammulli Ingerlatseqatigiiffinnut Al­
lattoqarfik suliffeqarfinnut namminersortitanut 
naatsorsuutitigut paasissutissanik ilanngussissap­
put, kiisalu Namminersorlutik Oqartussat Aktiaa­
tileqatigiiffiutaanni, Inatsisartunut ukiumoortumik 
nalunaarusiani namminersorlutik oqartussat aktiaa­
tileqatigiiffiutaannut tunngatillugu Naalakkersuisut 
Inatsisartunut ukiumoortumik nalunaarusiarisarta­
gaannut ilanngussatut ilaatillugit. 

3.	Akileraarutitigut akiitsut: Akileraarutinut akiitsunut 
ilanngaasigaanngitsunut akiliisitsiniarnermi procen­
tinik Akileraartarnermut oqartussanit ukiumoortu­
mik nakkutilliinermik atuilerneq. Tamanna Akileraar­
tarnermut Aqutsisoqarfiup meeqqanut akilersuutit 
ilanngunnagit akileraarutitigut akiitsunik ukiut ta­
maasa ilanngaasarnerannik kinguneqassaaq. Taama­
tuttaaq akileraarutitigut suliniuteqarnermi angusat 
sunniutaasullu pillugit Akileraartarnermut Aqutsi­
soqarfik ukiumoortumik nalunaarusiortalissaaq.

4.	 Nioqqutissanik sullissinernillu pisiortorneq: Nioq­
qutissanik sullissinernillu pisiortorneq siusinneru­
sukkut suleqatigiinnissamik isumaqatigiissutaasi­
masumi suliniuteqarfiupput. EU-mut nalunaarusia­
mi kingullermi nioqqutissanik sullissinernillu pisior­



torneq pingaarutilerujussuartut EU-mit suli toqqar­
neqarput. Taamaattumik-una aamma isumaqatigiin­
niarnissani ilaatigut paasiuminartuutitsinissaq si­
paaruteqarnissarlu pingaartinneqartut.

•	 Tamanut paasissutissiisarneq: Tamanut suliarinnit­
tussarsiuussinernut tunngatillugu paasissutissii­
sarneq annertusineqassaaq tamanullu pissarsiare­
riaannanngortinneqassalluni. 

•	 Innersuut: Suliarinnittussarsiuussinerit pilersaaru­
taasut suliarinnittussarsiuussineq pillugu nalunaa­
rummik tamanut saqqummiussinnginnermi pileri­
saarutigineqarnerusassaaq.

•	 Kommuninik suleqateqarneq: Qaninnerusoq eqqar­
saatigalugu Namminersorlutik Oqartussat kommu­
nillu suleqatigiilersinneqassapput. Piffissaq qani­
kannernerusoq eqqarsaatigalugu suliaqarfiit akor­
nanni suleqatigiinnerusoqalissaaq, ataatsimut isu­
maqatigiissuteqarnissamut periarfissat misissor­
neqassallutik.

•	 Naammagittaalliuuteqartarfik: Naammagittaalliuu­
teqartarfeqarnissamut tunngavissaqarnersoq mi­
sissorneqassaaq, tassunga ilanngullugu nioqqutis­
sanut sullissinernullu tunngatillugu naammagittaal­
liuuteqartarfeqarnissamut piumasaqaataasumik 
piginnaasanik pissarsinissaq periarfissaqarnersoq.

•	 Atuinermut tunngasut: Pisiortortarneq pillugu kaa­
jallaasitaq siunissami annertusaaffigineqassaaq, 
suliassaqarfiit amerlanerusut tamanut suliarinnit­
tussarsiuussinissamik piumasaqaammut ilaatinne­
qarlutik. Ungasinnerusoq eqqarsaatigalugu isuma­
liutigineqartariaqarpoq pisiortortarneq pillugu 
kaajallaasitaq pisiortortarneq pillugu inatsimmik 
taarserneqassanersoq, isumaliutilli taakku EU-mik 
isumaqatigiinniarnertaanut ilaatinneqassanngillat.

•	 Unammillernerulersitsineq. Nioqqutissanik sullissi­
nernillu pisiortornermi Namminersorlutik Oqartus­
sat unammillernerulersitsiniassapput.

5.	 Suliffeqarfimmi namminermi nakkutilliineq: Sulif­
feqarfimmi namminermi nakkutilliineq 2014-imit 
siumut avataanit kukkunersiuisut allattugaat tun­
ngavigalugit pitsanngorsarneqassaaq.

6.	 Qitiusumik missingersuutinik malittarinninneq. 
Missingersuutinik malittarinninnermut atatillugu 
sulineq nukittorsarneqarlunilu pitsanngorsarne­
qassaaq, nalunaarusiortarneq piviusunngortillugu 
pitsaanerulersillugulu. Tamatuma saniatigut Nam­
minersorlutik Oqartussanut missingersuutinik ma­
littarinninnermit ukiumoortumik pingasoriarluni 
siunissami nalunaarusiortoqartalissaaq.

2014-2020-mut suleqatigiinnissamik isumaqatigiis­
summi maanna atuuttumi Namminersorlutik Oqartus­
sat suliassaqarfinni qulaani taaneqartuni arfiniliusuni 
ukiumut siuarsaanissamut pisussaaffilerput. Siuar­
saanissaq missingersuutinut ukiut tamaasa tapiissu­
teqartarnissamut piumasaqaataavoq. Iliuusissatut pi­
lersaarut 2015-imi upernaap ingerlanerani isumaqati­
giissutigineqassangatinneqarpoq. 

Naalakkersuisut pisortat suliassaqarfiannik pitsaane­
rusumik aqutsiniarlutik suliassaqarfinni taakkunani 
siuarsaanissamik pingaartitsissapput, aammattaarlu 
aningaasaqarnermik ingerlatsinermut tunngavittut 
aningaasaqarnermik pitsaanerusumik pilersaarusior­
nissap aqutsinissallu qularnaarneqarnissaannut suli­
niutinik allanik aallartitsillutik.

Aningaasaqarnikkut anguniakkat tunngaviillu
Aningaasanut inatsimmik suliaqarnermi pingaarner­
siuinissami aammalu siunissami qaninnermi ungasin­
nerusumilu aningaasaqarnikkut pingaarnertut angu­
niakkat aammalu aningaasaqarnikkut politikimi im­
mikkoortumut periusissat akornanni ataqatigiittoqar­
nissaa qulakkeerniarlugu aningaasaqarnikkut politikki 
Naalakkersuisut sakkussaraat pingaarutilik. Aningaa­
saqarnikkut akisussaassuseqartumik aqutsinerup pe­
qatigisaanik tunngaviulluni pisortat aningaasartuu­
taat tamarmik inuiaqatigiinnut naatsorsuutaasumik 
sunniutaannut naleqqiullutik uuttorneqassallutik.

Inuussutissarsiortunut pingaaruteqarpoq siumut nalu­
nanngereersunik toqqammaveqarnissaq. Taamaa­

liornikkut inuussutissarsiutinik ingerlataqartunut pit­
saasunik atugassaqartitsilernissaq eqqarsaatigalugu 
aningaasaqarnikkut politikki ersarissoq tapeeqataas­
saaq, taamaalillunilu aningaasarsiornissamut suliffe­
qalernissamullu periarfissanik nutaanik pilersitsilluni. 

Peqataanik peqateqarnissamik isumaqatigiissutissat 
pillugit isumaqatigiinniartoqartillugu aningaaserivin­
nut, allanut aningaasaqarnikkut ingerlataqartunut 
aamma nunani allani suleqatigisatsinnut assersuutiga­
lugu EU-mut naleqqiullugu aningaasaqarnikkut inger­
latsinerup tatiginartuunissaa annertuumik pingaaru­
teqarpoq.

Pisortat ingerlatsiveqarfiit namminersorlutillu suliffe­
qarfiit suliniutinut pitsaasunut imminullu akilersinnaa­
sunut aningaasaliinissaminnut aningaasanik taarsigas­
sarsisinnaanissaannut aningaasaqarnikkut politikki 
tutsuiginartoq pisariaqarpoq. Aningaasaliinerit taakku 
inuiaqatigiit nunani tamalaani ineriartornermut malin­
naasinnaanerat aamma siunissami atugarissaarnermut 
akissaqartoqarnissaanut qulakkeerissapput.

Aningaasaqarnikkut politikkimi maanna tunngaviusu­
mik aporfiusoq tassaavoq aaqqiissutissat siunissami 
ungasinnerusumi assersuutigalugu ataatsimut isiga­
lugu ilinniagaqassutsip appasinnera eqqarsaatigalugu 
aaqqissuussaanikkut unammilligassanut aaqqiissutis­
sanut tapertaasussat aammalu siunissami qaninneru­
sumi assersuutigalugu suliffissaaleqinerup annertu­
nera eqqarsaatigalugu unammilligassat akornanni pi­
ngaarnersiuisoqarnissaa. 

Tunngavissat nalorninaatsut aningaasaqarnermillu ta­
tiginartumik ingerlatsineq anguneqarsinnaapput 
anguniagassiornikkut, aningaasaqarnermik ingerlatsi­
nikkut napatinnissamik qulakkeeriffiusumik, tamatu­
munngalu atatillugu tunngavissiortoqarluni aningaa­
saqarnikkut pingaarnersiuisariaqarnerit pinissaannut 
ataatsimut tunngavinnik tapersiiviusunik, tamatumani 
pisortat ingerlatsinermut aningaasartuutaasa, ani­

ngaasaliinerit pisortalluunniit taarsigassarsinerat 
apeqqutaatinnagu.

AIS 2015-imut nalinginnaasumik nassuiaatini ani­
ngaasaqarnermik ingerlatsinermut anguniakkat tun­
ngaviillu sukumiinerusumik sammineqarput. Taamaat­
tumik taakku 2015-imut aningaasaqarnikkut ingerlat­
sineq pillugu nalunaarusiami naatsuinnarmik taakkar­
toqqinneqarput.

Ungaluligaq 1: Aningaasaqarnikkut ingerlatsiner-
mut pingaarnertigut anguniakkat
•	 Arlalinnik sammiveqartumut imminullu napatit­

tumut aningaasaqarnermut allannguineq
•	 Siunissami qanittumi anguniakkat

-	 Ukiuni missingersuusiorfiusuni IA oqimaaqa­
tigiittoq

-	 Nunatta karsiani aningaasartuutit tamarmi­
usut minnerpaamik 10 pct.-iinik akiliisinnaas­
suseqarneq

•	 Siunissami ungasinnerusumi anguniakkat 
Aningaasaqarnikkut ingerlatsinermi piffissami 
sivisunerusumi attassisinnaanissaq

-	 Inuiaqatigiinni aningaasaqarnikkut akiliisin­
naassutsikkullu siuariartorneq 

-	 Aningaasaqarnikkut ingerlatsinermi pingaar­
nertut anguniagaavoq napatinneqarsinnaasu­
mik aningaasaqalernissamut tunngavissiinis­
saq arlalinnullu sammititamik aningaasaqar­
nermut ikaarsaariartariaqarnermut tapersii­
nissaq. 

IS ukiuni missingersuusiorfiusuni IS-ip oqimaaqati­
giinnissaanik siunissami qanittumi anguniakkap kingu­
nerisaanik ukiuni ataasiakkaani ajunngitsumik ajortu­
milluunniit allanngorartoqarsinnaavoq, piffissamili 
ukiuni sisamani agguaqatigiissillugu IS-imi nikinganeq 
norlumiissalluni imaluunniit pitsaanerulluni. 

Tassunga ilanngutissaaq Nunatta Karsia Namminer­
sorlutik Oqartussat ukiumut aningaasartuutaasa ta­
marmiusut minnerpaamik 10 pct.-iinik akiliisinnaassu­
seqarnissaa pillugu anguniagaq, tassa 680 mio. kr.-it 
missaat (2014). 

Siunissaq qaninnerusoq eqqarsaatigalugu anguniak­
kami ukiumi pineqartumi amigartoorutaasumik ima­
luunniit piffissami missingersuusiorfiusumi ukiumi 
ataatsimi arlalinniluunniit kingusinnerusukkut sinne­
qartoorutinik matuneqartumik tulleriiaarinissaq pe­
riarfissinneqarpoq.

Aningaasaqarnikkut ingerlatsisimanerup qulakkiissa­
vaa siunissami ungasinnerusumi isertitat aningaasar­
tuutillu akornanni oqimaaqatigiittoqarnissaa, taamaa­
lilluni aningaasaqarnikkut ingerlatsinermi atasinnaas­
suseq qulakkeerneqarluni1. 

Aningaasaqarnikkut ingerlatsinermi pingaarnertigut 
anguniakkat uku pillugit tunngavinniit ikorfartorne­
qarsinnaapput:

•	 Pisortat ingerlatsinerannik aqutsineq
•	 Pisortat aningaasaliinerannik aqutsineq
•	 Pisortat taarsigassarsiaanni tamarmiusunik allanillu 

pisussaaffiinik aqutsineq

1 Aningaasaqarnikkut ingerlatsinermi atasinnaassuseq uuttorne­

qartarpoq tassaasoq pisortat ingerlataqarfiisa tamarmik (nam­

minersorlutik oqartussat aamma kommunit) piffissami sivisuumik 

ukiuni 10-20-ni isertitaasa aningaasartuutillu akornanni assigi­

inngissusertut.

Ungaluligaq 2: Pisortat ingerlatsinerannik aqut-
sinermut tunngaviit 
•	 Aningaasartuutinut qummut killiliussanik eqqor­

titsineq, tassunga ilanngullugu pisortat atuine­
ranni siuariartornermut killissanik aalajanger­
saaneq

•	 Erseqqissunik piviusorsiortunillu kiffartuussi­
nermi anguniagaqarnikkut ingerlaavartumillu 
pingaarnersiuinikkut pisortat ingerlataqarfiinik 
pisariillisaaneq

•	 Pisortat ataatsimoorussamik pisiniarnernik 
ingerlataqarnerat

•	 Tapiissutitigut aaqqissuussinerit piffissamut 
killiligaassapput aamma inuussutissarsiutinut 
tapiissutinut naleqqiullugu pilersaarutinut 
aningaaserivimmi assigisaanniluunniit atortitsi­
nissamut tatiginartutut naliliisartunik aninga­
asanik atortissallugu tatiginartutut naliliiffigi­
neqartunut taamaallaat Nunatta Karsia pilersa­
arutinut tapiissuteqartassaaq imaluunniit qular­
naveeqqusiilluni. 

•	 Aaqqissuusseqqinnerit iluaqutigalugit aamma 
politikikkut anguniakkanut atatillugu angunia­
gassanik naammassisaqarnissamut taperser­
suisut kajumissaarinertigut inatsisitigut pisus­
saaffiusut aningaasartuutit appartinneqassap­
put

•	 Annertuumik aningaasartuuteqarfiusut tamar­
mik sunniutaat uuttoqarneqassapput, ingerla­
reersut nutaallu

Anguniakkat tunngaviillu taakku maannakkut siunis­
samilu aningaasanut inatsisinik suliarinninnernut aam­
ma pisortani ingerlataqarfinni aningaasaqarnikkut 
aqutsinerup naleqqussarneranut toqqaannartumik 
sunniuteqarput. Anguniagaq tassaavoq aningaasanut 
inatsimmut aningaasatigut pingaarnersiuineq qulaani 
tunngaviit malillugit ingerlanneqassasoq. 

Aningaasartuutit ineriartornerinik aqutsineq
Isummernissamut tunngavissiami aningaasaqarnikkut 
anguniakkat unamminartullu siunnersuutigineqartut 
pisortani ingerlataqarfinni tamani aningaasartuutiti­
gut paasisimasaqarnerup annertusinissaanut anner­
tuunik piumasaqaateqarput, tassunga ilanngullugit 
aamma kommunini aamma namminersorlutik oqartus­
sanit pigineqartuni suliffeqarfinni. Pisortani ingerla­
taqarfiit sunniuteqarluarnerusut nammineq takkunneq 
ajorput, kisiannili immikkoortuni anginerusuni tamani 
pimoorussisumik iliuuseqarnissamik akuttunngitsu­
millu aningaasartuutinik misissueqqissaartarnissanik 
pisariaqartitsilluni. 

Immikkut isertitat
Immikkut ittumik isertitat ingerlatsinermi aningaasar­
tuutit qaffanneqarnerinut atorneqartariaqanngillat. 
Immikkut ittumik isertitat siunnersuutigineqarpoq 
ilinniarfinnik sanaartornermut aningaasaliinernullu al­
lanut, aningaasaqarnikkut ingerlatsinermi pingaarner­
tut anguniakkanut tapertaasussanut salliullugit ator­
neqassasut, tassunga ilanngullugit inuiaqatigiinni pi­
sissutaasinnaasut siuariartinnerinik tunisassiorsin­
naassutsillu pitsaanerulersinneranik pilersitsinerit. 
Missingersuusiornermi inatsimmik nutaamik suliaqar­
nermi aningaasanut inatsimmut naleqqiullugu im­
mikkut ittumik isertitaqarsinnaanerit passunneqarne­
ri ilanngunneqassapput. 

Sunniutinik uuttuineq
Tapiissuteqarnikkut aaqqissuussinerit aallartinneqar­
pata, qularnaveeqqusiisoqarpat imaluunniit arlaatigut 
tapiissuteqartoqarpat taakku aallaaviatigut piffissa­
mut killiligaassapput taamaattumillu akuttunngitsu­
mik nalilersorneqartassallutik. Tapiissuteqarnikkut 
aaqqissuussinerit pioreersut sunniuteqarnerminnut 
naleqqiullugit nalilersorneqartariaqarput. Tapiissu­
teqarnermik aaqqissuussinerit taamaallaat ingerlate­
qqinneqassapput kissaatigineqartumik ilimagisamik 
sunniuteqarpata sulilu siunertaqarlutik. Tamanna ilaa­
tigut sunniutaasoq uuttorsinnaajumallugu key perfor­

mance indicatorsimik (KPI) taaneqartup atorneqarne­
ratigut pissaaq. 

Immikkoortuni annertuunik aningaasartuuteqarfiusut 
tamarmik sunniutaannik uuttuinerit aallaaviatigut 
ingerlanneqassapput. Tamatuma atorneqarneratigut 
suliniutip, pilersaarutip imaluunniit sulissutip aalaja­
ngersimasup sunniutai pillugit nalilersuisoqarsinnaa­
voq. 

Pisortat aningaasaliinerinut piumasaqaatit
Aningaasaqarnermut Naalakkersuisoqarfiup januar 
2014-mi saqqummersippaa ”Inuiaqatigiinni aningaa­
saqarnikkut kingunissanik nalilersuinernik saqqum­
miussinermi ilitsersuut”. Pisortat aningaasaliineri pi­
ngaarutillit tamarmik ilitsersuut taanna naapertorlugu 
assigiiaartumik nassuiarneqassapput. Taamaalilluni 
qulakkeerneqassaaq aningaasaliinissamut periarfis­
sat sanilliunneqarsinnaaneri, aamma paasinninneq 
tunngavigalugu pingaarnersiuisoqarluni.

Pisortat aningaasaliineri pillugu nassuiarneqartussat 
immikkoortut pingaarneri Ungaluligaq 3-mi ataaniit­
tumi takutinneqarput.

Ungaluligaq 3: Pisortat aningaasaliinerinut piu-
masaqaatit
•	 ”Inuiaqatigiinni aningaasaqarnikkut kingunis­

sanik nalilersuinernik saqqummiussinermi ilit­
sersuut” naapertorlugu pisortat aningaasaliine­
rannut nalilersuinissamut piumasaqaatit ataat­
simoorussat. 

•	 Aaqqiinissamut periarfissanik allanik naliliineq
•	 Pilersaarutip inuiaqatigiinni aningaasaqarnik­

kut imminut akilersinnaaneranik naliliineq
•	 Pilersaarutip aningaasaqarnikkut ingerlatsine­

rup atasinnaaneranut iluaqutaaneranik naliliineq
•	 Pilersaarutip inuiaqatigiinni avatangiisitigullu 

atasinnaaneranik naliliineq
•	 Pilersaarutip nunap immikkoortuani ineriartor­

titsinermut iluaqutaaneranik, tassunga ilanngul­
lugu pilersaarut pilersaarutitut ataqatigiissutut 
annerusutut pisarialimmik ilaanersoq imaluun­
niit sanaartornermut immikkoortumut pilersaa­
rummit ataqatigiissummut ilaliulluni ilaatinne­
qarneranik naliliineq.

•	 Pilersaarutip akiitsut ineriartornerinut sunni­
uteqarneranik naliliineq

•	 Aarlerinartuusinnaasunik naliliineq
•	 Pilersaarutip tunngavigisat allanngornerinut 

sunnertianeranik naliliineq

Tassunga ilanngullugit:
•	 Sanaartugassat nutaanerusut aningaasalersui­

nermut ingerlaavartumillu aserfallatsaaliiner­
mut aalajangersimasumik pilersaaruteqassap­
put.

•	 Sanaartornermut aningaasaliinerni tamarmi­
usuni sunniutinik malitsitut uuttortaaneq.

•	 Siuariartornissamut periarfissat nunallu unam­
millersinnaassusianik annertusaaqataaneq.

Aningaasaliinerit ataavartumik aningaasaqarnikkut 
siuariartornermut tapertaassapput. Pisortani ingerla­
taqarfinni sunniutaasinnaasut ilanngullugit eqqarsaa­

tiginissaat pingaarpoq, taamaalilluni pisussaaffiit ta­
marmiusut annertusineqarnatik, tassa imaappoq ani­
ngaasartuutit Namminersorlutik Oqartussanut aam­
ma kommuninut annertusineqarnatik, taamaalillunilu 
aningaasaqarnikkut ingerlatsinerup atasinnaassusia 
ajornerulersillugu. 

Pisortat tamarmiusut taarsigassarsinerannik 
aqutsineq (akiitsut isumannaallisakkat)
Aningaasaqarnikkut iliuuseqarnissamut kiffaanngis­
suseqarnissaq qulakkeerniarlugu pisortat tamarmiu­
sut taarsigassarsisarnerat aqunneqassaaq. Tassa 
imaappoq Namminersorlutik Oqartussat, kommunit 
aamma pisortat ingerlatseqatigiiffiisa akiitsuinik 
aqutsineq. Namminersorlutik Oqartussat akiitsui isu­
mannaallisakkat nassuiarneqarput Nunatta Karsiata 
ilanngaateqareerluni akiitsui ernialersorneqartut ka­
tinneqarneri aamma namminersorlutik oqartussat pi­
gisaanni ingerlatseqatigiiffinni akiitsut ernialersorne­
qartut katinneqarneri.2 

Taarsigassarsiat aqunneqarnerinut Aningaasaqarner­
mut Aatsitassanullu Naalakkersuisoq akisussaavoq, 
aamma taarsigassarsinissaq pillugu eqqarsaasersuu­
tini imaluunniit Nunatta Karsianut aarlerinartitsisin­
naasunik aningaasaliinerit anginerusut tamarmik ani­
ngaasalersornissaanni Aningaasaqarnermut Naalak­
kersuisoqarfik ilanngutitinneqassaaq.

2 Ingerlatseqatigiiffiit ilaasut nassuiarneqarput tassaasut inger­

latseqatigiiffiit namminersorlutik oqartussanit pigineqartut, toqqa­

annartumik imaluunniit piginneqataassutit 50 pct.-ii sinnerlugit 

piginerisigut toqqaannanngitsumik aamma/imaluuniit ingerlatse­

qatigiiffimmi taasisinnaatitaasut 50 pct.-ii sinnerlugit toqqaan­

nartumik toqqaannanngitsumilluunniit pigisaqarnikkut.

Ungaluligaq 4: Pisortat tamarmik taarsigassarsi-
nerannik aqutsinermut tunngaviit
•	 Akiitsut isumannaallisakkat tamarmik ineriar­

tornerat qitiusumit aqunneqassaaq 
•	 Pisortat akiitsuini ineriartorneq ingerlaavartu­

mik ataqatigiissumillu naatsorsorneqassaaq
•	 Pisortat taarsigassarsinerat aningaasaqarnik­

kut ingerlatsinerup atasinnaassusianik pitsaa­
nerulersitsissaaq

•	 Inissianut, atassuteqaatinut inuussutissarsior­
nermilu pilersaarutinut pisortat taarsigassarsi­
nerat atuisut akiliuteqarnerisigut aningaasale­
rsorneqarsinnaassaaq 

•	 Pisortat taarsigassarsiaanni ernianik akilersuu­
tinillu akiliisarneq aningaasarsiornermi ingerla­
nerliornermi pisortat pisartagaqartitsinissamut 
periarfissaannik killiliissanngillat

Qulaani allassimasut tunngaviit ”Akiitsut Aningaa­
saliinermi periusissami” oqaasertalersuinermik aal­
laaveqarput, taanna Inatsisartuni UPA2012-imi oqal­
lisigineqarlunilu isumaqatigiissutigineqarpoq, aamma 
pisortat aningaasaliinerannik taarsigassarsinerannillu 
isumaginninnermi suli atuulluni. Tunngavinnut siuner­
taq tassaavoq siunissami kinguaariit nammineq kis­
saatigisartik malillugu inuiaqatigiinnik aaqqissuussi­
nissamut periarfissaqarnissaat. Ingerlaavartumik, siu­
nissamullu ungasissumut sanaartornermik ingerlata­
qarfimmi pilersaarutit ilusilersornissaannut sulineq 
maanna ingerlasoq aamma Namminersorlutik Oqar­
tussani, kommunini aamma namminersorlutik oqartus­
sat pigisaanni aktiatigut ingerlatseqatigiiffiini ani­
ngaasaliinerit pillugit isertuannginnissamut naleqqut­
tumillu ataqatigiissarnissaannut iluaqutaassaaq.

Pisortat taarsigassarsinerat taamaallaat pisinnaavoq 
tamanna aningaasaqarnikkut ingerlatsinermi atasin­
naanermut iluaqutaappat taarsigassarsianillu akiler­
suinerit immikkoortuni pingaaruteqartuni atuisunit 
akilersorneqarlutik. ”Inuiaqatigiinni aningaasaqar­

nikkut kingunissanik nalilersuinernik saqqummiussi­
nermi ilitsersuut”-mi sillimaffigineqarpoq aningaasa­
nut tunngasuunngitsut immikkoortut allat aningaasa­
liinissamut aalajangiiniarnermut pingaaruteqarsin­
naaneri. 

Pingaarpoq taarsigassarsinermut atatillugu qulak­
keerneqassammat taarsigassarsinermi erniat akiler­
suutillu aningaasanut inatsisinut ikkullugit salliutinne­
qarnissaat atuisullu akiliisarnissaat aalajangersarne­
qarsimalluni. Sanaartornermi aningaasartuutit allat 
pilliutigalugit aningaasanut inatsimmi politikkikkut 
pingaarnersiuinerni aamma taarsigassarsinissap pisa­
riaqartinneranik appartitsisumik taamaalillunilu atui­
sut akiliinissaannut piumasaqaat aningaasanik im­
mikkoortitsinissaq toqqarneqarsinnaavoq. 

Taarsigassarsinissamut piumasaqaatit aktiatigut 
ingerlatseqatigiiffinni aningaasaatinik akiliuteqarnis­
saq pillugu eqqarsaasersuutinut atatillugu aamma 
atuuppoq. Kisimiitsillugit isigalugit imminut akilersin­
naasunik pilersaarutit nassaarineqarsinnaagaluartut 
taava pisortat tamarmiusumik taarsigassarsinerat 
ima annertutigilissanngilaq aningaasarsiornermi 
ingerlanerliornermi pisortat pingaarnertut pisartaga­
qartitsinerannik tunniussisarnissamut periarfissamik 
tamanna killiliilluni.

Missingersuusiornermi inatsit nutaaq
Naalakkersuisut aningaasaqarnikkut ingerlatsiner­
mikkut kissaatigaat aningaasaqarnikkut aqutsineq 
ataqatigiissaarinerlu nukittorsarneqassasut. Ataatsi­
moortumik pingaarnersiuinermut tunngavik pingaaru­
teqartoq tassaavoq sapinngisamik siusissukkut qitiu­
sumiit pingaarnersiuisoqartarnissaa. Namminersorlu­
tik Oqartussat missingersuusiornerannik Aningaasa­
qarnermut Aatsitassanullu Naalakkersuisoq ataqati­
giissaarisartuuvoq, Naalakkersuisut aningaasanut 
inatsisissatut siunnersuutaat Inatsisartunut saqqum­
miullugu aamma missingersuusiornermi inatsimmut 
akisussaalluni.

Taamaattumik missingersuutit pillugit inatsit maanna 
atuuttoq missingersuutinik ataqatigiissaarinissamut 
aningaasaqarnermillu aqutsinissamut pitsaanerusunik 
atugassaqartitsilersillugu Aningaasaqarnermut Naa­
lakkersuisoqarfiup annertuumik nutarterneqarnissaa 
piareersarpaa. Nutarterinerup ilaatigut kingunerisaa­
nik missingersuusiornermi inatsit pisortani ingerlata­
qarfinni tamani, kommunit ilanngullugit, atuuttussan­
ngortinneqassaaq, Inatsisartut aqqutigalugit aningaa­
sartuutinut ukiunut arlalinnut sinaakkutissaliinikkut 
illersorneqarsinnaasumik aningaasaqarnikkut inger­
latsinerup qulakkeerneqarnissaanut iluaqutaalluni, 
taarsigassarsinerit passunnerinut aamma ingerlata­
qarfiit akornanni pitsaanerusumik missingersuutitigut 
ataqatigiissaarisoqarnissaa qulakkeerneqarluni. 

Soorunami pingaarpoq missingersuusiornermi inatsi­
sip nutaap maani nunami suliatsinni pisariaqartitat­
sinnut tunngavigisatsinnullu naapertuunnissaa, kisian­
ni aamma nunanit allaniit taamatut inatsiseqarnikkut 
iluatsitsiffiusimasuniit isumassarsiniartoqassaaq. 
Missingersuusiornermi inatsisip nutaap suliarinissaa­
ni aningaasaqarnikkut ingerlatsinermut anguniagassa­
tut tunngavissatullu siunnersuutinik imaqartumi isum­
mernissamut tunngavissiami ilasisoqarnissaanik ima­
luunniit iluarsiisoqarnissaanik pisariaqartitsisoqar­
nersoq Aningaasaqarnermut Naalakkersuisoqarfiup 
ilaatigut nalilersussavaa.

Pisortat aningaasaqarneranni missingersuutinik 
malittarinninnermik pitsanngorsaaneq
Aningaasaqarnermik aqutsinermik sukaterinerup ilaa­
tut aammattaaq missingersuutinik malittarinnittar­
nermik nalileeqqittoqassaaq. Missingersuutinik malit­
tarinninneq ingerlatat aningaasartuutillu aningaasa­
liissutinut aalajangiiffigineqartunut tunngavigineqar­
tut ineriartornerinik aaqqissuussaasumik malittarin­
ninneruvoq. 

Taamaattumik piffissamut aalajangersimasumut 
naatsorsuutinut tunngatillugu aningaasaqarnermik 

malittarinninnerinnaq aallaavigineqanngilaq. Piler­
saarutit ingerlatallu aningaasaliissutigineqartunut tu­
nuliaqutaasut malittarineqarnerusarput. Tamatuma 
saniatigut piffissamut aningaasaliiffiusumut tamar­
miusumut ingerlatat aningaasaqarnikkullu naatsor­
suutigisat pitsaasumik naliliiffigineqartussaapput. 
Taamatuttaaq aningaasaliissutit, pilersaarutit, inger­
latat aningaasartuutillu assigiimmik akisussaasuler­
neqarnissaat pingaaruteqarluinnarpoq.

Maanna missingersuutinik malittarinnittarnerup qa­
noq naapertuutsiginera siunertamullu qanoq pitsan­
ngorsarneqarsinnaanera naliliiffigineqartarpoq. Ta­
manna tunuliaqutaralugu missingersuutinik malitta­
rinneriaatsit nutaat nassuiaatillu aallartinneqarput. 
Taakkunani immikkoortortani ineriartornerup erseq­
qissarneqarnissaa, kiisalu aningaasaliissuteqarnermi 
piumasaqaataasut malinneqanngippata iluarsiiviusu­
nik suliniuteqarnissamut periarfissaqarfiunissaa siu­
nertaavoq. Tamatumani paasissutissat, pitsaassutsi­
mik qularnaarineq, nassuiaaneq paasissutissiinerlu 
piumasaqaataapput. 

Kommunit taarsigassarsisarnerannut kommuninilu 
akilersuisarnermut tunngaviit
Pisortat aningaasaqarneranni tamarmiusumi kommu­
nit aningaasaqarnerat annertoorujussuuvoq. Suliassa­
nik nuussisinnaanermi taakku suli annertunerulissan­
gatinneqarput. Taamaattumik kommunini aningaasa­
qarnikkut ineriartornerup sammineqarnerunissaa 
Naalakkersuisut pisariaqarsoraat tamannalu pillugu 
kommuninik oqaloqateqarlutik.

Ukiut ingerlanerini pisuni arlalinni taarsigassarsisitsi­
soqarlunilu taarsigassarsinissamut akuersissuteqar­
toqartarsimavoq. Taarsigassarsinissamut akuersissu­
teqarnermi pineqarput Namminersorlutik Oqartussani 
taarsigassarsineq imaluunniit taarsigassarsiffiusumit 
allamit taarsigassarsisoqarnissaanut akuersissute­
qarneq.

Taarsigassarsinissamut akuersissut makkununnga 
tunniunneqakkajuttarpoq
•	 sanaartukkat aalajangersimasut annerusunilluunniit 

pisiortornerit
•	 kommuninut aningaasaqarnikkut pisariaqartitsiso­

rujussuarnut ingerlatsinermut taarsigassarsisit­
sineq

Aningaasaqarnermut Naalakkersuisoq namminersor­
lutik oqartussat pillugit inatsimmi § 45 naapertorlugu 
erseqqinnerusumik atugassaqartitsiviusumik taarsi­
gassarsisitsinissamik neriorsuuteqartarneq pillugu 
aalajangiinissamut piginnaatinneqarpoq. Najoqqu­
tassat naapertorlugit suliat eqaannerusumik sulia­
rineqarnissaat kommunillu assigiimmik pineqarnis­
saat qularnaarneqassaaq. 

Kommunit taarsigassarsisarnerannut akilersuisarne­
rannullu tunngaviit ataaniittut Naalakkersuisunit 
akuerineqarput: 
•	 Kommunit Naalakkersuisut akuersiseqqaarnagit 

taarsigassarsisinnaanngillat.
•	 Kommunit taarsigassarsinerat tamakkiisumik iser­

tuaatsumik pissaaq, tassunga ilanngullugit akiitsut 
tamarmik naatsorsuutini allassimassapput. Taman­
na inatsimmi piumasaqaatinik naleqqussaanikkut 
qularnaarneqassaaq. 

•	 Nunatta Karsianit pingaarnertut taarsigassarsisitsi­
soqarneq ajorpoq taamaallaallu kommune nammi­
nersortumit taarsigassarsisinneqarsinnaanngippat 
immikkut pissutissaqavinnikkut aatsaat nunatta 
karsianit taarsigassarsisitsisoqarsinnaavoq.

•	 Ingerlatsinermut pingaarnertut taarsigassarsisitsi­
soqarneq ajorpoq. 
•	 Kommunit ingerlatsinermut taarsigassarsisinne­

qannginnissaat piumasarineqaraluarpalluunniit 
kommunit aningaasanik tigoriaannaateqarnikkut 
ajornartorsiulersinnaapput taamaalillutillu akili­
gassat naammassisinnaajumallugit taarsigassar­
sinissamik pisariaqartitsilerlutik. Tamatumunnga 
atatillugu taarsigassarsinissamut Naalakkersui­

sunit akuersissuteqarnermi akilersuinissaq aala­
jangersaaffigineqassaaq.

•	 Ingerlatsinermut taarsigassarsisitsinissamik aku­
ersissuteqarnermut atatillugu kommunip aningaa­
saqarneranik qularnaarutaasumik ungasinnerusoq 
eqqarsaatigalugu aningaasaqarnikkut pilersitse­
qqinnissamut pilersaaruteqarnissaq pillugu piu­
masaqaateqartoqassaaq. 

•	 Taarsigassarsiat pingaarnertut piffissap qinigaaf­
fiusup qaangiutinnginnerani akilerneqassapput.

	 Piffissaq akileereerfiusussaq piffissamit qini­
gaaffiusumit sivisuneroratarsinnaappat taarsi­
gassarsiat kommunimi akileraarutit procentiannit 
minnerpaamik ataatsimit iluanaarutinut naaper­
tuuttumik ukiumoortumik akilersorneqarnissaat/
nalikillineqarnissaat isumaqatigiissutigineqas­
saaq.

•	 Kommune pilersitseqqinnissamut pilersaarusio­
reernissap taassumalu missingersuutinut ilan­
ngunneqarnissaata tungaanut sukannernerusumik 
nakkutigineqassaaq.

Ass. ineqarnermut/attaveqarnermut siunertanut na­
linginnaasumik taarsigassarsisitsisoqassappat taar­
sigassarsisinnaaneq taama ittoq kommunit aningaa­
saqarnerat pillugu ukiumoortumik isumaqatigiinniar­
nernut atatillugu isumaqatigiissutigineqarnissatut 
isumaliutigineqarsinnaavoq.

Siunissami kinguaariaat atugarissaartuunissaannut 
akissaqassagaanni aaqqissuusseqqinnerit pisortat 
aningaasaqarnerannik napatitsisinnaasut pisariaqar­
tinneqarput. Aaqqissuusseqqinnerit aningaasartuu­
taasartunik apparsaasinnaasut aamma/imaluunniit 
namminersortut suliffeqarfiisa suliassaqarnerulersin­
neqarnerat aqqutigalugu pisortat isertitaannik qaffas­
saasinnaasut pisariaqartinneqarput. Aaqqissuusseq­
qinnerit ilaatigut imminut pilersornissamut kajumissu­
seqalersitsissapput, tassa inuussutissarsiutitigut iser­
titat, pensionit ineqarnerluunniit pineqaraluarpata. 

Aaqqissuusseqqinnerit allat aaqqissuusseqqinnissa­
nut pilersaarutaareersunut ataqatigiissinneqassap­
put, pilersaarutaareersunut ilaapput siusinaartumik 
pensionisiaqartitsisarnermik aaqqissuusseqqinneq, 
pensionisianik akileraarusersuisarneq, ingerlatseqati­
giiffiit appasinnerusumik akileraaruteqartarnissaat 
aamma sulinermut ilanngaatit. Inuiaqatigiit aaqqis­
suunneqarnerisigut aningaasaqarneq siuariartortin­
neqassaaq aamma aningaasaliissuteqarnissaq kaju­
minnarnerulersinneqassaaq. Innuttaasut ataasiak­
kaat, namminersorlutik inuussutissarsiuteqartut ava­
taaneersulluunniit aningaasaliissuteqarsinnaasut pi­
neqarput.

Naalakkersuisut napatitsinissamut siuariartortitsinis­
samullu pilersaarutiginiagaat sisamanik aqqissuus­
seqqinnermi nalerarisassanik tunngaveqassasoq 
naatsorsuutigineqarpoq:

Aaqqissuusseqqinnermi nalerarisassaq 1: 
Ilinniartitaanermik qaffassaaneq 
Inuiaqatigiit ineriartortinneqarnissaannut ilinniarti­
taanermik qaffassaaneq pingaaruteqarluinnarpoq, 
tassa namminersortut pisortallu suliaqarfii eqqar­
saatigalugit. Naalakkersuisut inuiaqatigiinni pigin­
naasanik qaffassaarusupput aamma ilinniartitaane­
rup sunniuteqarluarnissaa qulakkeerusuppaat, tassa 
inuusuttut meeqqat atuarfianni atuareernerminni ilin­
niakkaminnik naammassipallanninnissamut assigiim­

mik periarfissaqartinneqarnissaat taamalu iluatsil­
luartumik suliffimmi aallartinnissaminnut piginnaa­
saqarnissaat qulakkeerniarlugu.

Aaqqissuusseqqinnermi nalerarisassaq 2: 
Siuariartornermik siuarsaaneq arlalinnullu 
sammititamik aningaasaqarnermut allannguineq 
Ineriartortitsinikkut aamma namminersortut suliffe­
qarfii suliassaqartinneqarnerulernerisigut isertita­
qarnerulernissamut tunngavissiisoqassaaq. Ineriar­
tortitsineq tamanna suliffissaqartitsinerlu suliaqar­
fimmi ataatsimi kisimi pinnani suliaqarfinnili arlalinni 
pissaaq. Tamatumani pisariaqarpoq aatsitassarsior­
nerup takornariaqartitsinerullu iluini pitsaanerusumik 
unammillersinnaassuseqarnissaq aamma inuussutis­
sarsiutinik siuarsaataasunik suliniuteqarnissaq. Ta­
manna peqatigitillugu aalisarnermik inuussutissar­
siuteqarnerup ineriartorteqqinneqarnissaanut pit­
saanerusumik atugassaqartitsisoqalissaaq.

Aaqqissuusseqqinnermi nalerarisassaq 3: 
Pisortat ingerlatsinerannik nutarsaaneq 
Pisortat suliaqarfii inuiaqatigiit aningaasaqarneran­
nut tamarmiusumut ilaalluinnarput, pingaaruteqar­
porlu pisortat isumalluutaannik pitsaanerpaamik 
atuilluarnissap qulakkeerneqarnissaa. Allatut eqqar­
sarnissamut aamma teknikkit digitalillu nutaat pe­
riarfissaannik atuinissamut periarfissarpassuaqar­
poq. Tamakku saniatigut pisortat suliniutaat inger­
laavartumik nalilersorneqartassapput. Tamanna pis­
saaq pisariillisaanikkut aamma Namminersorlutik 
Oqartussat kommunillu aningaaqarnikkut aqutsineri­
sa pitsaanerulersinneqarnerisigut. Missingersuutit 
pillugit Inatsisip iluarsiissutissaata pisortat aningaa­
saqarnikkut sukannersumik aqutsinissaannut tunnga­
vissaqartilissavai, suliaqarfiillu akimorlugit salliuti­
tassanik pingaarnersiuinissamut periarfissanik qu­
lakkeerinnilluni. Tamatumunnga ilanngullugu missin­
gersuutit paasiuminarnerulersinneqassapput siuner­
tamullu naapertuuttumik aningaasartuutinik aqutsi­
nissaq qulakkeerneqarluni. 

Aaqqissuusseqqinnermi nalerarisassaq 4: 
Akileraartarnermik atugarissaarnikkullu 
ikiorsiissuteqartarnermik aaqqissuusseqqinneq 
Pingaaruteqarpoq inuiaqatigiit atugarissaartut pit­
saanerpaamik aaqqissuussaanissaat aamma innut­
taasut aningaasaqarnerannut naammaginartumik 
isumannaallisaasuunissaat. Pisortat ikiorsiissutigi­
sartagaat innuttaasunut pisariaqartitsinerpaasunut 
atorneqassapput, tamannalu ilutigalugu atugaris­
saarnermik aaqqissuussaassuseq imminut pilersor­
nissamut suliffeqarnissamullu kajumissuseqalersit­
sissaaq. 

Naatsorsuutigineqarpoq utoqqalinersiaqartitsisar­
neq aaqqissuuteqqinneqassasoq, tassa nammineq 
soraarnerussutisiassanik ileqqaarsinnaaneq sivisu­
nerusumillu suliffeqarnissaq kajungernarnerulersin­
niarlugu. Tamatuma saniatigut anguniagaavoq, nuna­
ni allani soraarnerussutisiassanut karsit soraarnerus­
sutisiassanik aaqqissuussaannut, pingaartumik dans­
kit aaqqissuussaannut, akiliutigineqartunit Kalaallit 
Nunaata siunissami akileraarutitigut iluanaaruteqar­
tarnissaata qulakkeerneqarnissaa. Taamatuttaaq 
inuussutissarsiuteqartunut tamanut, aamma nammi­
nersortunut soraarnerussutisiassanik pinngitsoorani 
ileqqaartitsisarnissap atuutsinneqalernissaa naat­
sorsuutigineqarpoq.

Sulineq imminut akilersinnaasariaqarpoq. Inuit ta­
marmik inuiaqatigiinnut tapersiinissamut periarfissa­
qassapput pisussaaffeqarlutillu, aamma inuit tamar­
mik ilatsiinnarluni pilersorneqarnermit eqeersimaar­
tumik inuuneqarneq iluaqutiginerusarpaat. Atugaris­
saarnikkut ikiorsiissutit innuttaasunut pisariaqartit­
sinerpaasunut siunnerfeqartumik atorneqassapput. 
Isertitaqartartut ilaasa aningaasarsiaat qaffakkaa­
gamik aningaasat atorsinnaasaat annikitsuaqqamik 
qaffalaartarput.

Tamatumunnga pissutaavoq ineqarnermut tapiissutit 
aamma meeqqerivinnut, meeqqanut tapiissutinut aki­

leraartarnermullu nammineq akiliutigisartakkat akor­
nini ataqatigiissitsiniarnermi ajornartorsiuteqartar­
neq. Tamanna sulinermut ilanngaatitigut illuatungiler­
neqassaaq, tassa suliffeqarnermi iluanaarutaasut 
annertusitillugit. 

Napatitsinissamut siuariartortitsinissamullu piler­
saarut ineqarnermut tunngasutigut aaqqissuusse­
qqinnernik imaqassasoq naatsorsuutigineqarpoq, 
ilaatigut namminerisamik ineqalernissaq kajumernar­
nerulersinniarlugu ilaatigullu suliaqarfimmut tapiis­
sutaasartut siunertamut sammitinneqarnerunissaat 
qulakkeerniarlugu. Aaqqissuusseqqinnerit taakku 
akileraartarnermut atugarissaarnermullu tunngasuni 
aaqqissuusseqqinnissanut atatillugit ilusilersorne­
qassapput.

Aaqqissuusseqqinnissat
Maannakkorpiaq naatsorsuutigineqarpoq 2015-imi 
inatsisissatut siunnersuutit ukununnga tunngasut 
saqqummiunneqassasut:
•	 Siusinaartumik pensionisiaqartitsisarnerup nutaap 

atuutsinneqalernissaa
•	 Utoqqalinersiaqartitsisarnerup nutaap atuutsinne­

qalernissaa
•	 Isumaginninnermi ikiorsiissutit tunniunneqarneran­

ni isertitat piffimmi atuuttut atorneqartarnissaat
•	 Ikerinnaasiorluni aalisarnermi pisanik akileraaruser­

suisalernissaq
Maannakkorpiaq naatsorsuutigineqarpoq 2016-imi 

inatsisissatut siunnersuutit ukununnga tunngasut 
saqqummiunneqassasut:

•	 Aalisarnermi aalisakkat pisarineqartut tamarluin­
naasa akileraarusersorneqartalernissaat

•	 Pappialanik nalilinnik akileraarusersuineq
•	 Pinngitsoorani soraarnerussutisiassanut ileqqaar­

tarneq
•	 Nunani allani soraarnerussutisiassanik aaqqissuus­

sanut akiliutigisat siumoortumik akileraarusersor­
neqartarnissaat.

Aaqqissuusseqqinnissat tamaasa eqqarsaatigalugit 
pingaarnertut anguniagaavoq pisortat akuutinneqar­
nerisa annikillisinneqarnissaa, taamalu pisortat sun­
niuteqartarnerisa sunullu tamanut attuumassuteqar­
tarnerisa annikillisinneqarnissaat. Tamanna ilaatigut 
pissaaq imminut pilersornissamut kajumissuseqaler­
sitsinikkut, tassa isertitat, soraarnerussutisiat ine­
qarnerluunniit pineqaraluarpata. Tamanna peqatigitil­
lugu aaqqissuusseqqinnertigut aningaasaqarneq siua­
riartortinneqassaaq aamma aningaasaliissuteqarnis­
saq kajuminnarnerulersinneqassaaq, innuttaasut 
ataasiakkaat, namminersorlutik inuussutissarsiute­
qartut avataaneersulluunniit aningaasaliissuteqarsin­
naasut pineqaraluarpataluunniit.

Tulliullugu sammineqassapput aaqqissuusseqqinnerit 
ingerlareersut, pilersaarutaasut aaqqissuusseqqin­
nermilu nalerarisassat sisamaasut tamaasa pillugit 
suliniutissat siuariartortitsinissamut napatitsinissa­
mullu pilersaarummut tunngavissiisussat. Taakku ilaat 
inaarutaasumik pilersaarutissamut ilaatinneqanngit­
soorsinnaapput, allallu aaqqissuusseqqinnermik su­
liaqarnermut ilaatinneqassallutik.

6.1 Ilinniartitaaneq qaffasinnerulersin-
niarlugu aaqqissuusseqqinnerit suliniu-
tillu

6.1.1 Ilinniartitaanermut tunngasut: 
Qaffasinnerusumik atugarissaarnissamut tunngaviu­
voq amerlanerit ilinniagaqarnissaat. Ilinniartitaanermi 
suliniutit Naalakkersuisunit assut pingaartinneqarput. 
EU-mik suleqateqarnissamik isumaqatigiissut anner­
tusineqarpoq – maanna suli atualinngitsut meeqqallu 
atuarfiat qitiutillugit. Meeqqat atuarfiat maanna nali­
lersorneqarpoq, nalilersuinermilu angusat 2015-imi 
qaammatit pingasut siulliit saqqummiunneqassasut 
naatsorsuutigineqarluni. Nalilersuineq inuusuttut sul­
linniakkat siunnerfeqartumik suliniuteqarfigineqarne­
rannut tunngaviussaaq3, taamalu amerlanerit ilinnia­
gaqaqqinnissaat, ilinniagaqarsimanissaat suliffeqa­
lernissaallu anguneqassalluni. 

Suliniuteqarneq aqqutigalugu suliffeqarnermi aaqqis­
suussaassutsitigut ajornartorsiutaasut ilaat iliuuse­
qarfigineqassapput, tassunga ilanngullugu suliffe­
qanngitsut piginnaasaasa piginnaasassallu suliffeqar­
finnit ujartorneqartut akornanni naapertuuttoqan­
nginnera iliuuseqarfigineqassalluni. 

EU-mik suleqateqarnissamik isumaqatigiissut
2014-imi EU-p Kalaallillu Nunaata suleqatigiinnerat 
pillugu siunnersuisoqatigiit 2014-2020-mut atuuttus­
samik aalajangiipput, aalajangiinermi aallaavigineqar­
put ilaasortaajunnaarneq pillugu isumaqatigiissut tas­
sungalu atatillugu atugassarititaasut kiisalu Kalaallit 
Nunaata OLT-mi inissisimanera. 

Isumaqatigiissut malillugu Kalaallit Nunaata imminut 
napatittumik aningaasaqarnikkut ineriartortinneqar­
nissaa peqataatitaqartut suleqatigiissutiginiarpaat, 
tassunga ilanngullugu ineriartortitsinissamut pingaar­
nertut suliassaqarfiit arlallit, ilaatigut silap pissusiata 
allanngoriartornera pinngortitamilu isumalluutit kiisa­
lu Issittoq pillugu apeqqut pillugit oqaloqatigiinnissap 

3 Sullitat takku qupp. 43-mi erseqqinnerusumik nassuiaatigine­

qarput

qulakkeerneqarnissaa. Suleqatigiinnermi sakkut ilagi­
vaat ukiunut arfineq marlunnut 1,6 mia. DKK-ngajallu­
innarnik aningaasatigut atugassaqartitsinissaq. Nunat 
allat tamarmik aningaasat atugassaritinneqartut pil­
lugit isumaqatigiissutaannik apparsaanissamut EU-p 
nalinginnaasumik politikkeqarnera pillugu isumaqati­
ginninniapilooreernermi angusaq tamanna pitsaasutut 
isigineqassaaq. Akerlianik Kalaallit Nunaata sakkua 
ingerlateqqinneqarpoq aningaasallu atugassarititaa­
sut allat qulakkeerneqarlutik, taamaalilluni naamma­
ginarluinnartumik angusaqartoqarpoq, tassa EU-mi 
nunanut allanut tunngassuteqartut tamarmik aningaa­
sanut maannamut atugassarititaasunut sanilliullugit 
17%-inik ikilisinneqarmata. Naalakkersuisut EU-llu 
oqaloqatigiittarnerisigut Kalaallit Nunaanni namman­
neqarsinnaasumik ineriartortitsineq pillugu pilersaa­
rut uppernarsaasiorneqarpoq. Pilersaarut Bruxellesi­
mi persuarsiuutaasumik EU-p ineriartortitsinermut 
kommissærianit kiisalu Naalakkersuisunut Siulittaa­
suugallartumit oktober 2014-imi atsiorneqarpoq. 
Piffissaq isumaqatigiissuteqarfiusoq 2007-2013 as­
sigalugu ilinniartitaanermut tunngasut EU-mik suleqa­
teqarnissamut sammisaqarfissatut toqqarneqarput.

Pilersaarusiorneq pillugu allakkiaq Naalakkersuisut 
Ilinniartitaanermut Periusissiaat Ilinniartitaanermullu 
Pilersaarutaat II tunuliaqutaralugit suliarineqarpoq. 
Suli atualinngitsut atuarfiillu periusissiami pilersaa­
rummilu pingaarutilittut suliniuteqarfiummata sulias­
saqarfiit taakku aamma EU-mik suleqateqarnissamut 
tunngavinnut ilaapput. Tamatuma kinguneraa suli 
atualinngitsunut tunngasut atuarfeqarnermullu tun­
ngasut aamma ilinniartitaanermi politikikkut angu­
niakkanik isumaqatigiinniarnermut tunngavigineqar­
nerat, kiisalu suleqatigiinnissamik isumaqatigiissum­
mi ukiumoortumik tapiissutit nikerartumik tunniunne­
qartarnerannut naleqqersuutitut ilaallutik.

Meeqqat suli atualinngitsut
Meeqqerivinnut tunngasuni pingaarnertut suliniutis­
sat makku 2015-imi suliarineqassapput:

Ulluunerani tamanut neqeroorutit
•	 Naalakkersuisut nunaqarfinni ullumikkut ulluunerani 

neqerooruteqarneq ajortuni ulluunerani neqerooru­
tinik inerisaallutik suliaqarnertik ingerlateqqinniar­
paat. Taakku atugassarititaasunik atuutereersunik 
sapinngisamik naleqqussaalluni pilersinneqassap­
put. Suli anguniagaavoq maanna ullukkut paaqqin­
nittartut nutaallu kiisalu ilaqutariit ilaatigut peror­
saanerup iluani sakkussaqartut piginnaasaannik 
qaffassaanissaq. Suliniut tamanna kommunit ilin­
niartoqarfillu suleqatigiilluarnerisigut naammas­
sineqassaaq.

Pitsaassutsimik ineriartortitsinerup ingerlateqqinne-
qarnera (Meeqqerivitsialak)
•	 Naalakkersuisut anguniagaraat meeqqamut suli 

atualinngitsumut pitsaanerpaamik tapersersuinis­
saq, taamalu meeqqap peqqinnartumik imaqarluar­
tumillu ineriartornissaanik qularnaarinninnissaq. 
Atuarfimmut pitsaasumik ikaarsaariartitsinissaq 
siunertaralugu sulineq ingerlanneqassaaq, tassa 
tunngaviusumik piginnaasassat ilinniagaqarusus­
sutsillu inerisarneqarnerisigut tapersersorneqarne­
risigullu, kiisalu inuit akornanniissinnaaneq nalingin­
naasumillu piginnaasaqarfissat pissarsiarinissaan­
nut inerisarnissaannullu meeqqap kajumissuseqar­
tilerneratigut. Ukiuni makkunani meeqqat peqqissu­
siinik, ineriartornerannik atualeriaannaanerannillu 
misissuinissamut atortussanik immikkut inerisaaso­
qarpoq.

Ilinniartitaaneq piginnaanngorsaanerlu
•	 Meeqqanik suli atualinngitsunik ulluunerani paaq­

qinniffinni tamani sulisut piginnaanngorsarneqarne­
rat ilinnigaqarnissaallu pillugit Naalakkersuisut su­
liartik ingerlatiinnarniarpaat. Meeqqat tamarmik 
meeqqerivinni sulisunit ilinniagalinnit sullinneqas­
sapput. Ulluunerani paaqqinniffinni sulisut ilinniaga­
qanngitsut piginnaanngorsarnissamut periarfissa­
nik neqeroorfigineqassapput. Meeqqat tamarmik 
inersimasunit tutsuiginartunit sullinneqassapput, 

tassa meeqqat tamarmik peqqissumik ineriartornis­
samut, alliartornissamut ilinniagaqarnissamullu pe­
riarfissaqarnissaat qulakkeerniarlugu inersimasut 
perorsaanermi tunngaviit periutsillu akuerisaasut 
malillugit sulisut.

Tamanik isiginnilluni siusissukkut iliuuseqarneq
•	 Tamanik isiginnilluni iliuuseqarnissaq qulakkeerniar­

lugu angajoqqaat oqartussaasullu meeqqanik sullis­
sisut akornanni suleqatigiinnik isiginiarneqarnerus­
saaq. Tamanna pisinnaavoq assersuutigalugu atta­
veqaatit ataatsimiitsinnerisigut, tassa meeqqat ine­
riartornerat angajoqqaallu suliassaat qitiutilligit.

Meeqqat atuarfiat
Danmarkimi nalilersuisarfik, EVA, Ilinniartitaanermut 
Naalakkersuisoqarfiup peqqusineratigut meeqqat 
atuarfiannik suliamut attuumassuteqanngitsutut nali­
lersuinermik ingerlatsisimavoq. EVA-p nalilersuinera 
aqutsisoqatigiinnit, IMAK-imit, KANUKOKA-mit aam­
ma Ilinniartitaanermut Naalakkersuisoqarfimmit ilaa­
sortaatitaqartumit, suliakkiissut aallaavigalugu inger­
lanneqarpoq. Misissuineq ingerlanneqarpoq immersu­
gassatigut apersuilluni misissuinerit amerlasuut, oqa­
loqatiginnilluni apersuinerit kiisalu atuartitsinermik 
malinnaanerit aqqutigalugit. 

Nalilersuinermit nalunaarusiaq4 pingaarnertut makku­
nannga paasisaqarfiuvoq:
•	 Meeqqat atuarfiannut tunngatillugu inatsit nalin­

ginnaasumik iluarisimaarneqarpoq. Inissaminiis­
saarli ilikkagassatut anguniakkat, pingaartumik al­
lamiut oqaasiinik matematikkimillu ilinniarnermut 
tunngatillugu, pillugit aalajangersakkat iluarsine­
qarnissaat. Aamma atuarfiit ilinniartitsinerannik 
Namminersorlutik Oqartussat kommunillu nakkutil­
liisarnerat inatsimmi erseqqinnerulersinneqarta­
riaqarpoq.

4 http://www.eva.dk/projekter/2014/evaluering-af-folkeskolen-

i-gronland 

•	 Ilinniartitsisut ikittuinnaat inatsimmi siunertarine­
qartoq maleqqinnaarlugu ilinniartitsisarput. 
Atuartut piumasaqaataat pisariaqartitaallu malil­
lugit ilinniartitsinissaq qaqutiguinnaq aaqqis­
suunneqartarpoq.

•	 Nalilersueriaatsinik periutsinillu inatsisitigut aala­
jangersagaasunik atuisarneq suli naammanngilluin­
narpoq.

•	 Ilinniartitsisut ilarpaaluisa (40 %-it missaanniittut) 
ilinniartitsinerup pilersaarusiornissaanut naliler­
sorneqarnissaanullu atortussat nutaat atulersima­
vaat, taakkununnga ilanngullugit – ilikkagassatut 
anguniakkat, iliuusissatut pilersaarutit, alloriarner­
mi misilitsinnerit il. il. ilinniartitsinermut ilaatinne­
qartarput. Ilinniartitsinermik ingerlaavartumik nali­
lersuisarneq inatsisitigut piumasaqaataasoq nalin­
ginnaasumik atorneqarpallaanngilaq. Aamma nali­
lerneqarpoq ilinniartitsisut pingajorarterutingajaat 
aaqqissuussaasumik nalilersuineq ajortut. 

•	 Ilinniartitsisut ilarpassuisa pissutsit arlallit ilinniar­
titsinermik naammassiuminaatsitsisut oqaatigaat. 
Taakkununnga ilanngullugit pissutsit tikkuarneqar­
tut tassaapput: Atuartut siunertamut naapertuu­
tinngitsumik ajortumillu pissusilersortartut, kaju­
missuseqanngitsut, ilinniagassatigut qaffatsikku­
minaattumik piginnaasakitsut aamma inuttut ajor­
nartorsiutinik atuarfimmi atuutsitsisartut. 

•	 Ilinniartitsisut suleqatigiinniarnerat sumiiffippas­
suarni annertuumik unammillernartortalik. 

•	 Ilinniartitsisut sulinngitsoortarnerat pissutigalugu 
tiimit atuarfiusussat taamaatiinnarneqartarnerat 
suli annertuumik ajornartorsiutaavoq.

•	 Atuarfinni aqutsisut ilinniartitsinermillu aqutsisut 
suleqatigiinnerat annertusarneqassaaq. 

•	 Atuarfinnik ingerlatsiveqarfiit atuarfinnut tunnga­
tillugu ilinniartitsissutinik aaqqissuussaasumillu 
suliaat naammanngillat annertusarneqassallutillu.

•	 Angajoqqaat meeqqamik atuarnerannut soqutigin­
nillutik malinnaanerat nalinginnaasumik appasip­
pallaarpoq. 

•	 Angajoqqaat soqutiginnillutik malinnaasut atuar­
fiup neqeroorutaanut amerlasuutigut isornartor­
siuisaqaat.

Naalakkersuisut pingaartippaat, unammilligassanut 
nalunaarusiami tikkuarneqartunut tunngatillugu pisa­
riaqartumik suliniutissat suussusersiniarlugit atuar­
fimmi sulisunik qanimut suleqateqarluni suliaqarnis­
saq. Meeqqat atuarfianni allannguutissat siunertamut 
naapertuuttumik naammassineqassappata piumasa­
qaataavoq peqataasut tamarmik ingerlatsinermik pi­
ginnittutut misigisimanissaat aamma anguniakkat isu­
malluutissallu pillugit isumaqatigiittoqarnissaa.

Ilanngullugu ilisimatitsissutigineqassaaq, Naalakker­
suisut aalajangermata meeqqat atuarfiat pillugu inat­
simmik inerisaaneq inerititanillu atuutsitsilernissamik 
suliaqarneq pitsanngorsaaffiginiarlugu Inerisaaviup 
oqartussaaffigineqarnera tiguneqassasoq aamma 
Ilinniartitaanermut Naalakkersuisoqarfiup ataanut 
inissinneqassasoq. Inatsisartut AI 2015 akuerereer­
passuk oqartussaaffik 1. maj 2015 aallarnerfigalugu 
atuutsinneqalissaaq.

Tullianik ataatsimoortumik tapiissutit pillugit isuma­
qatiginninniartoqarnerani anguniakkat assigiinngitsut 
EU-mik suleqateqarnissamik isumaqatigiissummut 
atatillugu anguniarneqartussat qanoq ataatsimoortu­
mik tapiissutit pillugit isumaqatigiissutinut ilaatinne­
qarsinnaanersut pillugu kommunit oqaloqatigineqas­
sapput. Assersuutigalugu kommunini anguniakkanik 
naammassinninnissamut aningaasatigut siunertamut 
naapertuuttumik kajumissuseqalersitsinikkut taman­
na pisinnaavoq. 

Inuusuttut sullinniakkat
Ilinniartitaanermut pilersaarut II, 2014, naapertorlugu 
inuusuttut sulliniakkat ikilisarneqarnissaat siunerta­
ralugu suliniummik pilersitsisoqarpoq. 

Inuusuttut sulliniakkat ataatsimut taaguutaavoq inuu­

suttunut 16-it aamma 18-it akornanni ukiulinnut ilin­
niagaqanngitsunut tunngatillugu. 2012-imi meeqqat 
atuarfiannit soraarummeersut 43,5 %-ii toqqaannar­
tumik ilinniagaqarlutik aallartinngillat, inuusuttulli sul­
linniakkat ataatsimut isigalugit ukioqatigiiaat (16- 
18-inik ukiullit) tamarmiusut 61,9 %-inik amerlassu­
seqarlutik.

Suliniuteqarnermi siunertaavoq inuusuttut sullinniak­
kat piginnaanngorsarneqarnissamut periarfissaannut 
tunngatillugu Piareersarfiit aamma Inuusuttunut ilin­
niarfiit akornanni suliassanik akisussaaffinnillu ag­
guataarisinnaanerup misissoqqissaarneqarnissaa. 

Suliniut 2015-ip qiteqqunnerani naammassippat nalu­
naarusianngorlugu tunniunneqassaaq, nalunaarusiap 
imarissavai suliakkiissummut killiliussaasup iluani mi­
sissueqqissaarnerit inassuteqaatillu. 

Nalunaarusiami allassimassapput:
•	 piginnaanngorsarneqarnissamik neqeroorutit inuu­

suttunut ilinnialeriaannarnut sammitinneqartut ul­
lumikkut Piareersarfinnit qitiusumillu ilinniarfinnit 
tunniunneqartartut killiffiat, 

•	 pitsaanerusumik malitseqartitsinissamut tunnga­
vissat aamma inuusuttut sullinniakkat pillugit paa­
sissutissanik aaqqissuussamik katersat, 

•	 Piareersarfiit ingerlataasa AEU-p ”Akuerisaasumik 
inuussutissalerinermut sammiveqartumik ilinniar­
neq” annertussusaannik nalilersuineq aamma FA 
”Meeqqat atuarfianni soraarummeertarneq” sun­
niutaasussaq eqqarsaatigalugu naapertuunnersoq,

•	 piukkunnartut immikkoortiterneqarnerini inuusut­
tut sullinniakkaat ilinniagaqaleriaannarnut suliffe­
qaleriaannarnullu agguarneqarnerat suliniummi 
siunnerfiusumut iluaqutaassanersoq pillugu naliler­
suineq, aamma

•	 suliniutit nutaat, soorlu atuartunut meeqqat atuar­
fianni naammassisunut efterskolemi inuusuttunul­
luunniit ilinniarfinni aallartinngitsunut 11. klassimi 
atuartitsinissamik neqeroorut ilinniagaqartut 



46

amerlanerulernerannik kinguneqassanersoq pillugu 
misissuineq.

Suliniut Ilinniartitaanermut, Kultureqarnermut, Ilisi­
matusarnermut Ilageeqarnermullu Naalakkersuiso­
qarfiup, Aningaasaqarnermut Naalakkersuisoqarfiup, 
Inuussutissarsiornermut, Suliffeqarnermut Niuerner­
mullu Naalakkersuisoqarfiup, Naatsorsueqqissaar­
tarfiup Kanukokallu akornanni suleqatigiissutaavoq. 

Ilinniagaqarnersiutit 
Naalakkersuisut ilinniagaqarnersiuteqartitsisarneq 
ilinniartullu ineqarfiini najugaqarnermut akiliuteqar­
tarneq aaqqissuuteqqillugit aallartippaat, tassani 
ilaatigut ilinniagaqarnersiutinut ilinniartullu ineqarfii­
ni najugaqarnermut akiliutaasartut eqqarsaatigalugit 
akigititanik isertitanillu aaqqiissuteqarnissaq naat­
sorsuutigineqarpoq. Siunertaavoq ilinniagaqartut 
aningaasaqarnikkut inissisimanerluttut pitsanngor­
saaffigineqarnissaasa anguniarneqarnissaa. Tamanna 
pissaaq paasinarsimmat inuusuttut ilinniagaqarner­
minnut atatillugu angerlarsimaffimminnit nuunner­
minni amerlasuutigut sunngiffimminni suliffissamik 
nassaaruminaatsitsisartut suliffimmillu ingerlatsiu­
minaatsitsisartut. Peqatigitillugu Naalakkersuisut 
kissaatigaat ilinniagassamut piffissaliussap iluani ilin­
niagaqarnissamut naammassinninnissamullu kajumis­
suseqarnerup siuarsarneqarnissaa. Ilinniartut ineqar­
fiinik atuuttunik atuineq aamma pitsanngorsaaffigine­
qarusuppoq, ilaatigut ilinniartut ineqarfiini najugaqar­
tut annertunerusumik ininik ataatsimullu atortoris­
saarutinik avitseqatigiissinneqartarnerisigut.

Naalakkersuisut takusinnaavaat inuussutissarsiutinik 
ineriartortitsinerup nukittorsarneqarnissaanik aali­
sarnermillu pinngitsuuisinnaannginnerup annikillisar­
neqarnissaanik annertuumik pisariaqartitsisoqartoq, 
tassa avataanut niueruteqarnermit isertitat anner­
paartaat sukarsuarmit ataasiinnarmit pisuutillugit nu­
nap aningaasaqarnera mianernartupilussuummat. 
Taamaammat anguniarneqarpoq inuussutissarsiutit 
tunngaviusussat amerlanerit inerisarneqarnissaat. 

Takornariartitsinerup aatsitassarsiornerullu tunnga­
viusumik inuussutissarsiutitut inerisarneqarnissaan­
nut periarfissaqarluarpoq, soorlu ilaatigut kiffartuus­
sinermik inuussutissarsiutaasut, ingerlasussanik pia­
reersaasarneq aqutsisarnerlu aamma misigisassar­
siortitsisarneq inerisaqqinneqarsinnaasut. 

Tamakkua saniatigut aalisarnermik suliaqarfik Naa­
lakkersuisut ukkatarilerpaat, tassunga ilanngullugit 
annertunerusumik suliareqqiisarnissaq, sumiiffinni 
nutaani aalisarfissatut ilippanaatilinni aalisarnissaq, 
aalisakkanik nutaanik atuinissaq ullumikkullu ”eqqak­
kanik” isigisartakkatsinnik atuinissaq pillugit kissaati­
gisat. Taamaammat periarfissat tamakku atugassari­
titaasullu nunami maani naleqassutsimik qaffassaa­
sussat pillugit pisortat-innuttaasut suleqatigiinneru­
nissaat pisariaqarpoq.

Inuussutissarsiuteqarnermi immikkut immikkoortunut 
sammititamik suliniuteqarnerit saniatigut pisariaqar­
tinneqarput inuussutissarsiutit ineriartortinnerisa 
ingerlalluartut siuarsarneqarnissaannut pitsaaneru­
sunik tamanut atugassaqartitsilernissaq, inatsisitigut 
attaveqaatitigullu atugassarititaasut eqqarsaatigalu­
git.

7.1 Inuussutissarsiutinik ineriartortitsi-
neq aningaasaqarnikkullu siuariartorneq

Inuussutissarsiornermik ingerlatsinermi suliniutissat
Naalakkersuisut ukiumi aggersumi inuussutissarsior­
nermik ingerlatsinermi arlalinnik suliniuteqarniarput. 
Naalakkersuisut inuussutissarsiuteqartunut pitsaa­
nerpaanik atugassaqartitsilerniarlutik danskit naalak­
kersuisuinik suleqateqarlutik Kalaallit Nunaanni 
inuussutissarsiuteqarnermut inatsisitigut atugassari­
titaasut nutarterlugit aallartippaat. 

Naalakkersuisut danskit naalakkersuisui qinnuigaat, 
aktiaatileqatigiiffiit piginneqatigiiffiillu pillugit inat­
sit, naatsorsuuserinermik inatsit, ukiumoortumik 
naatsorsuusiortarneq pillugu inatsit, inuussutissar­
siutigalugu kukkunersiuisut naalagaaffimmit akueri­
saasut nalunaarsorneqarsimasullu pillugit inatsit, 
aningaasaateqarfiit inuussutissarsiornermik ingerlat­
sisut pillugit inatsit, aningaasaqarnermik ingerlat­
sineq pillugu inatsit aamma isumaqatigiissitsiniartu­
lerluni aaqqiagiinngissummik aalajangiineq pillugu 
inatsit naatsorsorlugillu nutarterneqassasut, tassa 
atugassarititaasut Danmarkimi EU-milu atuuttunut 
naapertuunnerulersillugit. 

Taamatuttaaq danskit EU-llu maleruaqqusaasa ilaati­
gut inuussutissarsiuteqarnerup minnerunngitsumillu 
aningaasarsiornerup iluini ajornaatsumik, aaqqissuus­
saasumik sukkasuumillu siunissami qanoq atuutsinne­
qalersinnaanerannut ilusissap inerisarneqarnera aal­
lartinneqarpoq.

Naalakkersuisut pilersaarutigaat aalajangiiffigisassa­
tut siunnersuutit arlallit 2015-imi upernaakkut kater­
suunnermi saqqummiunniarlugit, taakku Kalaallit 
Nunaanni aningaasaqarnermik ingerlatsinermut male­
ruaqqusassat Danmarkimi EU-milu atuuttunut naa­
pertuuttut naammassineqarnissaannik qulakkeerin­
nittussat. 

Tamakkua saniatigut inuussutissarsiornermik siuar­
saanermut atugassarititaasut pitsaanerpaat qulak­
keerniarlugit inuussutissarsiornermik siuarsaanermi 

aaqqissuussap pitsanngorsaaffigineqarnissaa ukka­
tarineqarpoq. Ilaatigut Ineriartortitsinermut aningaa­
saateqarfiup suliarisartagai Kalaallit Nunaannut tun­
ngatillugu aamma annertusarneqassapput, 5 mio. ko­
ruunit atugassaritinneqassapput aningaaseriviit sule­
qatigalugit annertusaanermut qularnaveeqqusiiner­
mut. Aamma aningaasat ineriartornermut tapertaa­
nissaat qulakkeerniarlugu inuussutissarsiornermik 
siuarsaanerit maanna atuuttut nalilersorneqassapput.

Atugassarititaasut
Naalakkersuisooqatigiit isumaqatigiissutaanni inger­
lataqarfinni arlalinni aaqqissuusseqqittoqarnissaanik 
pisariaqartitsisoqartoq erseqqissarneqarpoq, aamma 
suliffeqarfinnut pitsaasunik atugassaqartitsineq pi­
ngaaruteqartoq aningaasaqarnikkut nutaamik siua­
riartortitsinissamut, suliffinnik amerlanerusunik pi­
lersitsinissamut aamma pitsaanerusumik pisortat 
aningaasaqarnissaannut.

Taamaammat aaqqissuusseqqinnissat inatsisiliornis­
sallu inuussutissarsiornerup ineriartorfigisinnaasaa­
nut pingaarutilimmik sunniuteqartussat pilersaaru­
siorneqarnerannut piareersarneqarnerannullu atatil­
lugu inuussutissarsiuteqartunik suleqateqarluarnis­
saq oqaloqateqarnerunissarlu Naalakkersuisut kis­
saatigaat. 

Taamaammat Naalakkersuisut Kalaallit Nunaanni Su­
lisitsisut Peqatigiiffiat isumaqatigiissuteqarfigivaat 
suleqatigiissitanik pilersitsiniarlutik, tassa inatsisiti­
gut suliniutissaasinnaasunik suliassanullu ilaatigut 
inuussutissarsiutit akileraarusersorneqarneranni 
akitsuusiinikkullu akileraarusersorneqarnerannilu al­
laffissornermut oqilisaataasinnaasunik atugassariti­
taasunullu pitsanngorsaataasinnaasunik piareersaa­
sussat. Sulinermi suliamut atatillugu ilisimasallit ilaa­
tinneqarnissaat qulakkeerneqassaaq. Anguniagaavoq 
2015-imi suliniutaasinnaasut allattorsimaffiannik 
saqqummiussinissaq, piffissaq qaninnerusoq ungasin­
nerusorlu eqqarsaatigalugit aningaasaqarnikkut nu­

taamik siuariartortitsinissamik ineriartortitsinissa­
millu Naalakkersuisut kissaataannik ikorfartuisinnaa­
soq, tassani pisortat karsiisa naapertuuttumik ilua­
naaruteqartarnissaasa qulakkeerneqarnissaa eqqar­
saatigalugu.

Suleqatigiissitap ilaatigut misissussavaa kissaatigi­
satut ineriartortitassamut siunertamut naapertuu­
tinngitsunik ullumikkut sumi aporfissaqarnersoq, 
aamma pisortani suliffeqarfinnilu allaffissornermi 
aningaasartuutinik pisariillisaanissamut ikilisaanissa­
mullu pitsaasunik periarfissaqarnersoq .

Suleqatigiissitap aamma oqaluuserissavaa aaqqissuu­
teqqitassatut pilersaarutit inuiaqatigiinni nalingin­
naasumik aningaasaqarnikkut ingerlatsinermut sun­
niutai, aamma inuussutissarsiorfiit tamaasa akimorlu­
git sunniutai.

Suleqatigiissitap nalinginnaasumik tusarniaasarneq 
taarsissanngilaa, nunatsinnili suliffeqarfiit ilisimasaa­
sa aaqqissuusseqqinnissap inatsisissallu piareersar­
neranni siusinnerusukkut ilanngunneqarnissaannut 
suleqataassallutik

7.1.1 Inuussutissarsiornermik ingerlatsineq ineriar-
tortoq

Namminersortunngorsarneqarsinnaasut, ingerlatse-
qatigiiffinni pisortallu suliaqarfiini pisariillisaanerit
Naalakkersuisut Aningaasaqarnermut Siunnersui­
soqatigiit qinnuiginiarpaat, Kalaallit Nunaata aningaa­
saqarneranut pisariillisaataasinnaasunik assigiinngit­
sunik erseqqissaasioqqullugit, matumani ingerlatse­
qatigiiffiit pisortanit pigineqartut tamakkiisumik 
ilaannakortumilluunniit namminersortunngorsarne­
qarsinnaanerannut periarfissat siunertamullu naaper­
tuuttut, pisortat suliariumannittussarsiuussinerannik 
qulakkeerinnittarnerannillu atuinerusinnaanneq ima­
luunniit ingerlatseqatigiiffiit pisortanit pigineqartut 
pingaarnerusutigut kiffaartuussinernik isumaginnin­



49

nerusassanersut immikkut ukkataralugit namminer­
sortut suliffeqarfiini akiliisinnaassutsikkut siuariar­
tortitsisinnaasut ilanngullugit. 

Tunngaviusutut Naalakkersuisut kissaatigaat ani­
ngaasaqarnikkut atugassarititaasunik pitsanngorsaa­
nerit, Ilinniartitaanerup qaffasissusaanik pitsanngor­
saanerit, pisortat ingerlatsiviini pisariillisaanerit, pi­
sortat suliassaannik suliariumannittussarsiuussisar­
nerit aamma ingerlatseqatigiiffiit pisortanit pigine­
qartut namminersortunngorsarneqarneri aqqutigalu­
git tunisassiorsinnaassutsip annertusarneqarnissaa­
nut periarfissat aporfiusinnaasullu erseqqissaaffi­
gineqarnissaat. Tassunga ilanngullugu telekkut atta­
veqaateqarnerup pitsanngorsarneqarnera aamma pi­
sortat suliaqarfiini digitalinngorsaanerup annertusar­
neqarnera naammassisaqarnerusinnaanermut taper­
taassapput.

Naalakkersuisuttaaq kissaatigaat aaqqiissutaasartut 
assigiinngitsut aningaasaqarnermut tamarmiusumut, 
aningaasanik ingerlatsinerup napatissinnaaneranut 
kinguneqaataasut ingerlaavartumik nalilersorneqarsin­
naanissaat. Aamma kissaatigineqarpoq, iliuusissatut 
inassuteqaatigineqartut ajornaatsumik piviusun­
ngortinneqarsinnaanissaat, nunap immikkoortuini assi­
giimmik kiffartuussinissamik kissaateqarnermut tun­
ngaviatigut naaperiaataanatik akerlianik ikiorsiissu­
taasinnaasunik atuinermik ammanerulersitsisinnaasut.

Namminersorlutik Oqartussat ukiut kingulliit ingerla­
nerini attaveqaateqarfinnut arlalinnut aaqqiissutaa­
sartut misissoqqissaartarsimavai iluarsisarlugillu, 
tassa attaveqaatit inuiaqatigiit pisariaqartitaannut 
pitsaanerpaamik ikorfartuutaanissaat aamma taakku 
ineriartortinneqarnerannut tapertaanissaat qulak­
keerniarlugu. Taamaalilluni Telemi internetsimik am­
manerulersitsisoqarpoq, soorlu timmisartoqarfeqar­
nerup aaqqissuussaanera nutaanik sulisoqarnissamut 
inissaqartitsisinnaatilerniarlugu misissoqqissaarne­
qartoq. 

Tamanna assigalugu Royal Arctic Linep misissoqqis­
saarneqarnissaa 2015-imi ingerlanneqassasoq eqqar­
saatigineqartoq. Misissueqqissaarnerup ilaatigut 
imarissavai ingerlatseqatigiiffiup suliaqarfiisa ani­
ngaasartuutigisartagaasalu qulaajarneqarnerat, as­
sartueriaatsip maannalu imaatigut angallasseriaatsip 
misissoqqissaarneqarnera, suliaqarfimmi unammille­
qatigiinnissamut nalinginnaasumik periarfissanik nali­
lersuineq kiisalu inatsisitigut tunngaviusutut atuuttut 
qulaajarneqarnerat. 

Usinik assartuisarnermut tunngatillugu siunissami pi­
lersueriaasissap, inuiaqatigiit ineriartortinneqarne­
rannut pitsaanerpaamik ikorfartuisussap aamma as­
sartuinermi akit sapinngisamik appasinnerpaamiitin­
neqarnissaannik qulakkeerinnittussap tunngavissa­
qarluartumik nalilersorneqartarnissaa misissueqqis­
saarnerup qulakkiissavaa. Aammattaaq sumiiffinni 
ineriartorfiusuni inuussutissarsiuteqarfinnilu nutaani 
nunani allamiut aningaasaliissuteqarnissamut pilerigi­
sinnaasaannik atugassaqartitsinissaq pillugu pingaar­
nertut anguniagaq pilersueriaatsip tapersissavaa. 

7.1.2 Attaveqaatinut pitsaanerusunut aningaasaliis-
suteqarnerit
Timmisartoqarfeqarnerup aaqqissuussaanera nutaan­
ngitsuuvoq ingerlanneqarneralu nalinginnaasumik aki­
sulluni, aamma sananeqaataanik pissuteqartumik in­
nuttaasut tikiffissaminnut toqqaannartumik timmi­
sinnaanngillat, amerlasuutigulli ataasiarlutik arlale­
riarlutilluunniit mittarfimmut allamut aqqusaarta­
riaqartarput, tassa nunap iluani imaluunniit Kalaallit 
Nunaannut Kalaallillu Nunaannit timmisartoraluarunil­
luunniit. Aamma maanna aaqqissugaanerata takorna­
riaqartitsineq aningaasanik isaatitsilluaataasartoq 
pitsaanerpaamik ineriartortinneqarnissaa ikorfar­
tunngilaa.

Taamaammat Naalakkersuisut ilaatigut naalakkersui­
sooqatigiit isumaqatigiissutaat aqqutigalugu angu­
niarpaat timmisartoqarfeqarnerup aaqqissuussaane­

ranut aningaasaliissuteqarluarnissaq. Ingerlatsinis­
samut pilersaarut suliniutigerusutanik allartitsinissa­
mut atugassaq Naalakkersuisut maanna akuersissuti­
gereerpaat. 

Ingerlatsinissamut pilersaarummi timmisartoqarfinni 
tallimani, tassa Ittoqqortoormiini, Tasiilami, Qaqortu­
mi, Nuummi Ilulissanilu, sanaartornissaq allilerinissar­
lu qitiutinneqarpoq. Timmisartoqarfiit taakku ani­
ngaasaqarnermik inuiaqatigiinnillu isiginninneq aal­
laavigalugu, timmisartoqarfinnullu aningaasaliissute­
qarnissamik Naalakkersuisut pilersaarutaanni qitiu­
tinneqassasut siunnersuutigineqarpoq.

Tabeli 13 Ingerlatsinissamut pilersaarut 

Mittarfik Pingaarnertut anguniagaq

Ittoqqortoormiit Nerlerit Inaanni timmisartoqarfimmik in­
gerlatsinermi timmisartuussisanermilu 
ingerlatsinikkut sipaaruteqarnissaq. Su­
leqatigiinnissaq pillugu Illersornissaqar­
fimmik oqaloqatiginnittoqarpoq.

Tasiilaq Islandimit takornariaqarnikkut periarfis­
sanik atorluaaneruneq.

Qaqortoq Innuttaasut angallanneqarnissamik pisa­
riaqartitaat naammassissavaa.

Nuuk Angallasseriaatsit atuuttut pisariillisas­
savai takornariaqarnerlu pitsanngorsaaf­
figalugu.

Ilulissat Qeqertarsuup eqqaanut takornariat 
amerlisissavai aamma takornariaqarnik­
kut periarfissat pitsanngorsassavai.

Angallasseriaatsimut pitsaanerpaamik ikorfartuisin­
naasumik attaveqaateqarniaraanni aamma inuussutis­
sarsiornerup ineriartortinneqarnissaanut pitsaaner­
paamik periarfissiiniaraanni timmisartoqarfinnik nu­
taanik sanaartornissamut kiisalu atuutereersut ilaan­
nik allilerinissamut aningaasaliissuteqarnissaq pisa­
riaqarpoq. Ineqarnermut, Sanaartornermut Attave­
qarnermullu Naalakkersuisoqarfiup timmisartoqarfe­
qarnermut tunngatillugu immikkoortunut pilersaarut 

nunami angallasseriaatsimik qitiutitsisoq suliarisima­
vaa. Mittarfiliornissamut siunnersuut qulaani pineqar­
toq immikkoortunut pilersaarummi inassuteqaatit 
ilaattut ilanngunneqassaaq. Tamakku saniatigut 
Inuussutissarsiornermut, Suliffeqarnermut Niuerner­
mullu Naalakkersuisoqarfik attaveqaatit ineriartor­
tinneqarnissaat pillugu apeqqummik misissueqqis­
saarnialerpoq, tassani inuussutissarsiutit takornariar­
titsisarnerlu immikkut pingaarnerutillugit.

Suliniutit tamarmik ataatsikkut suliarineqarsinnaan­
ngillat, aamma sanaartornerit aallartinneqartussatut 
naatsorsuutigineqartut Inatsisartut akuerisussaa­
vaat. Taamaammat tunngaviit pingaarnersiuinissamut 
tunngaviliisussat erseqqinnerusumik qulaajarneqar­
nissaat pisariaqarpoq, tassa ingerlatsinissamut piler­
saarummut tunngatillugu attaveqaqatigiittarnerup 
ingerlateqqinneqarnissaanut atugassatut.

Sanaartugassat sapinngisamik piaarnerpaamik aallar­
tissinnaaqqullugit Naalakkersuisut ingerlatsinissamut 
pilersaarutit uku akuerivaat:

Tabel 14

Piffissaq killiliussaq Suliassat

Marts Naalakkersuisoqarfiit akimorlugit 
atorfilittat isumasioqatigiissinneqas­
sapput, tassani angallassinertigut inu­
iaqatigiit pisariaqartitaat qulaajarne­
qassallutik

Apriilip aallartinnera Angallassinermut tunngatillugu pi­
ngaarnersiuinissamut politikkikkut ta­
korluukkat tunngavissallu qulaajaaffi­
giniarlugit Naalakkersuisut isumasi­
oqatigiissinneqassapput

Apriilip naanera Inatsisartut isumasioqatigiissinneqas­
sapput, tassani Naalakkersuisut peri­
arfissinneqassapput timmisartoqar­
finni sanaartornissamut pilersaaruti­
nik Inatsisartunut saqqummiinissamut

Marts-Juni Avatangiisitigut misissueqqissaarnis­
sat, nunaminertanik tunniussinissat il. 
il. pillugit pisariaqartitat taakkulu aall­
artinneqarsinnaanerat upernaap inger­
lanerani qulajaaffigineqassapput. 
Aamma AIS2016-imut tunngatillugu 
suliassat aaqqissuunneqarnissaat 
kinguneqaatissaallu isummerfigine­
qassapput.

UKA 2015 Timmisartoqarfiit taakku tallimat pil­
lugit isummernissamut tunngavissiat 
Naalakkersuisut saqqummiutissavaat, 
isummernissamut tunngavissiat ima­
rissavaat sanaartornissamut pilersaa­
rutit, aningaasartuutissat, pingaarner­
siuinerit aningaasaliissuteqarnissarlu

Aningaasaqarnikkut kingunerisassat
Timmisartoqarfiit tallimat pineqartut sanaartornerat 
en milliard koruunit sinnerlugit akeqassapput. Inaaru­
taasumik aningaasaliissuteqarnissamut apeqqutaap­
put timmisartoqarfinnut tunngatillugu aaqqiissutis­
sat, pingaartumik mittarfiit angissusissaat. 

Timmisartoqarfinnut arlalinnut tunngatillugu misis­
sueqqissaartoqarpoq, sulili pissutsit arlallit, soorlu pi­
sariaqartitsinerit sanaartornermilu aningaasartuutis­

sat qulaajarlugit suliaqarnissaq amigaataavoq. 
AIS2015-imi, konto pingaarnermut 87.11.09-mut, 
Assartuussineq pillugu Isumalioqatigiissitaq - misis­
sueqqaarnerit, misissueqqaarnernut, suliniutissatut 
siunnersuusiornermut pingaarnertullu suliniuteqar­
nissamut, nunap assinginik suliaqarnissamut, anorip 
timmisartumut sunniuteqartarneranik misileraaner­
mut aamma Assartuineq pillugu Isumalioqatigiissitap 
isumaliutissiissutaani suliniutinut tunngatillugu sila­
siorfimmik pilersitsinissamut matussutissatut ani­
ngaasaliisoqarpoq. 

Timmisartoqarfiliornissamik timmisartoqarfinnillu al­
lilerinissamik aalajangiinermut atatillugu piginnittut 
periusissaat aningaasaliissuteqariaasissarlu, taakku­
nunnga ilanngullugu Namminersorlutik Oqartussat 
taarsigassarsinissamik pisariaqartitsinerat imaluun­
niit ingerlatseqatigiiffik taarsigassarsinissamik pisa­
riaqartitsinersoq isummerfigineqartariaqarput. Ta­
manna pissaaq siunissami ingerlatsisarnissaq aamma 
akiitsunut aningaasalersuinissamullu periusissiaq 
eqqarsaatigalugit.

Suliap ingerlateqqinneqarnerani eqqarsaatigineqas­
saaq A/S timmisartoqarfinni annertuumik sanaartor­
nissamik isumaginnittussaq aamma avataanit piginne­
qataasinnaasunik qulakkeerinnittussaq pilersinneqas­
sanersoq.

Aningaasaliissutissat isumalluutaavallaannginnerat 
eqqarsaatigalugu aaqqiissutissat ilanngaaseereerluni 
isertitaqartitsisussat, tassa aningaasaliissuteqarnis­
samut taarsigassarsiat erniassaannut akilersorneqar­
nissaannullu naammattut salliutinneqartariaqarput. 
Aaqqiissutissat tapiissutinik imaluunniit tapiissutinik 
allanut nuussuisarnermik pinaveersaartitsisut aamma 
inuiaqatigiit aningaasaqarnerannut iluaqutaasussat 
aaqqiissutissat ineriartortinneqarsinnaasunik naam­
massinnissinnaasut assigalugit pingaarnerutilluinnar­
neqartariaqarput.

Sikuki, Nuup umiarsualivia
Nuummi umiarsualiviliornermut atatillugu ilimagine­
qarpoq umiarsualivimmik nutaamik pilersitsinermi 
ingerlatsinermilu aningaasartuutit Royal Arctic Linemi 
taarsiissutaasunik sipaaruteqarnikkut suliassaqar­
fimmilu allatigut pisariillisaanikkut matussuserneqar­
sinnaassasut. 

Immap naqqatigut kabelit
Digitalinngortitsinissamut periusissiami immikkuua­
luttut assigiinngitsut pilersaarutaasumik iluanaaruti­
ginerpaaniarlugit ingerlalluartumik attaveqaasersui­
nissaq pisariaqarpoq. Taamaattoqanngippat avinnga­
russimasumiittut digitalitigut ajutuussapput, taamalu 
nunaqarfiit illoqarfiillu anginerusut akornanni pigis­
saarnertigut assigiinngissusaat anginerulissalluni 
Taamaalippat nunami sumiiffiit ilaat aningaasarsior­
nikkut siuariartorfiusuniit nunarsuarmioqatigiillu ilisi­
masatigut avitseqatigiinnerannit avissaartinneqas­
sapput – naleqqussakkamik kikkullu tamat oqartus­
saaqataaffigisaannik ineriartornermut pinngitsoorani 
tunngaviusumit. Naalakkersuisut taamatut ineriartor­
titsineq naammassiniarlugu telep ammanerulersinne­
qarnissaanut pilersaarusiorput, pilersaarullu atuutsin­
neqalissaaq ulloq 1.4.2015, tassani telemut tunngatil­
lugu unammilleqatigiinnerunissamut tunngavissat 
inissinneqassagamik.

Inuussutissarsiuteqartut arlaleriarlutik tikkuartarsi­
mavaat telekkut attaveqaateqannginneq ineriartor­
nermut akornutaasoq, soorlu innuttaasut ujartoraat 
nunarsuarmi inuiaqatigiinnut akulerunnerunissaq. 
Taamaammat akikinnerusumik sukkanerusumillu in­
ternetsimut attaveqarnissaq qulakkeerniarlugu Ka­
laallit Nunaata kitaa sinerlugu immap naqqatigut ka­
belip atuuttup tallillugu ilaqqinneqarnissaa sulissuti­
gineqarpoq. Taamatut talliliinerup iluaqutissartaasa 
ilagaat Qeqertarsuup tunuani sineriallu sinerlugu in­
nuttaasut suli kabelimik atassuteqanngitsut radiukkut 
atassuteqaatitigut periarfissaqarnerulernissaat. Tu­
nuli suli satellitsikkut attaveqaateqassaaq. Kabelimik 

alliliinermut aningaasalersuineq ukiumi tulliuttumi 
Naalakkersuisunit suliarineqassaaq.

Aningaasalersuineq 
Namminersorlutik Oqartussat 2012-imi akiitsunut pe­
riusissiorput. Ilaatigut kinguaariaat tulliuttut inuiaqa­
tigiinnik aningaasaqarnikkut ingerlalluartunik tigusi­
nissaat, aamma suliniutinut aningaasarissaartunut 
aningaasaqarnermillu ingerlatsinermi napatitsineru­
sussanut pisortat killilimmik akiitsoqarfigisaannik ti­
gusinissaq qulakkeerniarlugu. 

Akiitsunut aningaasaliissutinullu periusissiamut ilan­
ngullugu attaveqaatitigut annertuumik aningaasaliis­
suteqartoqarnerani aamma aalajangiiffigineqassaaq 
aningaasaliissutit namminersortuni pisortanilluunniit 
isumagineqassanersut, aamma Namminersorlutik 
Oqartussat OPP-mut (pisortat namminersortullu sule­
qatigiinnerannut) ilaatinneqassanersut suullu piuma­
saqaataassanersut. 

Ukiuni arlaqartuni Namminersorlutik Oqartussat poli­
tikkerisimavaat ingerlatseqatigiiffiit immikoortortaa­
sa Namminersorlutik Oqartussanit tamakkiisumik 
ilaannakortumilluunniit pigineqartut taarsigassarsi­
nerannut qularnaveeqqusiinnginnissaq. Nunatta 
Karsianut pisariaqanngitsumik pituttuinissaq pinngit­
soortinniarlugu aamma suliniutip aningaasaqarnikkut 
attanneqarsinnaaneranik erseqqissumik tunngave­
qarluni nalilersuinissaq qulakkeerniarlugu politikki ta­
manna attatiinnarniarneqarpoq.

7.1.3 Takornariaqarneq 
Takornariaqarnermut periusissiaq nutaaq 2015-ip 
ingerlanerani naammassineqassaaq, tassanilu suliniu­
tit ineriartortitsinermut pisariaqartumik tunngaviu­
sussat arlallit ukkatarineqassapput. Naalakkersuisut 
takornariaqartitsisarnermut atugassarititaasut an­
nertuumik pitsanngorsaaffiginiarpaat, tassunga ilan­
ngullugit:

Siunertamut naapertuuttumik mittarfinnik inerisaa­
nerup, siusinnerusukkut oqaatigineqartutut, nunami 
sumiiffiit assiginngitsut tikinneqarnerusinnaanerat 
qulakkiissavaa. Mittarfiit takinerusut timmisartunik 
anginerusunik atuisinnaaneq periarfissaqartilissa­
vaat, soorlu Islandimit nunanillu allanit toqqaannartu­
mik Kalaallit Nunaanni tikiffissat amerlanerusut tikin­
neqarsinnaanngorlugit. 

Takornarianik angallassisarnerup ingerlanerlunnera il­
luatungaanut saatsinniarlugu UPA 2015-imut siunner­
suutigineqarpoq umiarsuarnut takornariartaatinut 
akitsuut malunnaatilimmik appartinneqassasoq, tassa 
Islandimi akitsuusersuisarnermut sanilliullugu 
Kalaallit Nunaat unammillersinnaaninngortinniarlugu. 
Tassunga ilassutitut tulattarfiit pitsanngorsaaffigi­
niarlugit aningaasaliissuteqarnissamut pilersaaru­
siortoqassaaq, taamaalilluni Kalaallit Nunaat unam­
millertiminut naligiissinneqassaaq. Tamanna ilaatigut 
umiarsualivinni sanaartugassatut pilersaarutinut ata­
qatigiissinneqassaaq.

Aamma nunap immikkoortuini tikeraanut sullissivim­
mik pilersitsinissap pilersaarusiorneqarnissaanut 
Naalakkersuisut piareersaapput. Sullissiviit taakku 
nunap immikkoortuini ataasiakkaani takornariat misi­
gisassarsiornissaannut aallaavittut atorneqassapput 
aamma namminersortut takornariartitsisarnermik 
inerisaanissaannut tunngaviussapput. 

Kangiata Qitiusumik Sullissiviata Ilulissaniittup piler­
sinneqarnera takornariaqartitsinermut misigisassar­
siortitsinermullu aningaasaliiffigineqartoq siullertut 
assersuutissaavoq. Immikkut nuannaarutissaavoq su­
liniut namminersortut pisortallu soqutiginnittut sule­
qatigiinnerisigut piviusunngortinneqarsinnaammat, 
tassani Realdania suliniummut 75 mio. koruuninik ta­
piissuteqarpoq.

7.1.4 Aatsitassat 
Naalakkersuisut isumaqarput aatsitassarsiornerup 

imminut napatittumik ineriartortinneqarnissaanut ta­
matta peqataanissarput pingaaruteqartoq. Taamaam­
mat aatsitassanut periusissiami qitiutinneqarpoq qa­
noq qulakkeerneqassanersoq aatsitassarsiorfinnik 
nutaanik ammaanerit inuiaqatigiinnut pitsaanerpaa­
mik iluaqutaanissaat, tassa suliffinnik nutaanik piler­
sitsinissaq isertitaqarnerulernissarlu eqqarsaatigalu­
git. Sulisussat suliffeqarfiillu piginnaasaasa pitsan­
ngorsaaffigineqarnerat pingaaruteqarluinnarpoq isu­
malluutitta pitsaanerpaamik atorneqarnissaannut.

Sumiiffiit nunataannut tunngatillugu piginnaasaqar­
finnik pitsanngorsaaniarluni, periusissiami nutaami 
anguniakkat aamma ilagivaat piffissaq ungasinneru­
soq eqqarsaatigalugu ilisimatusarnermik ingerlatsi­
vimmik, GeoSurvey Greenland (GSG), pilersitsinissaq. 
Inatsisitigut tunngavissaq GSG-mik pilersitsinissamut 
periarfissiisussaq maanna suliaralugu ingerlanneqar­
poq, soorlu pilersitsinermut ingerlatsinermullu atatil­
lugu avataanit aningaasaliissuteqartoqarsinnaanera­
nut periarfissat misissorneqartut.

Kalaallit Nunaat aatsitassarsiorfigissallugu nunarsu­
armi akisunerpaat tikikkuminaannerpaallu ilagaat. 
Taamaammat pingaaruteqarpoq Kalaallit Nunaata al­
latigut unammillersinnaassuseqarnissaata qulakkeer­
neqarnissaa. Uuliasiornermut aatsitassarsiornermullu 
periusissiamut nutaamut tunngatillugu suliniutissat 
sulissutigineqartut ilaat tassaavoq, internetsikkut 
nittartagaq aqqutigalugu aatsitassarsiorfiit sukka­
suumik akikitsumillu siusinnerusukkut nunap pissusia­
nik misissuisarnernit paasissutissanik pissarsisarnis­
saat, qillerilluni misissugassatut tigusanit paasissu­
tissanik kiisalu sajuppillatsitsilluni misissuinernit paa­
sissutissanik ajornanngitsumik pissarsisarnissaat. 
2015-imit Kalaallit Nunaat suliaqarfinnut taakkunun­
nga tunngatillugu paasissutissanik katersuiffittut aki­
sussaaffeqalissaaq. Nittartagassatut suliniummi Ka­
laallit Nunaanni aatsitassarsiornermit paasissutissat 
tamarmik pissarsiarineqarsinnaassapput, aamma uu­
lia/gassi pillugit paasissutissanik katersuiffimmit nu­

taamit paasissutissat akiliuteqarnikkut pissarsiarine­
qarsinnaassapput.

Uuliasiornissamut aatsitassarsiornissamullu periusis­
siornermut atatillugu benchmark-imi misissueqqis­
saartoqarnissaa sulissutigineqarpoq, tassani nunat 
assigiinngitsut aatsitassarsiornermi akileraaruser­
sueriaasiannut assersuussisoqarluni. Misissueqqis­
saarnerit nassataannik aatsitassat piiarneqartut ape­
qqutaallutik akileraarusersueriaatsit aalajangersima­
sut maanna atuutsinneqalerput. Aatsitassarsiorfiit 
piffissami sivisuupilussuarmi sulisarmata pingaarute­
qarpoq atugassarititaasut patajaattuunissaat, tas­
sunga ilanngullugu akileraarusersueriaatsit allanngor­
tikulaarneqannginnissaat.

Uuliasiornermut tunngatillugu pingaaruteqarpoq uu­
liamut akigititaq appangaatsiaraluartoq uuliasiorfiit 
soqutiginninnerannik attasiinnarnissaq. Tamanna pis­
saaq akulikitsumik suliariumannittussarsiuussisar­
nikkut, tassani uuliasiorfiit mikinerusut aamma kaju­
mitsilerniarlugit suliariumannittussarsiuussisarnissat 
taakku ilaat nunap qaani pisussatut neqeroorutigine­
qassapput.

7.2 Aalisarneq 

Aalisarneq nunami inuussutissarsiutit suli pingaarner­
sarivaat, tassani naleqartitat ilaat pingaarutillit avam­
mullu tunisaqartarnerup annerpaartaa ullumikkut pi­
sarpoq. Inuussutissarsiummi suliaqartussat nutaat, 
taakkununnga ilanngullugit aalisartut inuusuttut kaju­
missuseqalersinniarlugit inuussutissarsiutip inerisar­
tuarteqqinnissaanut Naalakkersuisut periarfisseeru­
supput. Tamatumani tassannga inuussutissarsiute­
qartunut pitsaasumik atugassaqartitsinissaq aamma 
inuussutissarsiummut aningaasaliissuteqarnissaq pi­
sariaqarpoq. 

Naalakkersuisut inuussutissarsiuteqartut taakkulu 
kattuffii peqatigalugit nunap isumalluutaanik uumas­
susilinnik Kalaallit Nunaata pissarsiaqarnerpaanis­
saanut periarfissat misissoqqissaarniarpaat. Tamatu­
munnga aamma atuupput aningaasaqarnikkut, tuni­
sassiornikkut suliffissaqartitsiniarnikkullu suliniutis­
sat. Taakkununnga ilanngullugit imminut pilersorsin­
naaneq, nammineerluni pilersuisinnaaneq aalisarner­
millu tunisassianik avammut niueruteqarnissamut pe­
riarfissanik pitsanngorsaasinnaaneq annertusarne­
qassapput.

Inuussutissarsiutip iluani tunisassiortarnerup suliffis­
saqartitsinerullu naleqqussarneqarnissaannut isumal­
luutitsinnik uumassusilinnik nungusaataanngitsumik 
atuisinnaanerput apeqqutaavoq. Ullumikkut aalisar­
nerup piniarnerullu annertussusii kisimik isumalluutit­
ta uumassusillit assigiinngiiaarnerinut sunniuteqar­
tanngillat. Silap pissusiata allanngoriartornera aam­
ma annertuumik sunniuteqarpoq. Assersuutigalugu 
avaleraasartuunik misileraalluta aalisarnitta tamanna 
takutippaa. Taamaammat aamma pingaaruteqarpoq 
isumalluutitta uumassusillit ataqatigiissumik ataatsi­
mut ingerlanneqarnissaat. Tassa ulluinnarni inuussu­
tissatigut pisariaqartitavut isumannaarniarlugit, aam­
mali ingerlaavartumik qularnaatsumillu nuna isertita­
qartinniarlugu, minnerunngitsumillu aalisakkanik tuni­
sassianik avammut niueruteqartartut isertitaqartin­
niarlugit.

Aalisakkanik pitsaanerusumik atuineq
Naalakkersuisut pingaarnertut politikkeraat inuiaqa­
tigiinni isertitassatut tunngaviit annertusarneqarnis­
saat. Tamanna ilaatigut pissaaq aalisarnermik inuus­
sutissarsiuteqarnerup inerisartuarneqarneratigut. 
Taamaammat sumiiffinni ullumikkut aalisarfiusan­
ngitsuni aalisakkat allat misissorneqarnissaat sam­
mineqarnerusariaqarpoq. Taamaalilluni ukiuni agger­
suni avaleraasartuut misissuiffigineqarnissaannut 
aningaasat amerlanerit AIS 2015-imut immikkoortin­
neqarput, tassa taakku amerlassusaannik ilisimasa­
qarnerulernissaq anguniarlugu. Tamatuma nunat ta­
mat isumaqatiginninniartarneranni Kalaallit Nunaat 
nukittunerulersissavaa, tassa pisassiissutit atuute­
reersut siunissamilu pisassiissutissat nutaat pillugit 
isumaqatiginninniarnerni.

Naalakkersuisut taamaalillutik kissaatigaat aalisak­
kanut nutaanut tunngatillugu misissueqqaartarnerit 
annertusarneqarnissaat. Taamaammat ukiuni agger­
suni kangiata kitaatalu imartaanni misissuilluni su­
liaqartarnerit annertusitinneqarniarput. Naalakkersui­
sut isumaqarput suliniuteqarnerunerup aamma tun­
ngavissaqartilissagaa imartatsinni aalisakkat nutaat 
aningaasarsiutaasinnaasut atorneqarsinnaanerat.

Avaleraasartuunik aalisarnermit isertitassatut naat­
sorsuutigineqartut 2015-imut Aningaasanut Inat­
simmut ilanngunneqarput. Taakkunannga aalisarneq 
ilippanaateqarluarpoq, aamma pingaaruteqarpoq nun­
gusaataanngitsumik avaleraasartoorniarnerup ine­
riartortinneqarnissaanut pitsaasunik atugassaqartit­
sinissaq. Tassani eqqarsaatigineqassapput isumalluu­
tit erniaannik inuiaqatigiit piumasaqaatissaat, kalaal­
lit aalisariutaataasa najukkamilu suiffissaqartitsine­
rup annertusarneqarnissaat. Tamatumunnga peqatigi­
tillugu aalisakkat aalisarneqareersartut naleqarneru­
lersinneqarnissaat periarfissaqarpoq.

Aalisarnerup inerisarneqarnissaa pillugu Naalakker­
suisut nalinginnaasumik isumaannut tunngaviuvoq 

nungusaataanngitsumik aalisarnissaq aningaasaqar­
nerlu pillugit tunngaviusumik isumaqarneq. Pisassanik 
aalajangersaasarneq ingerlaavartumillu aalisartoo­
reersunut agguaassisarneq eqqarsaatigalugit naleq­
qussakkamik suliaqarsinnaaneq siunertaralugu ataqa­
tigiissumik pilersaarusiornikkut tamanna pissaaq. 
Tamanna aamma pissaaq aalisartussat nutaat aalisar­
sinnaalersinneqarsinnaanerat eqqarsaatigalugu.

Aalisarnermik inuussutissarsiuteqarneq mianernartu­
mik ingerlatassaavoq, pissutsillu arlallit inuussutis­
sarsiummut tunngatillugu politikkikkut nalilersuiner­
mut ilaatinneqassapput. Tassunga ilanngullugit inuus­
sutissarsiutip nunap immikkoortuisa aningaasaqarne­
rannut sunniutigisartagai, najukkami aningaasarsior­
nermut suliffissaqarnermullu sunniutigisartagai kiisa­
lu inuiaqatigiit aningaasaqarnerannut pingaaruteqaa­
tai annertuut ilaatinneqassapput. Taamaammat aaq­
qissuussaassutsinik allannguisoqartussaatillugu mia­
nersortumik piareersarluakkamillu allannguisoqartas­
saaq.

Inuussutissarsiummut aningaasaliissutaasut ilaatigut 
qulakkeerneqassapput aalisakkanik nungusaataan­
ngitsumik atuinissamut tunngaviusumik pisinnaati­
taaffiup illersorneqarneratigut. Naalakkersuisut isu­
maqarput, aalisariutit tamarmik ukioq naallugu aali­
sarsinnaanerat ilippanaateqartoq, tamannali pissaaq 
biologit inassuteqaataat eqqarsaatigalugu. Naalak­
kersuisut taamaammat anguniarpaat aalisarnissamut 
akuersissuteqartarnerup allanngortinneqarnissaa, 
tassa siunissami akuersissutit ataqatigiissillugit aali­
sartoqarsinnaanngorlugu. Anguniagaq tamanna 
anguneqassappat aalisartut aalisariaatsiminnik al­
lannguinissamut aningaasaliissuteqartarnermillu 
naleqqussaanissamut piareersimasariaqarput. 

Anguniagaavoq suliffeqarfiit inuiaqatigiillu aalisar­
nermit sapinngisamik annertunerpaamik pissarsinis­
saat, kisiannili suliffissaqartitsiniarnermik isiginnit­
taatsikkut qulakkeerneqassalluni aalisarnermik inuus­

sutissarsiuteqarnerup sapinngisamik amerlanerpaa­
nik suliffissaqartitsisinnaanissaa. Suliffissaqartitsi­
niarnermik isiginnittaaseq aalisarnerup ilaani naam­
massisaqarsinnaassutsimut suli sunniuteqaqaaq. 

Naalakkersuisut anguniakkanik suliniutissanillu inis­
sitsiteralutik sulinertik ingerlatiinnarpaat, tassa aali­
sakkanik atuinermi inuiaqatigiit aningaasaqarnikkut 
ataatsimut iluanaaruteqarnerusinnaanerat qulakkeer­
niarlugu. Tassunga ilanngullugu aalisarnerup aamma 
aalisarneq pillugu inatsisit aaqqissuuteqqinneqarnis­
saat Naalakkersuisunit naammasserusunneqarpoq.

Akuersissutinik tunniussisarnerup allannguutai siunis­
sami aaqqissuussaassusissami aallaavittut aqutsi­
suussapput. Naalakkersuisut kissaatigaat akuersissu­
tinik pigisaqartunut piumasaqaateqarnerusarnissaq, 
tassa najukkamut aalisartut aalisarfigisaannut iluaqu­
taasumik aalisarnermi piginnaasanik qaffassaanikkut 
kajumissaataasinnaasunik ilanngussinikkut. Tassunga 
ilanngullugu kissaatigineqarpoq aatsitassarsiorner­
mit isumassarsiat malillugit IBA-mik isumaqatigiissu­
teqarnissamut najoqqutassiamik atuutsitsilernissaq, 
najoqqutassiaq ilaatigut aqqutigalugu najukkami sulif­
fissaqartitsinissaq ilinniartitsinissarlu, aalisarfiit pil­
lugit ilisimasaqarnerulernissaq aamma avataani sine­
riammullu qanittumi misileraalluni aalisarnerulernis­
saq qulakkeerneqassapput.

Sumiiffinni tunisassianik atuinerunissamik pisariaqar­
titsisuni umiatsiaararsortunut tapiissuteqartarneq 
ingerlatiinnarneqartariaqarpoq Naalakkersuisut kis­
saatigaat. Sumiiffinni tunisassiorfinnik pilersuinissa­
mut pisariaqartitsisuni taamalu najukkani suliffissa­
nik pilersitsiffiusinnaasuni umiatsiaararsortunut 
taakkununnga tapiissuteqartoqarsinnaavoq. Tapiissu­
tissanut taakkununnga aningaasassat aningaasanut 
inatsimmi immikkoortinneqarput.

Aalisarneq pillugu inatsimmik nutarterineq
Naalakkersuisut naalakkersuisooqatigiinnissamik isu­

maqatigiissutaat taamatullu Akileraartarnermut Atu­
garissaarnermullu Isumalioqatigiissitap aamma 
Aalisarnermut Ataatsimiititaliarsuup kaammattuu­
taat aallaavigalugit Naalakkersuisut aalisarnermik 
naalakkersuinikkut ingerlatsineranni anguniagassat 
tunngavissallu makku inatsisissamik piareersaalluni 
sulinissamut tunngavissatut saqqummiuppaat:

Pingaarnertut anguniakkat
• Piujuartitsinissamik tunngaveqarluni aalisarnermit 
sapinngisamik annertunerpaamik inuiaqatigiit ani­
ngaasaqarnerannut tunngatillugu pissarsisarnissaq

Naalakkersuisut nalilerpaat, aalisarnermik inuussutis­
sarsiuteqarnermut nalinginnaasumillu ingerlatsiner­
mut atugassarititaasunut tunngavissatut suliarine­
qartut patajaattuussasut aamma piffissaq ungasinne­
rusoq eqqarsaatigalugu aalisakkanik nungusaanani 
piujuartitsinissamik pisariaqartitsinermut ikorfartuu­
taassasut. Suliap taassuma malitsigisaanik ilaatigut 
aalisarneq pillugu inatsisip atuuttup tassungalu attuu­
massuteqartut aalajangersakkat allat aaqqissuute­
qqinneqarnissaannik pisariaqartitsisoqarpoq.

Tamanna anguniarlugu Naalakkersuisut allaffissor­
nermi sulisussat aallartippaat, inuussutissarsiummi 
suliaqartut suliap naammassillugu suliarineranut ilaa­
tinneqassapput. Taakku pingaarnertut sammineqartut 
pillugit suliaat inaarutaasumik siunnersuutip saqqum­
miunneqannginnerani politikkerinut saqqummiunne­
qassasoq naatsorsuutigineqarpoq.

Aalisarneq pillugu inatsisip aaqqissuuteqqillugu sulia­
rineqarnera ingerlavoq, tassani isumalluutinik akile­
raarusersuisalernissamik suliaqarnermut atatillugu 
tamanna isigineqassaaq. Aalisarneq pillugu inatsisis­
samut akilersueriaasissamullu nutaanut inaarutaasu­
mik siunnersuusiunnginnermi suliami soqutigisallit 
ilanngunneqassapput. Aalisarnermittaaq inuussutis­
sarsiuteqarnerup akitsuusersueriaatsit assigiinngit­
sut atuutsinneqalernerisigut aningaasaqarnermut qa­

noq sunniuteqarsinnaanera misissoqqissaarneqas­
saaq. 

Naalakkersuisut aalisarneq pillugu inatsisip aaqqis­
suuteqqinneqarneranut atatillugu suliniutissat pi­
ngaarnerit makku suliassanngortippaat:

1.	 Kinguaariit nikittarneri nunanilu allamiut piginnit­
tuunerat 

2.	 Tulaassisussaatitaaneq pisassiissutillu annertu­
nerpaaffissaat, taakkununnga ilanngullugu isumal­
luutinik akileraarusersuineq 

3.	 Sinerissap qanittuani avataasiorlunilu aalisarne­
rup avinneqarneri. 

4.	 Pisassiissutinit pigisat atorunnaarsinnissaannut il­
imasaarineq 

5.	 Aningaasat nuunneqartarnerat 
6.	 Kalaallit Nunaanni naleqarnerulersitsinernit pis­

sarsiassat. 
7.	 Aalisarnermi kisimiittarnermik kultureqarneq 

Naalakkersuisut naatsorsuutigaat aalisarneq pillugu 
inatsisissatut nutaatut siunnersuut 2015-imi ukiakkut 
katersuunnermi saqqummiutissallugu.

Aalisarnermi akileraarusersueriaatsimik nutaamik 
ineriartortitsineq
Aalisarneq pillugu inatsit aalisarnermi inuussutissar­
siornermut killiliussatut atugassarititaqarpoq. Taa­
maammat isumalluutinik akileraarusersuinermut 
tunngatillugu inatsimmut aamma inatsisinut allanut 
aalisarnermi killiliussatut atugassarititaqartitsisunut 
inatsisip matuma attuumassuteqarnissaa qulakkeer­
neqassaaq. Aalisarneq pillugu inatsimmik nutarte­
rineq isumalluutinik akileraarusersuisarnissamut na­
joqqutassap nutaap suliarineqarneranut ataqatigiis­
saarneqassaaq – aalisarnermi akileraarusersueriaa­
seq nutaaq. 

Aalisakkat isumalluutaasut inuiaqatigiinnit atugas­
siissutaasut tassaannaanngillat raajat, qalerallit ava­

leraasartuullu, aammali sinerissap qanittuani avataa­
siorlunilu aalisarnermi aalisakkat pisarineqartut ta­
marmik atugassiissutaapput. Ullumikkut avataasior­
luni raajanik, qaleralinnik avaleraasartuunillu tunisas­
siorneq kisimi toqqaannartumik avammut niuerute­
qarnermi akileraarusersorneqartarpoq. 

Piffissaq ungasinnerusoq eqqarsaatigalugu angunia­
gaavoq, aalisarnerup iluani aalisakkat tamarmik akile­
raaruserneqartarnissaat, kiisalu pisortat isertitaasa 
annertusarneqarnerat ilutigalugu inuiaqatigiit tamar­
miusut aalisakkatigut isumalluutaasa isumatusaartu­
mik atorneqarnissaasa qulakkeerneqarnissaa. Taa­
maammat akileraarutit annertussusilerneqassapput 
aalisartut aalisakkeriviillu aningaasarsiutaasinnaasu­
nut nutaanut aningaasaliissuteqaqqinnissamut periar­
fissiisumik aamma aningaasaliissutigisanit naamma­
ginartumik ernialiinissamut sinneqartooruteqarsin­
naanngorlugit. Isumalluutinik akileraarusersuisarneq 
atuutsinneqalerpat aalisarneq inuussutissarsiummilu 
aningaasaliissuteqarsinnaaneq suli imminnut akiler­
sinnaasariaqarput.

Ikerinnaasiorluni aalisarnermi aalisakkanik akileraa­
rusersuisalernissaq 2016-imit atuutsinneqalissaaq, 
tamatuma kingorna aalisakkanut tamanut tunngatillu­
gu aalisarnermi akileraarusersueriaatsit nutaat 2017-
imi atuutsinneqalernissaat naatsorsuutigineqarpoq. 
Ilaatigut 2014-imi ikerinnaasiorluni aalisarneq naliler­
sorneqarpoq. Nalilersuineq inuussutissarsiutip naam­
maginartumik qanoq nammataqarsinnaanera pillugu 
aningaasaqarnermik misissueqqissaanermut peqati­
gitillgu, aamma aalisarnerup ineriartortittuarneqar­
nissaanik pisariaqartitsineq eqqarsaatigineqassaaq 
2016-imut akileraarutissat aalajangerneqartinnagit. 
Eqqarsaatersuutinut ilaavoq, aalisakkat ikerinnaa­
siortut assigiinngissitaartunik akileraarusersorneqar­
talernissaat, tassani kalaallit aalisariutaat nunani alla­
miut aalisariutaasa attartukkat akileraarutaannit ap­
pasinnerusumik akileraartarlutik. 

Aningaasaqarnermut Naalakkersuisoqarfiup Aalisar­
nermut, Piniarnermut Nunalerinermullu Naalakkersui­
soqarfik peqatigalugu Islandimi januar 2015-imi isu­
masioqatigiinnissaq aaqqissuuppaa, tassani Kalaallit 
Nunaannit, Islandimit, Savalimmiunit, Norgemit ator­
filittat kiisalu Danmarkimit Islandimillu ilisimatuut 
qaaqquneqarput. Isumasioqatigiinneq Nunat Avannar­
liit Ministeriisa Siunnersuisoqatigiiffianit aningaasa­
lersorneqarpoq. Tassani Nunani avannarlerni killerni 
atorfilittat aalisarnermi isumalluutit erniaat aalisar­
nermilu akileraarusersuisarneq oqaluuseriniarlugit 
siullermeerlutik naapipput. 

Isumasioqatigiinnermi inerniliunneqarpoq, aalisarner­
mi akileraarusersueriaaseq kisitsisitigut paasissutis­
sat pissarsiarineqarsinnaasut imaluunniit pissarsia­
riuminartut aallaavigalugit aatsaat ineriartortinne­
qartariaqartoq. Taamatuttaaq aalisarnermi akileraa­
rusersueriaaseq pisortanut aalisarnermilu inuussutis­
sarsiuteqartunut ajornaatsuusariaqarpoq, takujumi­
nartuusariaqarpoq paasiuminartuusariaqarlunilu. 
Aamma aqukkuminartuussaaq. Aammattaaq isuma­
sioqatigiinnermi inerniliunneqarpoq aalisarnermi aki­
leraarusersueriaatsip arlalinnut immikkoortunngorlu­
gu atuutsinneqalernissaa pitsaassasoq. Assersuutiga­
lugu aaqqissuussaasinnaavoq ilaatigut aalajangersi­
masumik appasissusilimmik akileraarusersuinermik, 
ilaatigullu procentikkaartumik akileraarusersuinermik 
immikkoortortalik kaaviiaartitat imaluunniit sinneqar­
toorutit malillugit assigiinngissusillit. Taamatut ilior­
nikkut aaqqissuussap akileraarutit nikinganerujussuat 
annikillisissavaa. 

7.3 Suliassaqartitsiniarnermi 
	 periusissiaq 

Kalaallit Nunaanni inuussutissarsiuteqarneq allanngo­
riartorfimmiippoq: Siusinnerusukkut piniarnermi aali­
sarnermilu aamma suliffeqarfinni Namminersorlutik 
Oqartussat pigisaanni suliffippassuaqarnermit siu­
nissami, suliffippassuit namminersortut suliffeqarfii­
ni, takornariartitsinermi, nunami inuussutissarsiute­
qarnermi kiisalu siunissaq ungasinnerusoq eqqarsaa­
tigalugu aatsitassarsiorfinni suliffippassuaqarner­
mut. Aalisarnermik inuussutissarsiuteqarneq siunis­
sami aamma sulisorpassuaqassaaq. Suliaqarfimmi su­
liffiit qaffasissumik akissarsiaqarfiusut najukkani in­
nuttaasut amerlanerit sulilersinniarnerat iluatsit­
tuuppat aamma ikerinnaasiortunik aalisarnermi na­
jukkami innuttaasut amerlanerit suiffinni nutaani suli­
lertuuppata inuiaqatigiinni naleqartitat annertusine­
qassapput. 

Pisortat suliaqarfiini utoqqaat isumassortariaqartullu 
siunissami sulisunik patajaatsunik piginnaasaqartunil­
lu pisariaqartitsinerat annertusiartussaaq. Tamannat­
taaq atuuppoq kommunini allaffissornermi oqartus­
saaffeqarfinnilu sulisunut tunngatillugu, tassani suli­
sut akornanni malunnaatilimmik piginnaanngorsaaq­
qinnissaq allanngujaannerusoqarnissaalu pisariaqar­
tinneqarpoq. 

Kommunit allaffissornermi oqartussaaffeqarnermilu 
suliaqartutut annertuumik unammilligassarivaat suli­
sut paarlakaannerujussuat, tamatuma pisariaqartin­
neqartumik piginnaasanik qaffassaanissaq ajornaku­
soortippaa. Tamanna sulisunut aqutsisunullu atuup­
poq. Tassa najukkani piginnaasaqarfiit qulakkeerne­
qarnissaat aamma piginnaasaqarfiit annertusarneqa­
rusuttut attatiinnarneqarnissaasa qulakkeerneqarnis­
saat nalinginnaasumik pisariaqartinneqarpoq.

Taamatuttaaq pisortat suliaqarfiini aningaasaqarner­
mik aqutsinerup arlalippassuartigut pitsanngorsaaffi­
gineqarnissaanut tunngatillugu pisariaqartitsisoqar­
toq ilimagineqarsinnaavoq. Naalakkersuisut pisa­
riaqartitat erseqqinnerusumik qulaajarnerlugit KANU­

KOKA suleqatigalugu misissueqqissaarnermik aallar­
titsipput. 

Naalakkersuisut anguniagaraat suliffissaaleqinerup 
malunnaatilimmik appartinneqarnissaa. Suliniutit su­
liassaqartitsiniarnermut sammitinneqartut suleqati­
giinneq pikkorissartitsisarnerlu aqqutigalugit pigin­
naasat inuussutissarsiuteqartunit piumaneqartut pit­
sanngorsaaffigineqassapput. Taakku sulisussarsior­
nermut pitsaanerusumik atugassaqartitsilissapput, 
tassa sulisup sulisitsisullu akornanni paaseqatigiitto­
qartarnissaa anguniarlugu. Aamma sulisut suliffiit su­
miiffiinut nuuttarniassammata nuttarsinnaaneq pit­
sanngorsaaffigineqassaaq. 

December 2014-imi suliffissaaleqisut 3.840-t nalu­
naarsorneqarsimapput, taakkunannga nunaqarfinni 
586-it. Ukiup siuliani qaammammut tassunga sanil­
liullugu suliffissaaleqisut 120-nik ikileriarsimapput, 
sulili amerlavallaarput. Qaammammi tassani sulif­
fissaaleqisutut nalunaarsorneqarsimasut sisamarar­
terutaasa missaanniittut suliffeqarsimapput. Sisa­
mararterutaasut allat suliffissaaleqinatik allanik ajor­
nartorsiuteqartut, taamalu suliffimmi imaaliallaannaq 
sulilersinnaanngitsut nalilerneqarpoq. Ilaatigut inut­
tut peqqinnissatigullu ajornartorsiutaasinnaapput. 
Kisitsisit taakku qularnartortaqarput. Taama amer­
latigisut taama ittunik ajornartorsiuteqartut aamma 
suliffimmik maannakkut isumaginnissinnaanngitsut 
pillugit ilisimasaq manna nutaajukannerpoq. Sinneri, 
suliffissaaleqisutut nalunaarsorneqarsimasut affa­
ngajai, sulileriaannartut nalilerneqarput. 

Suliffissaaleqisut sulileriaannaat taama amerlatigiga­
luartut avataanit Kalaallit Nunaannut suliartortartut 
ukiumi ataatsimi sulinissamut najugaqarsinnaanermut 
sulisinnaanermullu akuersissutit 180-it ukiut tamaasa 
tunniunneqartarput. Najugaqarsinnaanermut sulisin­
naanermullu akuersissutit affangajaat sulisunut ilin­
niagalinnut tunniunneqartarput, sisamararterutaasa 
missaat sulisunut ilinniagaqanngitsunut tunniunne­

qartarlutik aamma sisamararterutaat kingulliit inun­
nut nangitsiviusumik ilinniagaqarsimasunut tun­
niunneqartarlutik. Sulisut nuna allaneersut pingaartu­
mik akunnittarfinni neriniartarfinnilu aamma kiffar­
tuussinermik suliaqarfinni allani sulisorineqartarput. 
Sulisulli nunani avannarlerneersut pisortat aqutsive­
qarfiini kiisalu sanaartorfinni suliffinnut atorneqarne­
rusarput. Najugaqarsinnaanermut sulisinnaanermullu 
akuersissutit tunniunneqartartut amerlasoorujussuu­
neri ilutigalugit nunami suliffissaaleqisut taama amer­
latiginerannik marloqiusamik ajornartorsiuteqarnerup 
nassataanik Naalakkersuisut suliffissanik amerlane­
rusunik pilersitserusupput aamma nunami maani suli­
sut akornanni piginnaasanik qaffassaarusupput.

Taamaammat suliassaqartitsiniarnermi periusissiaq 
”Suliffissat toqqissisimanartut” aqqutigalugu qulaa­
jarneqassapput Kalaallit Nunaani suliffissaaleqiner­
mut tunngatillugu apeqqutit oqallisaaqisut arlallit, 
aamma periusissiaq aqqutigalugu suliniutit 16-it pif­
fissaq qaninnerusoq ungasinnerusorlu eqqarsaatiga­
lugit suliffissanik pilersitsisussat suliffissaaleqiner­
millu apparsaasussat aallartinneqarput. 

Suliassaqartitsiniarnermi periusissiami ilaatigut uk­
katarineqarpoq kommunini pitsaanerusumik naam­
massisaqarfiunerusumillu suliffissaqartitsiniarluni 
suliniuteqarnissaq. Siunertaavoq nunami innuttaasut 
amerlanerit suliffeqalernissaat. Suliniut nr. 2 aqquti­
galugu suliffissarsiuussisarfiit Piareersarfiillu suleqa­
tigiinnerunissaat kissaatigineqarpoq, tassa sunniive­
qatigiittarnerit pitsaanerpaamik atorniarlugit aamma 
marloqiusamik allaffissorneq pinngitsoortinniarlugu. 
Maannakkorpiaq najoqqutassaq suliarineqarpoq, tas­
sani Piareersarfiit suliffissarsiuussisarfiillu Sulif­
fissaqartitsiniarnermik, Ilitsersuinermik Pikkorissaa­
sarnermillu Sullissivinnut ataatsimoortinneqarput.

Suliassaqartitsiniarnermi periusissiaq 2015-imi Uper­
naakkut katersuunnermi agguaanneqassaaq, kingusin­
nerusukkut april 2015-imi ullormi sammineqassalluni. 

Suliffissaqartitsiniarnermik, Ilitsersuinermik Pikko­
rissaasarnermillu Sullissiviit pillugit Inatsit 2015-imi 
ukiakkut katersuunnermi akuerisassanngorlugu saq­
qummiunneqassasoq naatsorsuutigineqarpoq.

Suliffeqartitsinermut Periusissiap suliniutai 16-init:
Suliffeqarfimmut nutarterinermut suliffissaaleqinermullu annikillisaanissamut  pilersaarusiaq annertooq. 
Suliniut naammassisassaq siammasippoq, 16-inillu piviusunik suliniuteqarluni:
1.	 Nunami namminermi suliffissanut nittartagaq akeqanngitsoq ammarneqassaaq
2.	 Suliffissarsiuussisarfinni Piareersarfinnilu isumalluutit pitsaanerusumik atorneqassapput
3.	 Sulisartut kalaallit annertusakkamik piukkussarneri
4.	 Inuusuttuni suliffissaaleqineq malunnartumik annikillisissaaq
5.	 Suliffinnut ornitaqarluni nuuttarneq pisariunnginnerulissaaq
6.	 Sulisartut nunanit allaneersut nakkutiginerat sakkortusarneqarpoq
7.	 Amerlanerit piginnaanngorsaqqinnermik neqeroorfigineqassapput
8.	 Tulluartussarsiueriaaseq, aamma suliffissarsiortut sulinissamut piareersimanngitsut
9.	 Sanaartornermut iluarsaassinermullu aningaasaateqarfimmi suliniutit atuutsilerneri
10.	 Nunaqarfinni tunitsivinnik nalunaarsuinerit
11.	 Suliffeqarfiusuni nutaani suliaqarfinnilu siuarsakkani suliffiit nutaat ataavartussallu
12.	 IBA-mik isumaqatigiissutit najugaqarfinni suliffinnik qulakkeerinnittut
13.	 Aalisarnermi isumalluutillu uumassusillit sulinialernerit pitsaanerit
14.	 Iluserisamut politikkikkut suliariniakkat, kajungersaasarnissamut iluserisat, ilinniagaqarfiusumilu 

suliariniakkat
15.	 Mandetimeqartitsinermut aaqqissuussaq
16.	 Illoqarfeeqqani ujaraaqqanik mittarfiliat

7.4 	Pisortat suliaqarfii nutarterniarlugit 
	 aaqqissuusseqqinnerit 

Namminersorlutik Oqartussani aningaasartuutit iser­
titallu oqimaaqatigiissinneqarnissaat qulakkeerni­
arlugu aamma siunissami pisortat aningaasaqarnerisa 
tatineqarnissaat isumagisinnaaniarlugu pisariaqarpoq 
ingerlatsinermi aningaasartuutit appartinneqarnis­
saannut siunertamut naapertuuttumik aqqutissamik 
nassaarniarnissaq. Tamanna pinngippat innuttaasunik 
kiffartuussinermi isumaginninnermilu ikiorsiissute­
qartarnermi annikillisaanerit aamma ajorseriarnerit 
saniatigut piffissaq ungasinnerusoq eqqarsaatigalugu 
pinngitsoorneqarsinnaassanngilaq akileraarutinik qa­
ffaasinnaaneq.

Taamaammat Naalakkersuisut kissaatigaat pisortat 
suliaqarfiisa pitsaanerusumik aaqqissuunneqarnis­
saasa sulissutigineqarnissaa, tassa isumalluutit ullu­
mikkumut naleqqiullugu pitsaanerusumik atorneqar­
talernissaat anguniarlugu. Tamatumani pisariaqarpoq 
suliaqarfippassuarni suliniuteqarnissaq, tassa naam­
massisaqarsinnaassuseq pitsanngorsaaffiginiarlugu, 
innuttaasunik kiffartuussinermut tunngatillugu pit­
saassuseq qaffassarniarlugu aamma Namminersorlu­
tik Oqartussat kommunillu akornanni pitsaanerusumik 
suleqatigiittoqalersinniarlugu. 

Naalakkersuisut kommunillu juni 2015-imi ataatsi­
moorlutik isumasioqatigiinnissaat naatsorsuutigi­
neqarpoq, tassani pisortat suliaqarfiinik aaqqissuus­
saq pillugu pingaarnertut tunngaviit oqaluuseriniarlu­
git, aningaasaqarnerup napatinneqarsinnaasumik 
ineriartortinneqarnissaa qulakkeerniarlugu aamma 
kommunit nukittuut pilersinneqarnissaat pillugu aaq­
qissuusseqqinnermi 2009-meersumi siunertarisat 
piviusunngortinniarlugit kiisalu Namminersorlutik 
Oqartussat kommunillu akornanni siunertamut naap­
ertuuttumik suliassanik agguaassisarnissaq anguni­
arlugu. Isumasioqatigiinnermi aamma pisortat su­
liaqarfii pitsaanerulersinniarlugit naammassisaqarfi­
unerulersinniarlugillu suliniutissat tigussaasut saq­
qummiunneqarlutillu oqaluuserineqassapput. Immik­
koortup tulliani sammisat ilaasa killiffii nassuiarne­

qarput, sammisat arlallit napatitsinissamut siuariar­
tortitsinissamullu pilersaarummut ilanngunneqassap­
put.

7.4.1 Pisortat suliaqarfiini pisariillisaaneq 

Aaqqissuussaasumik pisiortortarneq
Ingerlatsinermi aningaasartuutaasartut anni­
killisarneqarnerannut atatillugu suliniuteqarfissat il­
agaat pisiortortarneq. Namminersorlutik Oqartussani 
pisiortortarnerup pikkoriffigineqarnerulerneratigut 
pisariillisarneqarneratigullu aamma inuussutissar­
siuteqarnermut iluaqutaasumik ammanerulersinneqa­
rneratigut arlalinnik iluanaaruteqartoqarsinnaavoq. 
Iluanaarutit tamakku suli annertusitinneqarsinnaap­
put kommunit ataatsimoorussamik pisiniartarnermi 
suleqatigineqalersinnaasuuppata.

Pisiortortarnermi suliniutissat tigussaasut tassaap­
put:
•	 Unammilleqatigiissitsinerup annertusitinneqa­

rnerata nassataanik akit appasinnerulersinneqa­
rnissaat aamma pilersuisunut atugassarititaasut 
pitsaanerulersinneqarnissaat.

•	 Neqerooruteqartarnermut isumaqatigiissuteqar­
tarnermullu piumasaqaatit aalajangersimasut su­
liarineqarnerisigut pilersuinermi atugassarititaasut 
pitsaanerulersinneqarnissaat aamma unammilleqa­
tigiinnissamut tunngaviit paasiuminarnerulersinne­
qarnissaasa qulakkeerneqarnissaa. Tamatuma pil­
ersuisut soqutiginninnerulersissavai, pisiortor­
tarnerit erseqqinnerulersillugit taamalu suliassat 
pillugit unammilleqatigiinneq annerulersillugu.

•	 Neqeroortitsinermi isumaqatigiissuteqarnermilu 
uppernarsaatinut ilitsersuutit ilisserutillu pisior­
tornermut atatillugu suliffiup iluani isumalluutinik 
atuineq minnerulersissavaat.

•	 Aamma Namminersorlutik Oqartussat immikkoor­
tortai akimorlugit tunngaviusumik isumaqatigiissu­
tinik atuinerunikkut kiisalu pisiortortarnermik 
ataqatigiissaarinikkut suliffiup iluani isumalluutinik 



62

sipaaruteqartoqassaaq. Aamma aningaasanik im­
mikkoortitanik pisiortornikkut pilersuisut amerla­
nerusunik tunisinerminni akikillisaavigineqarsinna­
assapput.

•	 Isumaqatigiissummik aalajangersimasumik siunner­
feqartumillu aqutsinerup qulakkiissavaa Namminer­
sorlutik Oqartussat piumasaqaatit isumaqatigiissu­
taasut malilugit tunniussaqarnissaat.

•	 Aaqqissuussaasumik ilisimasanik avitseqatigiittar­
nerup misilittakkanillu paarlaasseqatigiittarnerup 
kukkussuteqartarnerit annikillisissavai pitsaaner­
paamillu suleriaaseqarneq ineriartortillugu. 

•	 Atuinermik nakkutilliineq.

Iluanaarutissatut oqaatigineqartut pissarsiarinissa­
annut pisariaqarpoq Namminersorlutik Oqartussat qi­
tiusumik pisiortortarnermut immikkoortoqarfianni 
suliniuteqarnerunissaq. Taamaammat Naalakkersu­
isut aalajangerput suliaqarfik salliutinneqarnerus­
sasoq.

Pisortat suliassat naammassisaasa pitsaanerulersin-
neqarnissaat naammassisaqarnerusarnissaallu
Pisiortortarnermut suliaqarfik assigalugu ingerlatsi­
nermut aningaasartuutit ikilisinneqarsinnaapput kom­
munini Namminersorlutillu Oqartussani ataatsimoor­
tumik suliaqarfeqalernikkut. Tassunga assersuutaa­
sinnaapput nutserisoqarneq, naatsorsuuserisarneq, 
aningaasarsiat IT-lu pillugit suliaqarfiit, tassani kom­
munini tamani Namminersorlutillu Oqartussani ilati­
gut taakku tamarmik immikkoortortaqarfeqarput. Im­
mikkoortortat ataatsimoortinneqalernerisigut suli­
nermi avatangiisit pitsaanerusut qulakkeerneqassap­
put. Tamatuma nassatarisinnaavai pitsaassutsit pit­
saanerusut, taamalu kukkunerit aaqqiissuteqarfigini­
arlugit isumalluutinik atuiffiusariaqartartut ikinne­
rusut. Tamatuma saniatigut immikkoortortani taakku­
nani ingerlatsivippassuit ima annikitsigipput piginnaa­
sanik attassiinnarniarneq ajornakusoortarluni aamma 
sulisunik siunertamut naapertuuttumik atuisoqarsin­
naani. Tamaasa ataatsimut isigalugit Nunatsinni pisor­

tat ataatsimoortumik suliaqarfeqalersinneqarnerisi­
gut pitsaassutsit pitsaanerulersinneqassapput naam­
massisaqarnerusarnikkullu iluanaaruteqartoqartar­
luni. Assersuutigalugu nutserisoqarnermi ataatsimoo­
russamik nutserissuteqarnikkut malunnaatilimmik 
pisariillisaasoqarsinnaavoq.

Digitaliseeriilluni suliniut alla tassaavoq ”Nemkonto”, 
taassuma inatsisitigut atuutsinneqalerneratigut isu­
malluutinik sipaaruteqartoqarsinnaavoq. Tassa innut­
taasut oqartussaasullu tamarmik paatsoorneqarsin­
naanngitsumik kontoqalernissaat, pisortanut tunnga­
tillugu atorneqartartussamik. Tamanna pissappat nas­
siussinermi akiliutaasartut, poortuinermi allakkanillu 
agguaanermi piffissat suliffiusussat sipaarutigine­
qassapput. Suliniummi eqqarsaatigineqassaaq ilaati­
gut telekkut attaveqaatitigut assigiinngitsoqarnera.

Ataatsimut isigalugit qulaani pineqartunut tunngatil­
lugu pisortat ataatsimoortumik kiffartuussinisaannut 
tunngavissap pilersinneqarnissaanut atatillugu inatsi­
siliorneq iluaqutaasumik aallartinneqarsinnaavoq, pi­
sortat ataatsimoortumik kiffartuussiviat pisortani 
oqartussaasut allat sinnerlugit oqartussaasumit 
ataatsimit isumagineqarsinnaasut.

Isumaqatigiissuteqarneq
Pisortatigoortumik sulisunut isumaqatigiissutit assi­
giinngitsorpassuarnut katitigaapput paasiuminaas­
sinnaallutillu. Taamaannerisa aningaasarsiaqarnikkut 
pissutsit innuttaasunut taamatuttaaq pisortat oqar­
tussaasusunut paasiuminaatsittarpaat aamma allaf­
fissornerujussuarmik nassataqartittarlugu. Taamaam­
mat Naalakkersuisut isumaqarput, pisariillisaanissaq 
sulisut pisortatullu oqartussaasut atugaannik pitsaa­
nerulersitsisussaq aamma sulianik isumaginninnermi 
allaffissornermik annikillisaasussaq pisariaqartinne­
qartoq. 

Kommuninut aamma Namminersorlutik Oqartussanut 
akissarsiat katinneri tamarmik ukiumut 2,6 mia. kr.-t 

missaanniipput, taamaalillutik akissarsiat pisortat 
missingersuutaanni aningaasartuutini ataasiakkaani 
qaffasinnerpaajullutik. Siusinnerusukkut nassuiaatigi­
neqareersutut, pisortat isertitaat aningaasartuutit 
amerliartornerinut malinnaasinnaasimanngillat, tassa 
pisortat aningaasartuutaat qaffakkiartorput tunnga­
viusumillu isertittagaat ikiliartorlutik. Taamaammat 
aningaasat nalikilliartornerisa appasitsinnissaannik 
pisariaqartitsineq ilutigalugu naammaannartumik 
aningaasarsiat qaffanneqarneqarsinnaapput.

Inuit amerlanerit suliffeqarnermit soraarnerussutisi­
assanik anginerusunik pisalersinniarlugit pisariaqar­
poq, suliaqarfinni kinguaattooqqasuni soraarnerussu­
tisiassanut akiliuteqartarnerup annertusitinneqarnis­
saa. Tamatuma imminut pilersornerusinnaaneq ikor­
fartussavaa aamma utoqqalinersiaqartartut nammin­
neq inigisaminiiginnarnissaannut periarfissat pitsaa­
nerulersissavai. Tamakkua saniatigut isumaqatigiis­
sutit aqqutigalugit suliniutinik siuarsaanissamut peri­
arfissat misissorneqarnissaat naapertuuppoq, periar­
fissat naammassisaqarsinnaassutsimik annertuumik 
pitsanngorsaasinnaasut, annikinnerusumik allaffis­
sornermi aningaasartuutinik annikillisaasinnaasut, su­
lisussarsiortarnermik annikillisaasinnaasut il. il..

Atortorissaarummut ingerlatsinermullu tapersiineq
Pisortat ataaatsimoortumik aningaasaqarnermut aqut­
sinermilu paasissutissiisarnermut atortuisa (Pisariilli­
saaneq (ERP)) atuutsinneqalerneratigut aningaasaqar­
nermik missingersuusiornermillu qularnaatsumik 
aqutsinissamut aningaasaqarneq tunisassiornerlu pil­
lugit kisitsisitigut paasissutissanik katersinissaq am­
maallugulu periarfissaqartissavaa. Naatsorsuutigine­
qarpoq Namminersorlutik Oqartussat minnerpaamillu 
kommunip ataatsip kingusinnerpaamik 2016-imi ator­
toq atulereersimassagaat, kommunit allat kingusinne­
rusukkut atuutsitsilernissamut periarfissaqarput.

Sulinissap nalunaarsorneqarnera, aaqqissuunneqar­
nera naleqqussarneqarneralu piffissamik, isumalluuti­

nik aningaasaqarnikkullu sipaaruteqarnissamut ilippa­
naateqarluarpoq. Tamanna ilutigalugu suliamik naam­
massinninnissaq pitsaanerulissaaq. Qulaajaaneq qiti­
usutut oqartussaaffiit annikillisarneqarnerannik 
toqqaannartumik sunniuteqassaaq. Namminersorlutik 
Oqartussani kommuninilu aningaasaqarnermik inger­
latsineq qulaajarlugu ingerlanneqarpoq, ERP-llu atuut­
sinneqalerneranut ilaatinneqarluni. 

ERP-mik suliniutip ingerlanneqarnerata saniatigut 
kommunini aamma Aningaasaqarnermut Sulisoqar­
nermullu Aqutsisoqarfimmi sulissutigineqarpoq pisor­
tat ataatsimoorussamik kontussaata nutaap suliari­
neqarnissaa, taassuma pitsaanerusumik aalajangiinis­
samut tunngavissaqartarnissaq siunertaralugu assi­
giinnerusumik ammanerusumillu nalunaarsuisarnissaq 
qulakkiissavaa.

Aamma sullissisut suliaqarfiinik nassuiaasiorluni suli­
allu ingerlattarnissaannik naleqqussaalluni suliaqar­
toqarpoq, tassa pisortat allaffissornerat nutarsarniar­
lugu naammassisaqarfiunerulersinniarlugulu. Ingerlat­
sinerit taakku pisariaqarput naatsorsuutigisatut innut­
taasut suliffeqarfiillu digitalit amerlanerit atorlugit 
imminnut sullittarnerisa inerisarneqarneratigut pivi­
usunngortinneqarneratigullu ilunaaruteqarniaraanni. 

Tamanna ilutigalugu innuttaasut suliffeqarfiillu pisor­
tanut digitalikkut attaveqarsinnaaneq ujartorneruler­
paat. Tamanna kingullermik uppernarsarneqarpoq In­
nutaasut IT-mut piareersimanerannik ukiumoortumik 
2014-imi misissuinermi. Taamaammat misiligummik 
suliniut aallartinneqarpoq, tassani misilerarneqarput 
Kommune Kujallermit, Namminersorlutik Oqartussa­
nit aamma suliffeqarfinnit Namminersorlutik Oqar­
tussanit pigineqartunit allakkanik tunniussisarneq, in­
nuttaasut digitalikkut sullinneqarnerat Sullissivik.gl.-
imi ”Uannut Tunngasut” aqqutigalugu. Tamanna illugiil­
luni attaveqaqatigiinneruvoq, tassa sullinneqarneq 
kingusinnerusukkut digitalikkut isumagineqarsinnaan­
ngorlugu. 

Digitalikkut attaveqaqatigiittarnermi sipaarutaasin­
naasunik atorneqanngitsunik peqarpoq, tassa allakkat 
immersuiffissallu pappialaasut ikinnerit isumagisar­
nerisigut, minnerunngitsumillu ullumikkut sullissisar­
nerup digitaliseererneratigut sipaarutaasinnaasut. 
Soorlu nalinginnaasumik sullissinermi piffissaq ag­
guaqatigiissillugu atorneqartartoq annikinnerulersin­
neqassasoq aamma allaffissornermi ammanerusumik 
ingerlatsisoqalissasoq. 

Ingerlatseriaatsimik aaqqissuussineq IT-mik ikorfar­
torneqartoq pisortat suliaqarfiini sipaarutaasinna­
asorpassuarnik imaqarpoq, taamaammat Digitalimik 
Sullissinermut Aqutsisoqarfik immikkoortortaqarfin­
nut ingerlatseriaatsimik aaqqissuussinermik ilinniar­
titsivoq, tassani sullissisarnermi ministerillu sullinne­
qarneranni suliaqarfiit qitiutillugit.

Naalakkersuisut suliaqarfimmi maligassiuerusuttuup­
put, siunertaavorlu ullormut oqaluuserisassanik, ator­
tussanik il. il. digitalikkut tigusinerusarnissaq. Taman­
na piffissamik, atortunik isumalluutinillu annertuumik 
sipaaruteqartitsissaaq, tassa atortussat pappialan­
ngorlugit printeriarlugit ataatsimiinnermi peqataa­
sussanut agguaanneqartarunnaassammata. 

Tamatumunnga ilutigitillugu videokkut attaveqaqati­
giinneq sullissinermut innuttaasunillu kiffartuussiner­
mut ikorfartuutaassaaq. Tamanna sakkussaavoq in­
nuttaasut sumiluunniit najugaqaraluarpata assigiim­
mik atugassaqartinnissaannut kiffartuunneqarnissa­
annullu. Videokkut attaveqaqatigiittarnerup qulak­
kiissavaa ilinniarfinnut, peqqinnissaqarfimmut katsor­
saasarfimmullu, allaffeqarfinnut il. il. attaveqarsinnaa­
neq, Namminersorlutik Oqartussani, peqqinnissaqar­
fimmi kommuninilu ataasiakkaani videokkut attave­
qaqatigiittarneq ulluinnarni sulinermut ilaavoq, tama­
tuma nassataanik ataatsimiittarnerit ikinnerungaat­
sialernikuupput sivikinnerulerlutillu aamma sukkane­
rusumik sullissisoqartalerpoq, soorlu suliaqarfiit aki­
morlugit ilisimasanik avitseqatigiittarneq ukkatarine­

qalersoq. Annertuumik sipaaruteqarsinnaanermut 
ilippanaateqarpoq, minnerunngitsumik assartuiner­
mut angalanernullu aningaasanut atorneqartartunut 
tunngatillugu, tassa videokkut ataatsimiinnerit amer­
lasuutigut assigiimmik naleqartarmata aamma sulias­
sat sukkasuumik ajornaatsumillu isumagineqarsin­
naammata. Tassaniippoq pisortat namminersortullu 
suliaqarfiisa sipaaruteqarfigisinnaasaat suli atorne­
qanngitsoq.

Digitalinngorsaanermut periusissiaq
Naalakkersuisut digitalimik suliniutit inuiaqatigiinnik 
nutarterinermut isorartuumilu nunaqaraluarluta nuna­
mik ataatsimoortitsisumik ingerlatsisussatut isigi­
vaat. Digitalinngorsaanermut periusissiami innutta­
asut nunami sumiikkaluarpataluunniit qitiutinneqas­
sapput. Maanna takusinnaalereerpagut digitaliseerii­
nerup iluaqutissartai, tassaasut pisortat allaffissor­
neranni sipaarutit, tassa innuttaasut pisortanik atta­
veqarnerminni tele atorlugu nakorsiartinneqarnermin­
ni peqqinnissatigut pitsanngorsaaffigineqarnerat. Di­
gitalinngorsaaneq Digitalimik Sullissinermut Aqutsi­
soqarfimmit ataqatigiissaarneqartoq suliaqarfiit aki­
morlugit aamma Namminersorlutik Oqartussat, kom­
munit suliffeqarfiillu Namminersorlutik Oqartussanit 
pigineqartut akornanni suleqatigiittoqarnissaanut an­
nertuumik piumasaqaatitaqarpoq.

Digitalinngorsaaneq aqqutigalugu peqqinnissaqarfik 
nukittunerulersissinnaavarput, innuttaasut taamaalil­
lutik tamarmik sumiluunniit najugaqaraluarunik peq­
qinnissakkut qaffasinnerpaamik sullinneqarsinnaann­
gussapput. Peqqinnissaqarfiup teknologi nutaaq taan­
na atorsinnaavaa siammasissumik najugaqariaatsip 
takujuminarsarneqarneranut, aamma nunaqarfinni 
avinngarussimasunilu immikkut ilisimasalinnit arlalin­
nit kiffartuussisinnaaneq taanna aqqutigalugu piler­
sissinnaallugu. Tamatuma saniatigut suliarinninner­
mut, suliap pitsaassusaanik qulakkeerinninnermut, 
pisariillisaanermut kiisalu innuttaasunik nalinginnaa­
sumik sullissinissamik qulakkeerinninnermut teknolo­

gi atorneqassaaq. Pisortat digitalinngortitsineranni 
oqartussaaqataaneq innuttaasunik periarfissiine­
rusoq qulakkeerneqassaaq. Ilinniartitaanerup iluani 
aqutsineq, ilinniartitsinermi piginnaasanik ataasiak­
kaanik annertusaaneq ilinniartitsissutinillu sunniive­
qatigiinnissaq ilinniakkani ataasiakkaani IT-mik atui­
nikkut annertusarneqassaaq. Taamaalilluni siunissami 
aqutsisinnaasut pilersinneqassapput, taamalu inuu­
suttut tamarmik aqagussamut ilinniagaqarnissaat 
qulakkeerneqarluni. Digitalinngorsaanermut periusis­
siaq 2014-2017-mi digitalinngortitsinerup ingerlateq­
qinneranut anguniakkat aalajangersarneqarput, ta­
amaalilluni naalagaaffimmut nutaaliamut imminullu 
napatittumut tunngaviusumik siuariartornermik, atu­
garissaarnermik inuttullu ineriartornermik piler­
sitsisoqarsinnaalluni.

Digitalinngorsaanermut periusissiaq inuiaqatigiinni 
nutaaliornissamut aqqutissiuisinnaavoq. Assersuuti­
galugu suliffeqarfiit digitalimik aallarnisaasut, inuttut 
ataatsimoorfiusartut, katersortarfiit digitaliusut, in­
ternet aqqutigalugu ilinniartitsisarnerit digitalikkullu 
sullissisarnerit suliffissanik nutaanik pilersitsisin­
naapput. 

Digitalinngorsaanermut periusissiap piviusunngortin­
niarnera ingerlavoq, aamma suliniutit arlallit ingerlan­
neqarput. Taakkununnga ilanngullugit pisortat naluna­
arsuisarfii arlallit nutarterneqarput, tassa inuit, inis­
siat, illuutit suliffeqarfiillu pillugit paasissutissat ul­
lutsinnut malinnaalertillugit, suliffeqarfinnillu sullissi­
nermi atorsinnaasunngorlugit aamma digitalit amerla­
nerit atorlugit imminut sullittarnermi tunngavissan­
ngorlugit. Tassunga atatillugu pingaaruteqarpoq inat­
sisiliornissaq, ilaatigut inuk pineqartoq pillugu paasis­
sutissat atornerlunneqarsinnaanerannut innuttaasup 
illersorneqarnissaanik periarfissiisumik ilaatigullu Ka­
laallit Nunaanni avataanilu oqartussaasut paasissutis­
sanik avitseqatiginissaannut periarfissiisumik. Maan­
nakkorpiaq paasissutissanik avitseqatigiittoqarsin­
naanngilaq, tamannalu ilaatigut peqqinnissatigut, aki­

leraartarnertigut isumaginninnermilu suliaqarfinnut 
unammilligassaqartitsivoq. Nunani oqartussaasunilu, 
soorlu Kalaallit Nunaanni suliffeqarfiit oqartussaasul­
lu suleqatigisaanni digitaliseeriinerulerneq digitalik­
kut annertunerujartuinnartumik attaveqaqatigiissitsi­
salerpoq. Taamaammat paarlaasseqatigiinnissamut 
paasissutissat pillugit isumaqatigiissutinik suliaqar­
neq isumalluutinik atuinartarpoq, tamanna maannak­
kut aaqqiissutitut atorneqarpoq. Naalakkersuisut ta­
amaammat misissorpaat, danskit inunnut paasissutis­
sat pillugit inatsisaata atuutsinneqalersinnaaneranut 
periarfissat, atuutsinneqalerpat Kalaallit Nunaat ine­
riartortitsinernit pisariillisaanernillu arlalinnit iluaqu­
titaqartumik EU-mi nuna allatut ilaasortanngornissa­
mut qinnuteqarsinnaanngorlugu.

Digitalinngorsaanermut periusissiap iluanaaruteqar­
titsinissaa aamma pisortat ataatsimoorussaqarnissaa­
nik siunnerfeqarnissaa qulakkeerniarlugit naalakker­
suinikkut ataqatigiissaarisoqatigiit 2015-imi Pisortat 
ataatsimoorlutik IT-mi aqutsisoqatigiivi piginnaatip­
paat, suliffeqarfiit sinnerlugit pisortat ataatsimoorlu­
tik digitaliseeriinermi IT-milu suliniutaannut tunnga­
tillugu tamanik aalajangiinissamut. 

Suliniutit ilagaat IT-p digitaliseeriinerullu aaqqissuus­
saassutsimi ataatsimoorussami isumannaatsumik 
ilaatinneqarnissaa, tassa aningaasaqarnikkut aaqqis­
suussaassutsikkullu arlalitsigut iluanaaruteqarnissat 
anguniarlugu, minnerunngitsumik periusissiami nuna 
tamakkerlugu digitalinngorsaalluni suliniutit sunni­
uteqarluartumik atuutsinneqalernissaat qulakkeerni­
arlugu. Akileraartarnermik aamma atugarissaarnikkut 
ikiorsiissuteqartarnermik aaqqissuusseqqinnerit. 

7.4.2 Kommuninik suleqateqarneruneq pitsaanerusu-
millu suliassanik agguataarisarneq
Kommunit aningaasaqarnerat Namminersorlutik 
Oqartussatulli tatineqaraluttuinnarpoq. 2014-imi 
kommunit marluk sukannersumik nakkutigineqarput. 
Pineqartut tassaapput Kommuneqarfik Sermersooq 

aamma Kommune Kujalleq, taakku karsiisa imakinneri 
akiitsunillu akilersuinissamut kinguartitsinerit pissu­
tigalugit sukannersumik nakkutigineqarput. Kommu­
neqarfik Sermersooq aningaasaqarnikkut pilersitseq­
qinnissamut pilersaarumminik naammassinnikkami 
sukannersumik nakkutigineqarunnaareerpoq.

Aningaasaqarnermut Naalakkersuisoqarfik aamma 
Nunamut Namminermut Immikkoortortaq ullumikkut 
kommuninik nakkutilliisuupput, 2014-imilu kommunit 
aningaasaqarnerat (pingaartumik taarsigassarsisar­
nerat aningaasanillu tigoriaannaateqarnerat) pillugu 
malinnaajumallutik, siunnersuillutik aamma naalak­
kersuinikkut aalajangiinissamut tunngavissiorlutik, ki­
isalu ineriartorneq pillugu Naalakkersuisunut aamma 
Aningaasaqarnermut Akileraartarnermullu Ataatsimi­
ititaliamut ilisimatitsillutik aningaasarpassuarnik 
inatsisitigullu nakkutilliinermik atuisimaqaat. 

Pisortat aningaasaqarnerat ukiuni aggersuni aamma 
tatisimaneqassaaq. Tamanna aningaasanik aqutsillu­
arnerunissamut missingersuutinillu malitseqartitsis­
arnissamut piumasaqaatitaqarpoq. Ilutigalugu aaqqis­
suussaanermik suliassanillu aaqqissuusseqqinnerup 
malitsigissavaa kommuninut suliassanik tunniussui­
neruneq. Kommunit ullumikkut pisortat tamarmiusut 
aningaasaqarnerisa pingajorarterutaat sinnerlugit 
aningaasaateqartarput, pisortanilu sulisut amerlaner­
saat kommunini atorfeqarlutik. Kommuninut suliassa­
nik tunniussuinerunermi pisariaqartinneqassaaq kom­
munit aningaasaqarnerisa napatinneqarsinnaasumik 
ineriartortinneqarnissaasa qulakkeerneqarnissaa, ta­
manna ilaatigut missingersuusiortarnermut inatsisis­
sap nutaap piareersarlugu suliarineqarneranut ilan­
ngunneqassaaq. 

Taamaammat pisariaqarpoq eqqarsaatigissallugu, si­
unissami qanoq pitsaanerpaamik atugassaqartitsiso­
qassanersoq, tassa kommuninut ataasiakkaanut aam­
ma pisortat aningaasaqarnerannut tamarmiusumut 
tunngatillugu. Kommunit aningaasaqarnerannik malit­

seqartitsinissamut ingerlatsinissat tunngavissallu ti­
gussaasut aamma sakkussat tigussaasut kommuninit 
qitiusumillu oqartussanit oqaasertalerneqarnissaat 
pisariaqartinneqarpoq. 

Kommunit aningaasaqarnerannik aqutsinerup pitsan
ngorsarnissaanut siunissami suliniutissat allat
Namminersorlutik Oqartussat nakkutilliinermik suli­
aqarnermi arlalinnik sukaterisimapput, maannalu aala­
jangersakkat qitiusumik kommunini aningaasaqarner­
mik aqutsinermik aamma taarsigassarsisarnermik ilu­
arsiiviusartut sukateriffigineqarnissaannik kiisalu 
kukkunersiuisunut piumasaqaatinik sukaterinissamik 
pisariaqartitsineq isumaliuuteqarfigalugu. Taamaalil­
luni sakkut nutaat atorneqarnissaat pisariaqassaaq, 
tassunga ilanngullugu ataatsimoortumik tapiissutit 
pillugit isumaqatigiissuteqartarnermut najoqqutassaq 
nutaaq kajujuummissutaasinnaasunik imalik, pisortat 
ataatsimoorussamik aningaasaqarnikkut aaqqissuus­
saanerata nutaap kontullu pillugit pilersaarutip nu­
taap atuutsinneqalernissaat, kiisalu kommunit taarsi­
gassarsinerminni - akilersuinerminnilu nalunaarute­
qartussaanerat. 

Ataatsimoortumik tapiissutit pillugit isumaqatigiis-
sutinik nalimmassaanermut ineriartortitsinermullu 
najoqqutassamik nutaamik piareersaaneq 
Naalakkersuisut naalakkersuisoqatigiinnissamik isu­
maqatigiissutaat naapertorlugu: ”Akileraartarnikkut 
naapertuilluartumik nalingiissaarineq nalimmassaa­
nerlu suliarineqassaaq, nunatta assigiiaarnerusumik 
ineriartornissaa qulakkeerumallugu. Inatsisartut ka­
tersuuteqqaarnerminni 2015-imut atuukkallartussa­
nik aaqqiissuteqarnissaq isummerfigissagaat Naa­
lakkersuisooqatigiilersut isumaqatigiissutigaat.”

2016-imut kingusinnerusumullu ataavarnerusumik 
aaqqiissuteqarnissap tungaanut ilaatigut kisitsisiti­
gut paasissutissanik pitsaanerusumik pissarsinissaq 
eqqarsaatigalugu aamma ilaatigut ataatsimoortumik 
tapiissutinik nalimmassaanissamut agguaassisarnis­

samullu najoqqutassap ilusilersorneqarnissaa eqqar­
saatigalugu sulineq aallartinneqarpoq. Naalakkersui­
nikkut isumaqatigiissutaavoq uuttuutit kisitsisitigut 
paasissutissanik patajaatsumik tunngaveqarluni aam­
ma kommunit aningaasartuutaannut pingaaruteqar­
nissaannik naatsorsuuteqarneq uppernarsarneqarta­
riaqartoq. Kisitsisitigut paasissutissanik pitsaaneru­
sumik tunngavissanik pissarsiniarluni Aningaasaqar­
nermut Naalakkersuisoqarfik iliuusissatut pilersaa­
rummut siunnersuusiorpoq, aamma naatsorsuinerit 
arlallit suliarineqarput imaluunniit suliaralugit aallar­
tisarneqarput.

Tamanna ilutigalugu kommuninut ataatsimoortumik 
tapiissutit innuttaasut sullinneqarnissaannut kommu­
ninut periarfissiisut nalimmassarneqarnissaannut ag­
guaanneqarnissaannullu najoqqutassiornissaq siuner­
taralugu allaffissornikkut naalakkersuinikkullu su­
lisoqarpoq. Sulinermi isummerfigineqassapput:

1)	 Kommunit nalimmassaanermut ilanngussaat qa­
noq katiterneqassappat?

2)	 Nalimmassaanermi aamma ataatsimoortumik ta­
piissutinik agguaassinissamut uuttuutit sorliit 
tunngavigineqassappat?

3)	 Uuttuutigineqartut imminnut qanoq oqimaaqati­
giissinneqassappat? 

Tamakkua saniatigut oqaluuserineqarpoq, ataatsi­
moortumik tapiissutit pillugit isumaqatigiissutinut 
immikkut suliassaqarfinni anguniakkat kajumissaari­
nerillu qanoq ilanngunneqarsinnaanersut. 

Aaqqissuussaanermik aaqqissuusseqqinnerup 
nalilersornera
2003-mi taamani Naalakkersuisuusut misissuipput pi­
sortat suliassaqarfianni suliassat isumagineqarneri 
pillugit nutaamik eqqarsarnissamut aalajangiinissa­
mut tunngavissanik. Aaqqissuussaanermut Ataatsimi­
ititaliaq 2005-imi pisortat suliassaqarfianni aaqqis­
suusseqqinneq pillugu isumaliutissiisoq tamatuminn­

ga suliarinnittuuvoq. Isumaliutissiissutitigut aaqqis­
suussaanermik aaqqissuusseqqinnissamut tunngavis­
saq 2009-mi pilersinneqarpoq, tassani kommunit si­
usinnerusukkut 18-iusimasut kommuninut maanna si­
samaasunut katiterneqarput, aamma suliaqarfinni 
arlalinni suliassanik isumaginnittarneq allanngortin­
neqarpoq. Kommuninik kattussuussinissamik kaam­
mattuuteqarnermut tunuliaqutaasimavoq kommunit 
ikinnerpaamik 8.000-inik innuttaqarnissaannik piuma­
saqaateqarnermik naliliineq, ilaatigut suliassaareer­
sut isumagisinnaajumallugit ilaatigullu suliassat kom­
muninut nuunneqartussatut siunnersuutigineqartut 
isumagisinnaajumallugit (ulloq unnuarlu paaqqinniffi­
it, innarluutilinnut tunngasut, pisortanit pensionisiat, 
erninermi ullormusiat, ineqarnermut tapiissutit, 
meeqqanut tapiissutit meeqqanut akilersuutit il. il.).
Aaqqissuusseqqinnerup nalilersorneqarnera 2014-imi 
aallartinneqarpoq. Nalilersuineq aningaasaqarnermik 
allaffissornermillu nalilersuinermut aamma oqartus­
saaqataanermik nalilersuinermut agguarluarlugu su­
liarineqarpoq. Nalilersuinerup nalunaarusiarineqarnis­
saanut missingiut suliarineqareerpoq, sulili nalilersui­
nermik inerniliinissaq inassuteqaateqarnissarlu ami­
gaataapput. Ilaatigut apeqqutit ataani pineqartut inis­
sinneqassapput:

-	 Maanna kommunip aaqqissugaanera, tassunga 
ilanngullugu kommunit angissusii amerlassusiilu ma­
anna suliassanut kommuninut suliakkiutigineqartu­
nut tunngatillugu naapertuuppat? Annerusumillu su­
liakkiineq kommunit aaqqissugaanerannik allan­
nguinissamik isumaliuteqarnissamut pissutissaa­
nerluni?

-	 Kommunit aaqqissugaanerat allanngortinneqassap­
pat tamanna kommunit maanna suliassarisaminnik 
isumaginninnissamut allanillu suliakkerneqarnissa­
mut periarfissaannut qanoq sunniuteqassava? Suli­
assat sorliit kommuninit qanoq angitigisunit isuma­
gineqarsinnaassappat? Kommunit minnerusut kom­
munit suliassanik isumaginninneranni assigiinngii­
aartoqarnissaanik pisariaqartitsissanerlutik?

-	 Najukkami oqartussaqataanermi unammilligassanut 
qularsaataasinnaasunik allatut kommuninik aggua­
taarinissamut periarfissaqarpa, taamaalilluni ilu­
aqutissat aaqqissuusseqqinnermit aallartittut pigi­
innarneqarsinnaanngorlugit tamatumunngalu peqa­
tigitillugu najukkami oqartussaaqataaneq nukittor­
sarlugu?

-	 Maanna suliassanik isumaginninnerup inissinneqar­
nera naapertuuppa, aningaasaqarnikkut allaffissor­
nikkullu piginnaasat naliliiffigineqarpata?

-	 Allatut aaqqissuussineq suliassanik allatut isuma­
ginninnissamik isumaliuteqarnissamut pissutissaa­
va, ass. ataatsimut kommunini ingerlatsiveqarnikkut 
ataatsimoorussanillu sullissinikkut aaqqiinikkut? 
Tassunga ilanngullugit aamma najugaqarfinni min­
nerusuni ingerlatseqatigiiffinnik pisortanit pigine­
qartunik suleqateqarsinnaanermut periarfissat.

Tassunga atatillugu misissueqqissaartoqarpoq, misis­
sueqqissaarneq pisortat aaqqissuussaanerannik al­
lannguinissaq, tassunga ilanngullugu kommunit avin­
neqarnerisa kinguneri, ilaatigut Qaasuitsup Kommuni­
ata avinneqarnissaa pillugu innuttaasut tikkuussisu­
mik taasitinneqarnerat pillugit naalakkersuinikkut 
aalajangiinissamut tunngaviliissaaq. Aaqqissuussaas­
sutsimik aaqqissuusseqqinnerup nassataanik iluanaa­
rutaasinnaasut akiginngikkaluarlugit najukkani oqar­
tussaaqataanerup nukittorsarneqarnissaanut suut 
periarfissaanersut misissorneqartariaqarput. Innut­
taasut najukkani sunniuteqarsinnaaneq ujartorpaat, 
misissorneqartariaqarporlu assersuutigalugu najuk­
kani siunnersuisoqatigiit / siulersuisut atuisunilu siu­
lersuisut sunik suliaqartassanersut, aamma sulias­
saqarfiit siammasinnerusumik iluaqutaasumillu suli­
akkiutigineqarsinnaanersut, tassa Namminersorlutik 
Oqartussanit kommuninut aamma kommuninit siusin­
nerusukkut illoqarfittut kommuniusimasunut nu­
naqarfinnullu.

Misissueqqissaarneq aaqqissuusseqqinnermik nalilii­
nissamut aqutsisoqatigiinniitinneqassaaq, taakku 

kommuninit (aningaasaqarnermut direktørit), KANU­
KOKA-mit, Naalakkersuisut Siulittaasuata Naalakker­
suisoqarfianit Aningaasaqarnermullu Naalakkersu­
isoqarfimmit peqataatitaqarput. Aqutsisoqatigiit 
naalakkersuinikkut ataqatigiissaarisoqatigiinnut at­
taveqartuupput.

Naatsorsuutigineqarpoq aningaasaqarnermik allaffis­
sornermillu nalilersuineq aamma oqartussaaqataaner­
mik nalilersuineq KANUKOKA-p, kommunit Nammi­
nersorlutillu Oqartussat akornanni naalakkersuinikkut 
juni 2015-imi oqaluuserineqassasut.

7.4.3 Ataqatigiissaakkamik ingerlaavartumillu 
sanaartornissamut pilersaarusiorneq
Namminersorlutik oqartussat sanaartornermut 
aningaasaliissutaannik pitsaanerusumik pilersaaru­
siortarnissaq ataqatigiissaarisarnissarlu ujartorne­
qartorujussuuvoq. Tamanna ilaatigut EU-mik suleqa­
teqarnissamik isumaqatigiinniarnernut kingullernut 
atatillugu, kiisalu sanaartorneq pillugu ataatsimeersu­
arnermi: ”Pitsaasumik sanaartornissamut aqqutissaq” 
nuna tamakkerlugu entreprenørit, siunnersortit pisor­
tanilu sanaartortitsiviit peqataaffigisaanni septem­
ber 2014-imi pisumi apeqqutigineqarpoq. Taamaattu­
mik nuna tamakkerlugu immikkoortunut pilersaaruti­
nik ineriartortitsinikkut sanaartornermut aningaasa­
liissutinik ataqatigiissaarineq ukiuni kingullerni 
pitsanngorsarniarneqarpoq. Taamaammat 2014-imi 
maajimi/juunimi aningaasanut inatsimmi tulleriiaari­
nernut immikkoortunut pilersaarutit siulliit suliarine­
qarput. AIS2016-imut aningaasanut inatsisissap suli­
arineqarneranut peqatigitillugu immikkoortunut piler­
saarutit aappaat suliarineqassaaq. 

Immikkoortunut pilersaarusiornermi Namminersorlu­
tik Oqartussat kommunillu akornanni sanaartugassa­
nik aningaasaqarnermillu pilersaarusiornerit akornan­
ni ataqatigiissaarinerup pitsanngorsarneqarnissaa si­
unertaavoq. Taamaattumik aamma immikkoortunut 
pilersaarutit naalakkersuinikkut ataqatigiissaarisoqa­

tigiit februaarip ulluisa aqqarnanni ataatsimiinneranni 
saqqummiunneqarput5. Sanaartornermut tunngasuni 
pilersaarusiornerup pitsanngorsarneqarnissaa naa­
lakkersuinikkut taperserneqartorujussuuvoq. Sanaar­
tornermut tunngasut piffissaq ungasinnerusoq eqqar­
saatigalugu suliassartaqarput, tassani aamma pisari­
aqarpoq nunap immikkoortuini ineriartortitsinissamut 
periarfissat aamma ineriartortitsiniarluni piffissamut 
ungasinnerusumut takorluukkat aallaavigalugit piler­
saarusiornerup nunap immikkoortuinut oqimaaqatigi­
issumik ineriartortitsinermik ersersitsinissaa. 2016- 
imut aningaasanut inatsisissatut siunnersuusiorner­
mut atatillugu immikkoortunut pilersaarusiornerit 
ingerlatiinnarneqassapput. Immikkoortunut tamanut 
aningaasaliinissamut pingaarnersiuilluni tulleriiaak­
kat ataatsimut tulleriiaarinermut ilaatinneqarsinnaa­
sut tunngavilersukkat angusassatut naatsorsuutigine­
qarput. Sanaartornermut aningaasaliinerit kommunini 
sanaartornermut missingersuutinut ataqatigiissaar­
neqassapput, ilaatigut pisortat suliassaqarfiata ta­
marmiusup ataatsimut sammiveqartinneqarnissaa 
ilaatigullu sanaartornermik suliassaqarfimmi naam­
massisinnaasat eqqarsaatigineqarnissaat qularnaar­
niarlugu.

Pisortat suliassaqarfianni immikkoortunut pilersaaru­
tinik ersersitsiviusumik nittartagaliornissaq tamatu­
munnga peqatigitillugu suliniutigineqassaaq. Taanna 
internetsimik tunngaveqarluni nittartagaasinnaavoq 
allatulluunniit pisortat suliassaqarfianni pilersaaru­
siornerup takussaanissaanut qularnaarutaasinnaallu­
ni - inuussutissarsiortunut innuttaasunullu iluaqutaa­
sussamik. Aammattaaq saqqumilaartitsinerunikkut 
namminersortut aningaasaliinissaannut siumut nalor­
ninaannerusumik tunngavisseeqataasoqarsinnaavoq. 

Sanaartornermut tunngasuni anguniagaqarfiunerusu­

5 Aningaasaqarnermik Ingerlatsineq pillugu Nalunaarusiamut 

2015-imut atuuttumut aaqqissuussineq ataatsimiinnissaq taanna 

sioqqullugu naammassivoq.

mik aningaasaliisarneq assigiinngitsunillu suliallit 
ataqatigiissaarinerannik pitsanngorsaaneq missin­
gersuusiortarneq pillugu inatsimmik iluarsaanissatut 
naatsorsuutigineqartumi taperserneqassaaq.

Suliniuteqarfik pillugu immikkoortumi allassimasutut 
attaveqarneq pingaartinneqartorujussuuvoq. Taama­
attumik silaannakkut imaatigullu angallannermi im­
mikkoortunut pilersaarusiortoqassaaq aningaasanut 
inatsisini tulleriiaarinissanut atugassanik. Sulias­
saqarfiit marluusut tamarmik inuussutissarsiornermi 
ineriartortitsilluarnerunissamut tunngatillugu qitiup­
put.

7.5 	Akileraartarnermik atugarissaar-
	 nikkullu ikiorsiissuteqartarnermik 
	 aaqqissuusseqqinnerit 

Akileraartarnermut Atugarissaarnermullu Isumalioqa­
tigiissitap aamma Aningaasaqarnermut Siunnersu­
isoqatigiit aaqqissuusseqqinnissamik pisariaqar­
titsisoqartoq oqaatigivaat, tassa aningaasartuutinik 
apparsaasinnaasumik, imminut pilersornerunissamik 
pitsaanerusumik kajumissuseqalersitsisinnaasumik 
aamma ukiuni aggersuni inuit ikinnerusut amerla­
nerungaartunik pilersuilertussaanerisa nassataanik 
aningaasartuutitigut tatineqaraluttuinnarnerup kingu­
neranik pisortat tapiissutigisartagaannik aalajanger­
simasumik siunnerfeqartitsisumik. 

Taamaammat Naalakkersuisut suliaqarfiit arlallit pil­
lugit aaqqissuusseqqinnissamik piareersaarusupput, 
taakkununnga ilanngullugit utoqqalinermi suliffeqar­
nermilu pensionisiaqartitsisarneq, inuussutissarsior­
nermi inuttullu akileraartitsisarneq, ineqarneq aamma 
isumaginninnermi suliaqarfik. Aaqqissuusseqqinnerit 
imminut pilersornerunissamik aamma pisortat ikiorsi­
issutigisartagaasa siunnerfeqartittarnissaannik angu­
niagaqarnermut ataqatigiissinneqassapput.

7.5.1 Soraarnerussutissiaqartitsisarnermik 
aaqqissuusseqqinneq
Innuttaasut katitigaanermikkut ineriartornerat utoq­
qalinersiuteqartut ukiut 20-t ingerlaneranni marlori­
aatingajammik amerlinissaannik kinguneqassasoq 
naatsorsuutigineqarpoq. Tamanna ilutigalugu suli­
aqarfimmi aningaasartuutaasartut appartinniarlugit 
aaqqissuusseqqittoqanngippat aningaasartuutaasar­
tut taamatuttaaq amerlissasut naatsorsuutigisari­
aqarpoq. 

Ullumikkut utoqqalinersiuteqartut amerlanersaat kil­
lilipilussuarmik soraarnerussutisiassanut ileqqaagar­
put. Tassa imaappoq pisortat pilersuisuupput. Angu­
niagaavoq, inuit ataasiakkaat piffissaq ungasinne­
rusoq eqqarsaatigalugu utoqqalinissaminnut nammin­
neq aningaasaliissuteqarnerunermikkut ileqqaaga­
qartarnissaat. Tamanna pingaartumik pissaaq suliffe­

qarnermi soraarnerussutisiassanik aaqqissuussamut 
peqataanerat aqqutigalugu. Ullumikkut isumaqatigiis­
sutit malillugit atorfillit amerlanersaat suliffeqarner­
mi soraarnerussutisiaqartitsisarnermik aaqqissuus­
samut ilaapput, suliaqarfinnili allani atorfillit, taakku­
nunnga ilanngullugit namminersorlutik inuussutissar­
siuteqartut aalisartullu soraarnerussutisiassanik ileq­
qaagaqarneq ajorput, tassa tamanna nammineq aala­
jangerneqartussaagami. 

Utoqqalinermi soraarnerussutisiat ullumikkut inunnut 
killilimmik isertitaqartartunut isumaginninnermi ikior­
siissutitut tunniunneqartarput. Tassa imaappoq kisi­
miittut 80 %-ingajalluinnarmik apparsaaserneqarner­
mikkut sukkasuumik apparsaaffigineqartarput, ima­
tut paasillugu nammineq soraarnerussutisiassanit ko­
ruuni ataaseq tunniunneqaraangat 80 øre annaane­
qartarpoq. Tamatuma nassataanik inuppassuit nam­
mineq soraarnerussutisiassanut ileqqaarniarlutik ani­
ngaasaliissuteqarsinnaanerat imminut akilersinnaan­
ngilaq.

Utoqqalinersiat aaqqissuussaanerat
Naalakkersuisut taamaammat sulissutigaat utoqqali­
nersiat aaqqissuussaanerata allanngortinneqarnis­
saa, tassa utoqqaat inuussutissarsiuteqarnerminni 
isertitaannut naapertuunnerusumik isertitaasa pata­
jaannerunissaat qulakkeerniarlugu. Utoqqalinersiute­
qartitsisarnermik aaqqissuusseqqinnerup ikorfartus­
savaa utoqqalinermi naammaginartumik isertitaqar­
nissamut tunngaveqarnissaq. Utoqqalinissamut ileq­
qaagaqarnerup imminut akilersinnaanissaa kiisalu 
utoqqaat pisinnaasut sulilu sulerusussuseqartut im­
maqa piffissami sivikinnerusumi suliinnarnissaannut 
aningaasaqarnikkut kajumissaaserneqarnissaat ta­
matuma qulakkiissavaa.

Tamanna pissaaq:
-	 Tunngaviusumik pensionisiat qaffasikannersumik 

isertitaqaraanni aatsaat appartinneqarsinnaasut 
atuutsinneqalernerisigut

-	 Ilassutitut pensionisiat atuutsinneqalernerisigut, 
tassani apparsaasarneq annikillisinneqassaaq nam­
mineq ileqqaagaqarsinnaaneq aamma suliinnarsin­
naaneq imminut akilersinnaanngorlugu

-	 Aapparisap isertitaanik isumalluuteqarnerup anni­
killisinneqarneratigut.

Pensionisiaqalersinnaanermut ukiut 
qaffanneqarnerat
Pensionisiat pinngitsoorani pisassat sunniutaat ki­
ngusinaarsinnaapput. Utoqqalinersiallit aningaasartu­
utaasa qaffakkiartornerat killilerniarlugu Naalakker­
suisut siunnersuutigaat, pensionisiaqalersinnaaner­
mut ukiorititat ukioq ataasiakkaarlugu marloriarluni 
qaffanneqarnissaat. Suliniutip tamatuma nassataanik 
ukiumut 100 mio. koruunit missaat anguneqassapput, 
taamalu aningaasaqarnermik ingerlatsinerup napatin­
neqarnissaanut pingaarutilimmik ikorfartuutaassallu­
tik.

Naatsorsuutigineqarpoq, inatsisissamik piareersaall­
uni suliaqarneq utoqqalinermi pensionisiaqartitsi­
sarnerup nutaamik aaqqissuussaaneranik ilalik aam­
ma utoqqalinermi pensionisianik qaffaanertalik 2015-
imi upernaap ingerlanerani naammassillugu sulia­
rineqassasoq.

Nunani allani aaqqissuussanut pensionisiassatut 
akiliutigineqartut akileraaruserneqarnissaannik 
siuartitsineq
Sulisorisat tikerartut aallarartullu amerlanerujussuat 
akileraartarneq pillugu malittarisassaareersunut 
unammillernartortaapput. Ullumikkut nunani allani 
pensionisiaqarnissamut ileqqaarutinut akiliutigine­
qartartut ilanngaaserneqartarput (imaluunniit ilan­
ngaasiisoqarsinnaatitaanermik taaneqartartoq), taak­
kunanngali tunniunneqartut taamaallaat Kalaallit Nu­
naanni akileraaruserneqartarput pissarsisartoq tun­
niussiffiup nalaani nunami maani najugaqarpat. 

Maannakkorpiaq pensionisiassanut akiliutigineqartar­

tut tamarmiusut 25 procentiisa missaanniissagatinne­
qartut nunani allani pensionisiaqartitsisarnermik aaq­
qissuussanut akiliutigineqartarput. Inuit amerlangaat­
siartut suli utoqqalinatik Kalaallit Nunaannit allamut 
nuuttarmata Kalaallit Nunaat ukiumut akileraarutitigut 
isertitassanik annertuunik isertitaqanngitsoortarpoq. 

Taamaammat siunnersuutigineqarpoq, nunani allani 
pensionisianit akileraarutitigut iluanaarutaasartut 
Kalaallit Nunaannut tutsinneqartalernissaat qulak­
keerniarlugu, aaqqissuussanit taakkunannga ilanngaa­
taasartut ilanngaasiisoqarsinnaatitaanerlu atorun­
naarsinneqassasut. Tamatumani allanngortitsinermi 
kialluunniit annertuumik annaasaqannginnissaa eq­
qarsaatigalugu. 

Tamanna ilutigalugu inassutigineqarpoq, nunatsinni 
soraarnerussutisiassanut karsinut akiliutigineqartar­
tut suli ilanngaaserneqartassasut ilanngaaserneqar­
sinnaatitaassasullu, tassa akileraarut tunniussiffiup 
nalaani akilerneqarniassammat. Taamatut iliornikkut 
pensionisiaqartitsisarnermik aaqqissuussat amer­
lanerit allannguuteqanngitsumik ingerlateqqinneqar­
sinnaapput. 

Naatsorsuutigineqarpoq, nunani allani pensionisiaqar­
titsisarnermik aaqqissuussanut akiliutigineqartartut 
siusinaartumik akileraaruserneqartarnerisigut ukiu­
mut 35 mio. koruunit missaannik isertitsisoqartassa­
soq. Naalakkersuisut unammilligassat allatut ajor­
nannginnerusumillu aaqqinneqarnissaannut periarfis­
sat oqaluuseriniarlugit maanna danskit naalakkersu­
isuinik oqaloqateqarnertik aallartippaat. Misissuilluni 
suliaqarneq suli ingerlavoq, aamma aaqqissuussap si­
unertamut naapertuuttumik aaqqissuunneqarnissaa 
siunertaralugu suliamut atatillugu peqataasut allat 
Naalakkersuisunit oqaloqatigineqarniarput, tassa 
akileraarusersuisarnermik aaqqissuussassap malitsi­
gisaanik sulinermi pensionisiassat aqqutigalugit nam­
mineq utoqqalinissamut ileqqaarnissamik kajumis­
suseqarneq akornguseqqunagu.

Suliffeqarnermi pinngitsoorani soraarnerussutisias-
sanut toqqortaqarnissaq
Utoqqalinermi pensionisianut tunngasuni nutaamik 
aaqqissuussinermut atatillugu Savalimmiuni Islandi­
milu periuserineqartoq naapertorlugu Naalakkersui­
sut inuussutissarsiortunut tamanut, aamma nammi­
nersortunut pinngitsoorani soraarnerussutisiassanut 
ileqqaagaqarnissamik siunnersuummik Naalakkersui­
sut piareersaaniarput.

Taamatut aaqqissuussinissamik isumaliutaagallartuni 
soraarnerussutisisiassanut ileqqaakkat isertitat 2-4 
%-iisa missaaniinnissaat siunniunneqarpoq. Taakku 
ingerlaavartumik qaffanneqartarnissaat isumaliuti­
gineqarpoq, taamaalilluni ungasinnerusoq eqqarsaati­
galugu imminut pilersorsinnaanerunissaq qularnaar­
neqassalluni. Isumaqatigiissutit tunngavigalugit suli­
sooreersunut tunngatillugu soraarnerussutisiassanut 
katersat isertitat minnerpaamik 15 %-iunissaat angu­
niagaavoq, soraarninngornermi sapinngisamik anner­
paamik matussusiinissaq qularnaarniarlugu. Taama­
tuttaaq soraarninngornermi 70-80 %-it matussuser­
neqarnissaat anguniagaassaaq.

Suliniutit taakku ataatsimut tunngavigalugit pineqar­
toq utoqqalinermini aningaasaqarnissaminik qular­
naarinissamut akisussaanerulissaaq, ungasinnerusor­
lu eqqarsaatigalugu pisortanit nammatat ilarujussui 
peerneqassallutik. Suliffeqarnermi soraarnerussuti­
siat aamma utoqqaat naammaginartumik inuuniarner­
mi atugaqarlutik namminneq inigisaminniiginnaarsin­
naanerannik qularnaariffiusumik utoqqaanerminni aa­
lajaatsunik naammaginartunillu isertitaqaannarnis­
saannut tapertaassapput.

Ataatsimut sunniutaat
Ungasinnerusoq eqqarsaatigalugu naatsorsuutigine­
qarpoq allatut aaqqissuussinerup suliffeqarnermilu 
soraarnerussutisiaqalernissamut pinngitsoorani aaq­
qissuusseqataanissaq ilanngullugu sunniutigiumaarai 
utoqqalinersiallip ataatsip utoqqalinersiamini ani­

ngaasartuutikillinissaa, tamatumunngalu peqatigitil­
lugu utoqqaat isertitaqarnerulerlutik. Utoqqaliner­
siaqalernissamut ukiussarititaasut marlunnik ilane­
qarnerannut soraarnerussutisianullu akiliutinik siuar­
titsinermut ilanngullugu tamatuma kingunerissavaa 
utoqqalinersianut tunngasunut aningaasartuutit anni­
killerujussuartinneqarnissaat taamaalillunilu aningaa­
saqarnikkut patajaannerusumik ineriartortitseqataa­
nissaq.

7.5.2 Atugarissaarnikkut ikiorsiissutinik allanik 
akileraartarnermilu aaqqissuussinermik 
aaqqissuusseqqinneq
Sulineq imminut akilersinnaasariaqarpoq. Kikkulluun­
niit inuiaqatigiinnut tapersiinertik kikkulluunniillu pi­
lersorneqarnermut taarsiullugu suliffeqarlutik inuu­
gunik pitsaanerpaasoq ilisimagunikku pitsaanerpaas­
saaq. Atugarissaarnikkut ikiorsiissutit innuttaasunut 
pisariaqartitsinerpaasunut siunnerfeqartumik atorne­
qassapput.

Suliffeqarnermut ilanngaat
Siunertap tamatuma taperserneqarnissaanut pitsaa­
nerpaamik tunngavissiiniarlutik Naalakkersuisut sulif­
feqarnermut ilanngaatinik atuilernissamut periarfis­
sat misissuleruttorpaat. Taamatut ilanngaateqartar­
nikkut pilersorneqarnermut taarsiullugu suliffeqar­
nermi aningaasaqarnikkut iluanaarutissat annertusi­
neqassapput. Suliffeqarnermut ilanngaateqalernissa­
mut periarfissat assigiinngitsut, taakkununnga ilan­
ngullugit inatsisitigut suliniutit allat suut naapertuun­
nerpaamik naammassineqarsinnaanersut tamatu­
munngalu peqatigitillugu anguniakkamik siuarsaataa­
sinnaanersut, kiisalu suliffeqarnermut ilanngaatit qa­
noq aningaasalersorneqassanersut maanna misissoq­
qissaarneqarpoq. Tassunga atatillugu suliffeqarnermi 
susassaqartut Naalakkersuisut oqaloqatiginiarpaat 
2015-illu ingerlanerani isumaliutitik nalunaarusiaralu­
git.

Suliffeqarnermut ilanngaat isertitanit akileraarute­

qaataasussanit ilanngaataavoq. Ilanngaatit assigiin­
ngitsutigut ilusilerneqarsinnaapput. Periutsit ilagaat 
suliffillit tamarmik suliffeqarnikkut isertitamik pro­
centiisa ilaannik ilanngaaffigineqartarnissaat, taman­
nalu suliffilinnut akileraarutitigut nalinginnaasumik 
apparsaateqarnermut naapertuuppoq. Periutsip aap­
paa tassaavoq ilanngaatinik akilersuisarneq, suliffillit 
tamarmik ilanngaateqartinneqarlutik, ilanngaatilli 
isertitat qaffasissusianni aalajangersimasumi (ass. 
250.000 kr.) ikiliartuaartinneqassallutik peerneqavil­
lutilluunniit. Periutsit pingajuat tassaavoq suliffeqar­
nermut ilanngaat, innuttaasunut qaffasissuseq aala­
jangersimasoq ataallugu isertitalinnuinnaq ilanngaati­
gineqartussaq. 

Suliffeqarnermut ilanngaateqartitsinermi pingaarner­
tut siunertaavoq inuit ikiorsiissutisisartut sulilernis­
samut sulinerunissamulluunniit aningaasaqarnikkut 
kajuminnerulersinneqarnissaat. Naatsumik oqaati­
gineqarsinnaavoq suliffeqarnermut ilanngaateqartar­
nikkut ..... qaffasissuunerinik, kiisalu akileraartarner­
mut isumaginninnermullu aaqqissuussinerit akornanni 
ataqatigiinnerini maanna ajornartorsiutit aaqqiivige­
qataaffigineqarsinnaasut.

Ikiorsiissutisisartut sulilernissamut aningaasaqar­
nikkut kajumissuseqartinnerulerniarlugit aammattaaq 
suliffeqarnermut ilanngaateqarnikkut isertitakinner­
paat akileraarutikillisinneqarsinnaapput, kiisalu ilan­
ngaatit isertitakinnerpaat suliffeqalernissamut ilua­
qutissaattut sunniuteqartillugit isertitaqarnerusunut 
qaffasinnerulersillugu. 

Suliffeqarnermut ilanngaat akileraartarnermut aaq­
qissuussinernik atugarissaarnermullu aaqqissuussi­
nernik aaqqissuusseqqinnernut allanut ilanngullugu 
misissoqqissaarneqakutsoorsinnaavoq, taamaalilluni 
aallaqqaataaniit taakku akornanni naapertuunnerusu­
mik ataqatigiittoqalersillugu. 

Tamatuma saniatigut ataqatigiissoqarneratigut ajor­

nartorsiutit ataatsimoortumik akileraarusersuinermi 
ullumikkut 100 %-imik qaangiissutaasartut misissoq­
qissaarneqassapput. Aammattaaq tamatuma nassa­
taraa akileraarusersuinerup ilaatigullu ineqarnermut 
tapiissutit, meeqqanut tapiissutit ulluuneranilu paaq­
qinniffinnut nammineq akiliutit ataqatigiinnerisa mi­
sissoqqissaarneqarnissaat. Innuttaasup pineqartup 
sulinermik iluanaaruteqarnissaa Naalakkersuisut pi­
ngaartittorujussuuaat. Innuttaasut suliassaqarfinni 
assigiinngitsuni inatsisit sunniutaasa ataqatigiissaar­
nerlunneqarnerannik eqqugaassanngillat. 

Aningaasaqarnermut Naalakkersuisoqarfik “inatsisi­
lioriaatsimik” ineriartortitsisimavoq, tunniuttakkat 
assigiinngitsut allannguutaasa sunniutissaannik er­
seqqissaaviusumik. Periuseq taanna tunngavigalugu 
aaqqissuusseqqinnissanut aalajangersimasunik siun­
nersuusiortoqassaaq, tamatumani pingaarnertut siu­
nertaassalluni aalajangeeqataanerup sunnerneqarnis­
saa, tassa pilersorneqarnerminngaanniit ataavartu­
mik suliffeqalerneq nersornaatitut aningaasanik tu­
nineqaataassaaq.

Ineqarnermut tapiissutit 
Naalakkersuisut inissiani attartortittakkani ineqar­
nermut tapiissutit pillugit Inatsisartut peqqussutaan­
nik aaqqissuusseqqinneq aallartippaat.

Attartukkani aalajangersimasuni, ass. ineeqqanik at­
tartornermi ineqarnermut tapiissutit assigiinngiiaar­
tinneqarnissaannut tunngavissiinissaq sulissutigine­
qarpoq. Tamanna ineqarneq taassumalu ilusiligaanera 
pillugu nutaamik piumasaqaateqarnikkut pissaaq. Ta­
matuma saniatigut annerpaamik ineqarnermut tapii­
sarnissaq anguniarlugu nalunaarummi aningaasatigut 
killiliussat immikkullu piumasaqaatit allanneqarput.

Maanna isertitat akileraaruteqaataasussat tunuliaqu­
taralugit ineqarnermut tapiissutit naatsorsorneqar­
tarput. Taamaattorli isertitat akileraaruteqaataasus­
sat ilisimaneqartut kingulliit naatsorsorneriniilli ine­

qarnermut tapiiffigineqartartup aningaasaqarnerani 
allanngortoqarsinnaavoq. Taamaattumik isertitat aki­
leraaruteqaataasussat naatsorsorneqartarnerisa 
oqaatsimik isertitat atuuttunik taaneqartartumik 
taarsernerisigut ineqarnermut tapiissutissat anner­
tussusissaannik eqqornerusumik naatsorsuinermi 
tunngavissiisoqarnissaa kissaatigineqarpoq. Tamanna 
pillugu UKA 2015-imi inatsisissatut siunnersuuteqar­
toqarnissaa naatsorsuutigineqarpoq.

Meeqqanut tapiissutit 
Ullumikkut meeqqat ataasiakkaarlugit meeqqanut ta­
piissuteqartoqartarpoq. Tapiissutit isertitatigut pi­
ngasoriarluni appartikkiartuaarneqartarput meeqqal­
li amerlassusii apeqqutaatinnagit. Tamatuma kingune­
raa ilaqutariit ataasiinnarmik tallimanilluunniit mee­
rartaqarneri apeqqutaatinnagu ukiumut 280.000 kr.-
inik isertitaqarnermi tapiissutit unitsilluinnarneqar­
tarnerat. Tassa imaappoq inoqutigiinni meeqqat 
amerlanerutillugit akileraarutit ataatsimoortitat qaf­
fasinnerussapput. Tamanna suliassaqarfimmi isuma­
lioqqinnermut ilaatinneqassaaq.

Ulluunerani paaqqinniffinni akigititat
Ullumikkut ulluunerani paaqqinniffinnut akiliutinut 
meeqqamut ataatsimut ukiumut 42.000 kr.-inik akile­
raarutitaqanngitsumik tapiissuteqartoqartarpoq. 
Meeqqamut ataatsimut nammineq akiliutit annerpaat 
ukiumut 12.000 kr.-it 42.000 kr.-illu akornanni nike­
rarput. Kommune najugarisaq apeqqutaatillugu taa­
matut assigiinngissuteqartoqarpoq.

Kommunit tamarmik ullumikkut qatanngutigiinnut aki­
killisaateqartarput, namminerli akiliutissanut anner­
paanut malittarisassat assigiinnginnerisa kinguneraa 
ilaqutariit meerartallit kommunimi sumi najugaqar­
nertik apeqqutaatillugu assigiinngitsorujussuarmik 
atugaqartinneqarnerat.

Isumaliutit
Ineqarnermut tapiissutit, meeqqanut tapiissutit ulluu­

neranilu paaqqinniffinnut nammineq akiliutit appar­
tikkiartorneqartarput pisartagallip inoqutigiinni iser­
titaat qaffakkiartortillugit. Tamatuma nassataanik 
“ataatsimoortumik akileraarutit” pisut ilaanni qaffa­
sissorujussuusarput, isertitaqarfiit ilaanni 100 % sin­
nerlugu. Ilaqutariit inissiami attartukkami najugallit 
ulluuneranilu paaqqinniffimmiittartunik pingasunik 
meerallit kommunimi nammineerluni qaffasissumik 
akiliisarfiusumiittut isertitaqarluarnerminni aningaa­
sat nammineq atugassaat qaffarujussuarnavianngil­
lat, ineqarnermut tapiissutit, meeqqanut tapiissutit 
ulluuneranilu paaqqinniffinnut akiliutit, isertiat apeq­
qutaatillugit ikilisinneqartarnerat pissutigalugu. 

Ilinniaqqinnissamut suliniuteqarnissamulluunniit kaju­
missaatitut pissarsiassaq taamaalilluni ilaqutariit 
ilaannut annikitsuararsuuvoq. Akissarsiat qaffasinne­
rutillugit aningaasaqarnikkut iluanaarutissat qaffan­
neqarnissaat anguniagaavoq. Tamanna ineqarnermut 
tapiissutinik, meeqqanut tapiissutinik ulluuneranilu 
paaqqinniffinnut akinik aaqqissuusseqqinnissamut 
pissutissaavoq.

Taamaattumik ilaqutariinnut meerartalinnut atugaris­
saarnikkut tunniussassat aalajangersimasumut tut­
sinneqarnissaat isumaliutigineqarpoq. Ullumikkut ila­
qutariinnut meerartalinnut tapiissuteqartoqartarpoq, 
ineqarnermut tapiissutitigut meeqqanullu tapiissuti­
tigut.

Ullumikkut ulluunerani paaqqinniffinnut angajoqqaat 
akiliutaat tamarmiusut ukiumut 30 mio. kr.-t mis­
saanniipput. Nammineq akiliuteqartarunnaarnikkut 
malitsitut sunniutaasut pitsaasut ungasinnerusoq 
eqqarsaatigalugu tassunga toqqaannartumik atasu­
mik aningaasartuutaanerusut pitsaanerulissutigisin­
naaneraat misissortariaavoq. Tamatuma saniatigut 
ilaqutariinnut meerartalinnut ataatsimoortumik akile­
raarusersuisarnerup qaffasissup pissutiginerpaasaa 
atorunnaassaaq. 

Kiisalu suliniut “siusissukkut suliniuteqartarnermut” 
qanimut attuumassuteqarsinnaavoq. Misissuinerit ar­
lallit paasinarsisippaat meeqqat suli atualinngitsut 
inuttut atugarliulersinnaasut aningaasaliinikkut iliuu­
seqarfigineqarnerat inuiaqatigiit aningaasaqarneran­
nut iluanaarutaanerusartoq.6 Tassa imaappoq ilinniar­
titaanermut tunngasunit aningaasanik siusissukkut 
suliniuteqartarnermut nuussisoqarluarsinnaavoq, 
ungasinnerusoq eqqarsaatigalugu ilinniagaqassuseq 
qaffassarniarlugu.

7.5.3 Ineqarnermut tunngasuni aaqqissuusseqqinneq
Pisortat inissiaataannut ineqarnermik ingerlatsi­
nikkut periusissiaq nutaaq, kiisalu namminersortut 
inaataannut tapiisarneq pillugit oqallitsitsilernissaq 
Naalakkersuisut kissaatigaat. Tamatumani inuiaqati­
giit agguagaanerisigut, nunami sumiinnikkut, niuer­
nikkut aningaasaqarnikkullu tunngavinnik ineqarner­
mut tunngasut atuuffigisassaannik ataatsimut paase­
qatigiittoqartariaqarpoq. Tunngavinni taakkunani ar­
lalinnik suliniuteqartoqassaaq, ineqarnermut tunnga­
suni naalakkersuinikkut takorluukkanik tapersiiviusu­
nik, kiisalu pisortanit ikiorsiissutinut akileraartarner­
mullu tunngasuni aaqqissuusseqqinnernut allanut ata­
qatigiissaarisoqarluni.

Namminersortut inissialiortiternermut aningaasalii­
sarnerisa siuarsarneqarnissaat Naalakkersuisut angu­
niagaraat. Tamanna arlalinnik pitsaasunik sunniute­
qassaaq. Iluanarutaanerpaassapput ineqarnermi inis­
saaleqinerup annikillisinneqarnissaa, inissiat pitsaa­
nerusumik aserfallatsaalineqarnissaat, innuttaasut 
piumasaannut naleqqunnerusumik ineqartitsisoqar­
sinnaaleriartormat sulisunullu inissianik pisariaqartit­
sineq annikillisinneqassalluni. 

Tamatumunnga peqatigitillugu kikkulluunniit inissa­
qarnissaat Naalakkersuisut anguniagaraat. Taamaat­

6 Ilaatigut nobelip nersornaasiuttagaanik akissarsisimasumit 

James Heckmannimit

tumik assigiimmik atugaqartitsiviusumik ineqarner­
mut tapiissuteqartarnermut aaqqissuussineq pisor­
tallu inissiaataannik akikitsunik attartorsinnaaginnar­
neq ingerlaannassapput. 

Ineqarnermut periusissiap sivisuumik atorsinnaanis­
saa pillugu inissialiortiternermi aserfallatsaaliinermi­
lu aningaasartuutit tamarmik aningaasalersorneqas­
sapput. Ullumikkut taamaanngilaq, aningaasaliissuti­
gisanit iluanaarutit appasipput, Namminersorlutik 
Oqartussat pitsaasorujussuarmik atugassaqartitsi­
viusumik taarsigassarsisitsisarput aserfallatsaaliin­
nginnerillu inissiat nalinginik annikillisaataarujussuar­
lutik. Aningaasartuutit tamarmik taakku tamakkiisu­
mik aningaasalersugaanngillat namminersortullu inis­
sialiortiternermut aningaasaliitinnissaannut ajornaku­
soorsaataallutik. Tamatumunnga peqatigitillugu inis­
siat sukkavallaamik aserfallattarput. Ineqarnermut 
tunngasuni pisortani aaqqissuussineq aamma nalorni­
nartoqarfiullunilu ingerlalluarsaataanngilaq. Tamatu­
ma kinguneraa inissiat aserfallassimanerat, pisortat 
nutaanik inissialiortiternissamut suliniuteqartariaqar­
luinnarnerat, kiisalu inissiat aqunneqarnerannik isu­
maginninnermut nukippassuarnik naapertuutinngitsu­
mik atuisoqarnera.

Siunissami periusissaq niuerfinni nunami sumiiffinnut 
agguataarinermik, namminersortut inissialiortiterner­
mut aningaasalersuinissamut periarfissaat naapertor­
lugu assigiinngiiaartumik tunngaveqarsinnaavoq. Aal­
laaviatigut tamanna inissiat niuernermi nalingisa sa­
naartornermut aningaasartuutinik qaffasinneruffigi­
saanik ineqarnermi niuertoqarnissaa pisariaqarpoq. 
Tamanna Nuummi atuunnerpaavoq, kiisalu Sisimiuni, 
Ilulissani Qaqortumilu atuutilaarluni. 

Maniitsumi, Aasianni Tasiilamilu piginneqatigiilluni 
inissiat pisortat tapiiffigineqartarput, namminersor­
tut ineqarnermut aningaasaleerusussuseqarnis­
saannut iluaqutaasumik. Nunatta sinnerani inissiat 
niuernermi akii kaaviiaartitsinerullu sukkassusia ima 

annikitsigaaq, taasarialimmik namminersortut inissia­
liortiternissaat takorlooruminaalluni. Taamaattumik 
ineqarnermik ingerlatsinermi pisortat suliassaqarfiisa 
inissisimanerat pissutsinut taakkununnga naleqqus­
sarneqartariaqarpoq.

Ineqarnikkut periarfissat oqimaaqatigiinnerulersin­
niarlugit Naalakkersuisut ineqarnermik ingerlatsiner­
mi suliassaqarfinni ataani allassimasuni tunngavis­
siorniarput. 

•	 Pisortat namminersortullu inissialiortiternerisa 
akornanni naapertuuttumik oqimaaqatigiisitsineq.

•	 Ineqarnermut tunngasunik pitsaanerusumik aaqqis­
suussineq 

•	 Aserfallatsaaliinermik qularnaarineq
•	 Anguniagaqarfiusumik iluarsaaneq isaterinerlu
•	 Tapiissutit ineqarnermullu tapiissutit aalajangersi­

masumut tuttussanngortinneqarneri imminullu pi­
lersornissamut kajumissuseqarnissaq aqqutigalugit 
isumaginninnikkut oqimaaqatigiisitsineq.

Suliassaqarfik taanna tamanut tunngasuuvoq tassaal­
lunilu nutarteriffigineqartariaqartorujussuaq, aamma­
li ineqarnermi patajaassutsimut tunngatillugu mianer­
sorfiusariaqartoq. 

Taamaattumik Naalakkersuisut soqutiginnittunik at­
tuumassutilinnik oqaloqateqalerniarput tamannalu 
tunuliaqutaralugu sanaartornermut immikkoortunut 
pilersaarutit peqatigalugit ineqarnermik ingerlatsi­
nikkut periusissiamut nutaamut, inuiaqatigiinni nut­
tarnissamut siuariartornissamullu tunngavissaasa­
riaqartunik pilersitsiviusussanik tunngavissanik aala­
jangersaanermi Inatsisartut siusissukkut ilanngutsin­
neqarnissaat naatsorsuutigalugu. Siullermik 2015-imi 
apriilimi soqutiginnittut pingaarnerit ineqarnermik 
ingerlatsinikkut isumasioqatigiinnissaannut Naalak­
kersuisut aggersaanissamik naatsorsuuteqarput, 
unammilligassat ataatsimut paasiniarlugit, kiisalu ine­
qarnermut tunngasuni aaqqissuusseqqinnernik aaq­

qissuussinissamut anguniakkat tunngaviillu eqqartor­
niarlugit.

Innuttaasut atugarissaarnissaat qularnaarniarlugu at­
tanneqarsinnaasumillu ineriartornissaq pilersinniarlu­
gu inuiaqatigiinni aaqqissugaanikkut ajornartorsiutit 
aaqqinneqarnissaannut suliassaqarfinni arlalinni suli­
niuteqartoqarpoq. Ukioq manna aningaasaqarnikkut 
ingerlatsineq pillugu nalunaarusiami suliassaqarfiit 
tamaasa taakkartussallugit inissaqanngilaq. Im­
mikkoortulli tulliani suliniuteqarfiit pingaaruteqarner­
paat naalakkersuinikkullu sammisat pingaarutillit 
ilaat taakkartorneqarput.

8.1 	Meeqqanut ilaqutariinnullu atugar-
	 liulersinnaasunut tunngatillugu suli-
	 ni	uteqarneq
Naalakkersuisut suliassaasa pingaarutillit ilagaat Nu­
natsinni meerartatta inuusuttortattalu peqqinnartu­
mik, toqqissisimanartumik ineriartornartunillu atu­
gassaqartitaanissaasa qulakkeernissaat. Naalakker­
suisut politikkikkut siunertaraat naligiimmik periarfis­
saqartitsinissaq, taamaalilluni meeqqat inuusuttullu - 
qanorluunniit ittumik tunuliaqutaqaraluarunik – inut­
tut, inooqataanikkut suliatigullu nuannersumik inersi­
masunut ilutiminnullu attaveqalernissaminnut inger­
lalluarnissaminnullu periarfissinneqarnissaat.

Isumaginninnikkut nakkutilliineq 2014-imi suliani 
kommunini meeqqat inuusuttullu pillugit nalunaarute­
qarnernut ikiorsiinernullu tunngasuni unammilligassa­
rujussuaqartoq isumaginninnikkut nakkutilliisunit 
paasineqarpoq. Meeqqat inuusuttullu atugarliulersin­
naasut meeqqatut allatulli periarfissaqassagunik im­
mikkut isumassorneqarlutillu tapersersorneqarta­
riaqarput. Meeqqat inuusuttullu atugarliulersinnaasut 
pillugit sulianik piginnaasaqarfiusumik pitsaasumillu 
suliarinninnissamut pisariaqartut sumiiffippassuarni 
pigineqanngillat. Tamatuma kinguneraa isumaqatigiis­
sutit inatsisillu naapertorlugit meeqqat pisinnaati­
taaffiisa malinneqannginnerat. Meeqqat inuusuttullu 
atugarliulersinnaasut pillugit suliani taamaalilluni 
marloriaammik sumiginnaasoqarpoq.

Angerlarsimaffinni kommuninilu ingerlatsivinni sumi­
ginnaanerit inuiaqatigiinnut kinguneri annertoorujus­
suussapput. Uppernarsarluarneqarsimavoq nakuuser­
neq, kinguaassiuutitigut innarliineq sumiginnaanerlu 
misigissutsikkut amigartumik ineriartuutaasartoq, 
qaratsakkut ajoqusiiviulluni tarnikkullu ajoqusernar­
tumik nappaateqalissutaasarluni, tassunga ilanngullu­
git annilaangarujussuartalernerit ilungersunartut, ni­
kallungarujussuarnerit uippakajaalernerillu.

Annertuumik sumiginnaaneq ilaatigut meeqqat atuar­
nerannut sunniuteqassaaq pitsaanngitsumillu inger­
laneq aallartissalluni, tamatumani meeqqat pitsaasu­
mik atugaqalernissamut inuiaqatigiinnullu tapersiil­

luarnissamut pisinnaatitaaffiiarneqassallutik periar­
fissaajarneqarlutillu.

Sumiginnaanerup annikillisinneqarnissaa kommunini­
lu ingerlatsiviit naapertuuttumik iliuuseqarsinnaanis­
saat, kiisalu kommunini ingerlatsiviit suliarpassuarni 
meeqqat inuusuttullu sumiginnarneqarfigisaanni im­
minnullu ajoquserniartut pissuseqarfigisaanni naa­
pertuuttumik siusissukkullu ukiunut ajornartorsiutaa­
sunullu naleqqussakkanik iliuuseqarsinnaanngornis­
saat Nunatta ineriartorneranut pingaaruteqarluinnar­
poq.

Isumaginninnikkut nakkutilliisut nalunaarusiaat aal­
laavigalugit Naalakkersuisut kommuninik qanimut 
oqaloqateqarlualerput, suliniutinik annertuumik pit­
sanngorsaanissaq siunertaralugu.

Naalakkersuisut naalakkersuisooqatigiinnissamik isu­
maqatigiissutaanni allassimavoq meeqqat angerlarsi­
maffiup avataanut inissinneqartut ukiut qulit ingerla­
nerini ikilisarneqassasut. Anguniagaq piviusunngor­
tinneqassappat qitiusumik allaffeqarfimmi kommunil­
lu suliassaqarfianni meeqqanut inuusuttunullu tun­
ngasuni suliniutit pitsanngorsarneqarnissaannut 
amerlisarneqarnissaannullu aningaasanik immikkoor­
titsisoqartariaqarpoq.

Meeqqanut inuusuttunullu tunngasuni unammilligas­
sarujussuaqarnerata kingunerisaanik Naalakkersuisut 
AIS 2015-imi qitiusumik siunnersuisarfimmik pilersit­
sisoqarnissaa siunniuppaat. Taanna Inatsisartut isu­
maginninnikkut aalajangiinerisa kommunini isumagin­
ninnikkut suliniutinngortilluarneqarnissaasa qular­
naarneqarnissaannut tapertaassaaq. Siunnersuisarfik 
inatsisinik atuuttooreersunik kommunit atuutsitsine­
ranni tapersersuiffiussaaq sulianilu oqimaassinnaasu­
ni qulaajaanermilu immikkut siunnersuisarfiussalluni, 
soorluttaaq aamma kommunit akornanni suliatigut ili­
simasanik avitseqatigiittarnermut ikiuuttassalluni.

Isumaginninnikkut suliniutini sullissilluarnerup meeq­
qanut ilaqutariinnullu tarnikkut inuttullu atukkatigut 
suliniuteqarnermik patajaatsumik malitseqartinne­
qarnissaa qitiuvoq. Kommunini suliniutit taperserne­
qarnissaat siunertaralugu Naalakkersuisut 2014-imi 
katsorsaajartorlutik angalasartunik pilersitsipput 
(pingaartumik) inersimasunik kinguaassiuutitigut 
atornerlunneqarnerup kingunerisaanik kingunerlutsit­
sisunik tarnip pissusiinik ilisimasalimmit katsorsaa­
sussanik. Aammattaaq angerlarsimaffiup avataanut 
inissiisarnerit pinaveersaartinniarlugit inuttullu atuk­
katigut kingornuttakkat unitsinniarlugit ilaqutariinnik 
sullissiiviit ineriartorteqqinneqarnissaat Naalakker­
suisut pingaartippaat. Naalakkersuisut tamatumuuna 
ilaqutariinnut tunngasut pinaveersaartitsiviunerannik 
pitsanngorsaanissaq kissaatigaat.

Kommunit meeqqanik inuusuttunillu angerlarsimaf­
fiup avataanut inissiisarnermut ukiumut aningaasarp­
assuarnik atuisarput. Tamanna pillugu tamakkiisumik 
saqqummersitamut matumunnga paasissutissarsiso­
qarsinnaasimanngilaq, ilaatigut kommunit akornanni 
nalunaarsuisarnerup assigiinngittarnera pissutigalu­
gu. Naalakkersuisut pineqartumi aningaasaqarnermik 
aqutsineq pitsanngorsarsinnaajumallugu suliassaqar­
fiup paasiuminarnerutinneqarnissaa pillugu kommuni­
nik oqaloqateqarniarput.

Inissiisarnerit ukiuni tulliuttuni millisinneqarsimanis­
saat Naalakkersuisut anguniagaraat, tamannattaaq 
inissiinerit inuiaqatigiit aningaasaqarnerannut nam­
makkersuutaanerannik millisaanermut kinguneqas­
saaq. Sulianik meeqqanut ilaqutariinnullu tunngasuni 
maanna siunissamilu qaninnerusumi iliuuseqartoqan­
ngippat anguniagaqartumillu suliniartoqanngippat 
meeqqat amerlanerusut inissinneqartarnissaat naat­
sorsuutigisinnaavarput, kommunini sullissinermik su­
liassanik isumaginninnissamut sulisussat naamman­
nginneri pissutigerpiarlugit. Inissiisariaqarnerit milli­
sarniarlugit ilaqutariit maannamornit siusinnerujus­
suakkut sullinneqartalissapput ilorraallu tungaanut 

ineriartulernissamut kommuninut isumaginninnermi 
siunnersortinik amerlanerusunik sulisussarsisoqar­
nissaa pingaaruteqarpoq.

8.2 	Peqqissutsimut tunngasut

Peqqissuseq inuiaqatigiinnut pingaaruteqarpoq. Nap­
parsimanikkut pineqartoq isumakuluutissinneqartar­
poq tamannalu katsorsaaneq, isumassuineq paaqqu­
tarinninnerlu, kiisalu isumaginninnikkut ikiorsiinikkut, 
soorlu siusinaartumik pensionisiaqartitsinikkut nap­
parsimanermilu ullormusiaqartitsinikkut inuiaqati­
giinnut aningaasartuutaasarluni. Tamatuma saniatigut 
isertitatigut akileraarutitigut isertitassat annaane­
qartarput. 

Peqqissuseq inuiaqatigiinni aningaasaqarnikkut ine­
riartornermut tapertaalluarpoq, tassami innuttaasut 
peqqissut sulisinnaanerusarmata taamaalillutillu 
inuiaqatigiinnut inuiaqatigiillu aningaasaqarnikkut 
ineriartornerannut pitsaasumik tapersiisinnaallutik.

Taamaattorli aamma peqqinnissaqarfiup kisimi innut­
taasut peqqinnerulersissinnaanngimmagit erseqqis­
sassallugu pingaaruteqarpoq. Peqqinnissaqarfiup pit­
saasumik peqqissaasinnaanissamut periarfissaqarne­
ra kisimi apeqqutaanngilaq, sorpassuit peqqissutsimut 
pineqartullu peqqinniartumik toqqaasinnaaneranut 
pitsaasumik pitsaanngitsumillu sunniuteqartarput.

Unamminartut
Inuiaqatigiit agguataarnerisa ineriartornerat utoq­
qaanerusut amerlanerujartorfigisaasa kingunerissa­
vaa peqqissutsikkut sullissinerit piumaneqarneruler­
nissaat pissutigalugu peqqinnissaqarfimmut aningaa­
sartuutit qaffarujussuarnissaat. Ukioqqortusiartor­
nermi kræftimik, puigortunngornermik aammalu uum­
mammi taqqakkut nappaatit atuunnerat akulikilliar­
tortarpoq. Nappaatit taamaattut inuunerup sinnera 
katsorsarneqarnissaannik malinnaavigineqarnissaan­
nillu pisariaqarfiugajuttarput aammalu katsorsarne­
qartarnerat akisungaatsiarluni.

Pisariillisaanerit
Peqqinnissaqarfimmi pisiortortarnermik isumaqati­
giissutit, nukinnik pitsanngorsaanerit digitalinngortit­
sinerillu aqqutigalugit (ilaatigut napparsimasut pillu­

git journalinik elektroniskiusunik nutaanik digitalik­
kullu pigaartuusarnermik pilersaarusiornermik atui­
lernikkut) pisariillisaaneq sammineqarpoq.

Peqqinnissamik siuarsaataasumik pinaveersaartitsi­
viusumillu suliniarnerit ingerlateqqinneqarlutillu pit­
sanngorsarneqassapput. Suliniarnerit taakku tamar­
mik inuit peqqissusaannik pitsanngorsaanissamik in­
nuttaasullu inuunerisa pitsaanerulersinneqarnissaan­
nik peqqinnissaqarfimmilu sullississutit piumaneqar­
nerisa siunissami annikillisinneqarnissaannik siuner­
taqarput. Suliniarnerit aamma suliffissaqartitsiner­
mut isumaginninnermullu tunngasuni malitsitut pit­
saasumik sunniuteqarsinnaapput, tassami peqqinnar­
nerusumik inooriaaseqarnerup suliffeqarnermut pe­
qataanerulernermik isumaginninnikkullu pisartaga­
qartut, soorlu siusinaartumik pensionisiallit, inissiine­
rit il.il. ikinnerunerinik nassataqarnissaa naatsorsuuti­
gineqarsinnaammat.

Suliniutit 
Inuiaqatigiinnik ineriartortitsinerup nassatarissavaa 
peqqinnissaqarfimmut piumasaqaateqarnerulerneq, 
makkuninnga suliniuteqarfiusussaq. 

Kræftertunut tunngasut
Kræftimut tunngatillugu pilersaarummut atatillugu 
isumaqartoqarpoq ukiut 30-t kingulliit ingerlanerini 
kræftertut ukiumut agguaqatigiissillugu sisamanik 
amerlisassasut. Taamatut ineriartortoqarnera pine­
qartumut suli aningaasartuutaanerujartorpoq. Taa­
maattumik Kræftimut tunngatillugu pilersaarutip pi­
viusunngortinneqarnissaata suli sulissutigineqarnis­
saa Naalakkersuisut pingaartippaat, taamatullu aam­
ma pinaveersaataasumik peqqinnissamillu siuarsaa­
viusumik sulineq nanginneqarlunilu pitsanngorsarne­
qassalluni.

Atornerluinermut katsorsartinneq 
Innuttaasut inersimasut affaasa tungaanoortut ator­
nerluisuullutilluunniit atornerluisunngoratarsinnaasut 

misissuinermi paasinarsisimavoq. Atornerluineq inut­
tut ajornartorsiuteqarnermik pissuteqarlunilu tama­
tuma kinguneraa taamatullu aamma atornerluineq in­
nuttaasuni assigiinngitsumik agguataarsimalluni. 
Inuiaqatigiinni innuttaasut nukissakitsut atornerluisu­
nit amerlanerpaapput, suliffissaaleqisuunerat, isuma­
ginninnikkut sullinneqarnerat, pinerluuteqarsimasunik 
isumagineqarnerat, angerlarsimaffeqannginnerat, 
meeqqat ulloq unnuarlu innarluutilinnillu paaqqinnif­
fimmiinnerat, arnat qimarnguimmiinnerat, peqqinnis­
saqarfimmut nukinginnartumik saaffiginninnerat ima­
luunniit naartusut immikkut pisariaqartitsinerat apeq­
qutaatinnagu.

Atornerluinerup isumaginninnikkut toqqaannartumik 
toqqaannanngitsumillu sunniutaat annertoorujus­
suupput. Atornerluisut akornanni alliartorneq sumi­
ginnaanermik kinguneqakkajuttarpoq attaveqalernis­
samik ajornartorsiuteqalersinnaanermik inuttullu qa­
noq ittuunerup nikeralersinnaaneranik, imaluunniit 
inuttut kinaassutsikkut ajornartorsiuteqalernermik 
kingusinnerusukkullu imminoorsinnaanermik tar­
nikkullu napparsimalersinnaanermik kinguneqarsin­
naasoq. Tamatuma saniatigut kinguaassiuutitigut in­
narliinerit nakuusernerillu angerlarsimaffimmi ator­
nerluisoqarnerata kingunerikkajuttarpai.

Taamaattumik akeqanngitsumik atornerluinermut 
katsorsaasalerneq inuiaqatigiinnut annertuumik ilua­
qutissarsiffiussaaq, ilaatigut nappaatit imigassartor­
nermut attuumassutillit ikilinerisigut, imigassartor­
nermut attuumassutilimmik sulinngitsoortarnerit iki­
linerisigut, kiisalu atornerluinermut attuumassutilim­
mik pinerluttarnerit ikilinerisigut.

Teknologi nutaaq
Napparsimasut ullumikkut nunatsinni Danmarkimilu 
napparsimmavinni suliarineqartartut ilarpassui tekno­
logiimik nutaamik atuinikkut aaqqissuussaanikkullu 
allatut aaqqiinikkut toqqissisimanarnerusumik kat­
sorsarneqarsinnaakutsuulissagaluarput. 

Peqqinnissaqarfiup nappaammik suussusersinninnis­
samut nakorsaanissamullu atatillugu maanna tele 
atorlugu nakorsiartitsisarneq taamatullu tarnip na­
korsaqarnikkut aaqqiisarneq atugaraa. Ilisimatusar­
nermi nutaami paasinarsivoq ataavartumik nappaati­
linnik katsorsaanermi tele atorlugu nakorsiartitsine­
runikkut maanna peqqinnissaqarfiup iliuuseqarfiune­
rusumut innuttaasunillu qitiutitsiviunerusumik peq­
qinnissaqarfinngortinneqarnissaa taperserneqarsin­
naavoq.

Peqqinnissamut tunngasut kommunimilu suliassaqar-
fiup akornanni suleqatigiinnerulerneq
Peqqinnissaqarfik aningaasaqarnikkut napatissinnaa­
soq aqqutigalugu siunissami innuttaasut nammineer­
sinnaanerulerfigisaannik pinaveersaartitsiviusumik 
suliniuteqarnikkut napparsimmaviit oqilisaanneqar­
nerusinnaapput. Anguniagaq tamanna kommunit su­
liassaqarfinni arlalinni pinaveersaartitsinermik pit­
sanngorsaanerisigut, ineriartortitseqqinnerisigut pi­
viusunngortitsinerisigullu anguneqarsinnaavoq. 

•	 Suliassaqarfinni napparsimmavinnut attaveqarnis­
samik pinngitsoortitsiviusinnaanerpaaffiusuni pina­
veeersaartitsinermik salliutitsineq naammassinnin­
nerlu.

•	 Utoqqarnik paaqqinninnermi siusissukkut aaqqis­
suussaasumik paasiniaasarneq, naliliinertalik, iliuu­
seqarnertalik suliniuteqarluarfissanillu qularnaarif­
fiusoq.

•	 Napparsimaleqqissutaasinnaasut ukkataralugit 
aaqqissuussaasumik napparsimaleqqinnaveersaar­
titsineq. 

•	 Unitsinneqarnerup kingorna malitseqartitsiviusu­
mik angerlarsimaffimmut pulaartarneq.

Naalakkersuisut anguniakkat taakku anguneqarnis­
saannut kommuninik suleqatiserinnillutik oqaloqati­
ginninniarput.

Utaqqisut allattorsimaffii
2009-miilli suliaritinnissamut utaqqisuniittut ikili­
sarniarneqartorujussuusimapput, taamatullu aamma 
tamatumunnga immikkut aningaasanik immikkoortit­
sisoqarsimalluni. Sivisuumik utaqqinerit anniaammik 
ajornerulersitsissapput, nappaat katsorsartariaane­
rulissalluni ajorneruppalluunniit katsorsarneqarsin­
naajunnaarsinnaalluni. Nappaatit ilaatigut napparsi­
masunut ajoqusiisinnaakkajuttarput. Tamatuma ki­
nguneraa napparsimasup utaqqinerup nalaani sulisin­
naannginnera ilinniagaqarsinnaannginneraluunniit. 
Taamaalilluni utaqqisuniittunik ikilisaanissamut 
aningaaaliinikkut napparsimasut pineqartut inuune­
rat pitsanngorsarneqaannarani aammali napparsima­

sut suliffillit ilinniagaqartulluunniit amerlanerulerne­
risigut Nunatta Karsianut sipaaruteqartoqassaaq. In­
nuttaasup utaqqisuniilernerata kinguninngua sulia­
rinnittoqarpat tamatuma kingunerissavaa napparsi­
masup nappaataata ajorseriannginnissaa napparsi­
masullu pilertornerusumik suliffimminut utersinnaa­
nissaa. Ineriartornerup naatsorsorneqarnera ataani 
allassimavoq7.

7 Kisitsisit taakku peqqinnissaqarfiup PHS-systemianit Nunatsinni 

Peqqinnissaqarfimmi napparsimasut malittarineqarneranni pil­

ersaarusiornermut aaqqissuussinermullu tapertaasussatut ineri­

artortinneqartumeersuupput. System pineqartoq nalunaarsuif­

fiunngimmat kisitsisit nalorninartoqarsinnaapput. 

Napparsimasut utaqqisuniittut amerlassusii

Immikkut ilisimasaqarfik sep-11 sep-12 sep-13 Apriili 2014 Jan 2015

  Nap­

masut 
amer­

ku­

ga 15-
it inor­

lugit 
ukiullit

Taak­
ku­

ga 15-

lugit 

Taak­
ku­

ga 15-

lugit 
ukiullit

masut 

susaat

Taak­
ku­

nann­
ga 15-
it inor­

lugit 
ukiullit

Nap­

masut 
amer­

Taak­
ku­

nann­
ga 15-
it inor­

lugit 
ukiullit

 

Seeqqunik siffissanillu pilattaanerit 309 0 156 0 227 0 247 0 288 0

Saanernik pilattaanerit allat 169 2 58 1 125 4 119 0 93 0

Timip ipiutaasartaanik pilattaanerit 393 8 388 10 366 10 337 11 373 10

Pinnersaalluni pilattaanerit (plastik) 21 2 11 1 22 3 16 0 22 1

Arnat nappaataannik katsorsaaneq 120 0 137 0 172 0 138 0 176 0

Isitigut ajoqutit 565 20 457 0 272 0 440 0 360 0

Siutikkut, qingakkut qungatsikkullu 
ajoqutit

404 109 259 95 272 98 278 97 276 87

Katillugit 1.981 141 1.466 107 1456 115 1575 108 1588 98

Tabel 15: Napparsimasut utaqqisuniittut: Napparsimasut ullormi taaneqartumi katsorsagassatut misissugassatulluunniit innersuunne­
qarsimasut amerlassusii. Tamatuma saniatigut napparsimasunut taakkununnga tunngatillugu piffissap utaqqiffiusup agguaqatigiissin­
nera ilanngullugu ilisimatitsissutigineqarpoq. 

Maanna suliniarnerup sulisussanillu amerliliinerup 
kingunerai katsorsarneqarsinnaasut maanna amer­
lassusiisa napparsimalertullu akornanni oqimaaqati­
giittoqalernera. 

Taamaattumik suliassaqarfimmi maanna ukkatarin­
ninnerup atuinnarneqarnissaa qularnaarneqarta­
riaqarpoq, ilorraap tungaanut ineriartorneq attakku­
mallugu.

Dronning Ingridip Napparsimmavissuani tarnimikkut 
napparsimasunut immikkoortortaq meeqqanullu im-
mikkoortortaq nutaaq
Peqqinnissaqarfik sanaartugassanut Immikkoortu­
mut Pilersaaruteqarpoq aaqqissugaanikkut suliati­
gullu ineriartornermut ingerlaavartumik naleqqus­
sarneqartartumik. Dronning Ingridip Napparsimma­
vissuata illutaani suliassaqarfinni arlalinni ilusiliineq 
ullutsinnut naapertuukkunnaarsimavoq. Matumani 
pingaartumik tarnimikkut napparsimasut meeqqallu 
uninngatinneqartut uninngavii pineqarput. 

Peqqinnissaqarfiup 2010-mi tarnikkut napparsima­
sunut tunngasuni nassuiaasiortoqarmalli, kiisalu 
Meeqqanut Inuusuttunullu Periusissiortoqarmalli 
pineqartunik sukumiisumik sulissutiginnissimavoq. 
Taamaattumik pineqartut peqqinnissaqarfimmi sa­
naartornermut immikkoortumut pilersaarutinut 
ilanngunniarneqarput, tarnimikkut napparsimasorta­
vut meeqqallu uninngatinneqartut uninnganerminni 
pitsaanerusumik katsorsarneqarnissaannut periar­
fissinniarlugit.

8.3 	Aalisarnermut nunalerinermullu 
	 tunngasut

Nunatsinni piniartut amerlanersaat sinerissamut qa­
nittumi aalisarnermik ilapittuuteqarnikkut aningaa­
saqarput. Isorliunerusuni soorlu Ittoqqortoormiini, 
Tasiilami Qaanaamilu nunaqarfinni, kiisalu Uperna­
viup eqqaani nunaqarfiit ilaanni piniarneq suli isumal­
luutigineqarpoq, nammineq atugassat saniatigut al­
latut aalisartoqanngimmat. Piniarnermik inuussutis­
sarsiuteqarnermi atugassarititaasut ilusiliussaa­
qqaartumit allanngoraluttuinnarput nunaqarfippas­
suarnilu sinerissamut qanittumi aalisarnermut ta­
makkiisumik nuuttoqarsimavoq. Ilaatigut silaannaap 
pissusii inuussutissarsiutillu eqikkarterneqarnerat 
allanngortoqarneranut pissutaapput. Allannguutit 
aamma kinguaariit nikinnerannut tunngatillugu al­
lannguutinut atasinnaapput. Pissutaanerpaarli tas­
saavoq tunisassiorfiit suliffissat, usinut angallanner­
mullu tunngasut pissarsiariuminarneruffigisaannut 
katersuunneqarnerat.

Naak piniarnermik inuussutissarsiuteqarneq nunatta 
aningaasaqarnerata tamarmiusup ilaminiinnanngua­
rigaluaraa inuiaqatigiit aningaasaqarnerannut tun­
ngatillugu inuussutissarsiut suli pingaaruteqarpoq, 
kalaallit kulturiannut inuiaqatigiinnullu iluaqutaasus­
samik. Piniarneq aalisarnertulli kinaassutsitsinnut 
akuuvoq taamaattumillu inissisimaneq Naalakkersui­
sunit malinnaaffigeqqissaarneqarpoq. 

Pisat ilaqutariippassuarnut nutaanik neqissaqartitsi­
nermut ukiumilu peqqumaateqarnissamut pingaaru­
tilerujussuupput. Aammattaaq Naalakkersuisut pui­
sit amiinik tunisineq aqqutigalugu inuussutissarsior­
nermut tapiissuteqartarneq pingaartippaat, tassami 
sumiiffiit ilaanni puisit amiinik tunisineq isertitaqar­
nissamut pingaarutilerujussuummat.

Najukkami tunisassiassanik nerisassanillu imminut 
pilersorsinnaanerunissaq suli sulissutigineqarpoq, 
Kalaallit Nunaanni Uumasunut Nakorsaqarnermut 
Inuussutissalerinermullu Oqartussaqarfimmut qani­
mut ataqatigiissaarinikkut. Tassunga ilanngullugu si­

nerissamut qanittumi aalisartunut piniartunullu pik­
korissartitsisoqartarpoq, taakku ungasinnerusoq eq­
qarsaatigalugu sullissiveqarfinnut, neriniartarfinnut 
mamartuerniartarfinnullu pingaarnertut tunisassior­
tunngorsinnaalersinniarlugit.

Naalakkersuisooqatigiinnissamik isumaqatigiissut 
aallaavigalugu isorliunerusunut uumasut ilaannik 
qangaaniilli ileqqoralugu piniartarfiinnaasunut pisas­
siisarnerup allanngortinneqarnissaa sulissutigine­
qarpoq. Ileqqoralugu piniartarnermut pisassiisaler­
nikkut tamatuma sumiiffinni taakkunani pilersornis­
samut aningaasaqarnermut tapersiiviusinnaanissaa 
Naalakkersuisut kissaatigaat, taamaattorli piujuar­
titsinissamik tunngaveqarneq ilisimaaralugu.

Nunalerineq Pillugu Ataatsimiititaliarsuup isumaliu­
tissiissutini tassanilu kaammattuutini 2014-imi 
naammassivaa. Aningaasaqarnikkut avatangiisitigul­
lu attanneqarsinnaasumik nunalerinerup ineriartor­
tinneqarnissaanut ikorfartuutaasinnaasut periarfis­
sat suliarilluakkamik tunngaveqarlutik Naalakkersui­
sut nalilersornissaat qilanaaraat. Naalakkersuisut 
kaammattuutinik naliliiniarput kaammattuutinullu 
tunngatillugu iliuusissatut pilersaarutissatut siun­
nersuusiorniarlutik. Inatsisinik nutarterinissamut 
tunngatillugu kaammattuutit ilaat maanna ilusiler­
sorneqalereerput tamanullu tusarniaassutigineqas­
sallutik. Aammattaaq kaammattuutit pisortanut 
aningaasaqarnikkut kinguneqartorujussuusinnaasut 
ilaasa piviusunngortinneqarnissaat sulissutigineqar­
poq. Tamatuma nunalerineq pillugu politikkip taassu­
malu sunniutaasa inuussutissarsiornermik ineriartor­
titsinermut tapersiiffiulluartumik Nunattalu Karsiata 
pisariaqanngitsumik tatineqarfiginngisaanik pinis­
saa pingaaruteqarpoq.

AIS 15-imik piareersaaneq isertitakinnerulerfiup 
isertitassanik naatsorsuinermut taamatullu aningaa­
saqarnikkut periarfissanut sunniuteqartup kingorna 
pivoq. Tamanna suliap Thulemut tunngasup kingune­
risaanik ajornartorsiutaalersunit sakkortusarneqar­
poq.

Pituffiup ingerlanneqarnera aserfallatsaaliorneqar­
neralu pillugit kiffartuussinissamik isumaqatigiissut 
Greenland Contractors I/S-imit kalaallinit pigineqar­
tumit ingerlatseqatigiiffimmut danskiusumut Exelis 
A/S-imut Amerikamiuinit pigineqartumut 1. oktober 
2015-imi nuussaaq. 

Aningaasaqarnikkut kingunerisassanut tunngatillugu 
akileraarutinit isertitat Nunattalu Karsianut iluanaa­
rutissat ilaasa annaaneqarnissaat oqaatigineqarpoq. 

Annaasassalli annertussusaat nalorninartortaleru­
jussuupput, isumaqatigiissuteqalersup qanoq Pituf­
fimmi isumaqatigiissummik isumaginninnissaminik 
aaqqissuussiniarnera pillugu Namminersorlutik 
Oqartussat sukumiinerusumik paasissutissaate­
qanngimmata. 

Taamaattoq USA-mit ingerlatseqatigiiffimmillu Dan­
mark Kalaallillu Nunaat neriorsorneqarput danskit/
kalaallit sulisoriinnarneqassasut aamma ilinniartut/
praktikkertut sulisorineqartassasut. GC-mit iluanaa­
ruteqarunnaarnerup kingunerisaanik qularnanngil­
luinnartumik annaasaqartoqartorujussuussaaq. Na­
lornineq pingaartumik ingerlatseqatigiiffimmit nu­
taamit akileraarutitigut a-kkut ingerlatseqatigiiffiul­
lu akileraarutaanit akileraarutitigut isertitat qanoq 
annertutiginissaanneersuuvoq. Maanna isumaqati­
giissutip aningaasartai ikinnerujussuummata naat­
sorsuutigineqartariaqarpoq Nunatta Karsianut iser­
titassat taakku ikilisinneqassasut.

Oqaatigineqassaaq ilaatigut 2015-imut aningaasa­
nut inatsisissatut siunnersuusiornerup nalaani Naa­

lakkersuisut danskit naalagaaffiannik qanimut sule­
qateqarlutik amerikami oqartussaasunut kiffartuus­
sinissamik isumaqatigiissummik suliarinnittussar­
siuussinerup siusinnerusukkut suleriaatsimut isuma­
qatigiissutinullu maanna atuuttunut sanilliullugu 
ingerlatseqatigiiffimmut kalaallinit danskiniillu pi­
gineqartumut tunniunneqanngitsup inernera pillugu 
akerliussuteqarsimammata. Aammattaaq maanna 
danskit suliffeqarfiutaasa ilaat isumaqatigiissum­
mut neqeroorsimasoq amerikami oqartussaasunut 
eqqartuussisulersuussilerpoq.

Aningaasartuuteqarnissamik kissaatigineqartunik 
nutaanik suliarinninneq
Suliassaqarfinnit assigiinngitsunit aningaasaliiso­
qaqqinnissaanik tamatumunngalu peqatigitillugu pif­
fissami 2015 - 2018-imi IS-ip oqimaaqatigiinnissaa­
nik qularnaariffiusumik kissaateqartoqartuarpoq, 
AIS 2015-imut siunnersuummut ilanngunneqarsin­
naasimanngitsunik. Naalakkersuisulli aalajangiusi­
mavaat piffissami oqimaaqatigiissitsisoqassasoq, 
aningaasaqarnermik ingerlatsinermut anguniakkanik 
tunngavinnillu akuersinermi aalajangiiffigineqartu­
tut.

Taamaattumik Naalakkersuisuni aallaaviuvoq sulias­
saqarfimmi aningaasartuuteqarnerunissamik kissaa­
taasinnaasut nammineq aningaasaliissutisiani taa­
matulli sipaaruteqarnikkut matussuserneqassasut. 
Taamaattumik Naalakkersuisut AIS 2015-ip aappas­
saaneerneqarnissaanut allannguutissatut siunner­
suutissaat aningaasalersugaassapput.

Taamaattumik aamma aningaasanut inatsisissatut 
siunnersuummik naalakkersuinikkut suliarinneqqin­
nermi tassungalu atasumik partiinik isumaqatigiin­
niaqateqarnerni siunnersuutit aningaasassaqartin­
neqanngitsut akuerineqarsinnaanngillat taamatullu 
aamma UPA 2015-imi aalajangiiffigisassatut siun­
nersuutit aningaasartuuteqarfiusussat akuerineqas­
sagunik aningaasalersorneqassallutik.

Tamanna Naalakkersuisut partiinik eqqartueqate­
qarnissaanni, tassunga ilanngullugu aningaasanut 
inatsisissatut siunnersuut pillugu Aningaasanut Aki­
leraartarnermut Ataatsimiititaliamik suleqateqar­
nissami Naalakkersuisut taamatuttaaq naalakkersui­
nikkut paasilluarneqarnissaanik kissaatigisaanni aal­
laaviussaaq. 

AIS 2016-ip piareersarneqarnera
AIS 2015-imik suliarinninnermut peqatigitillugu Naa­
lakkersuisut 2016-imut aningaasanut inatsisissatut 
siunnersuutissamik piareersaasussaassapput. Taa­
maattumik 2015-imut aningaasanut inatsit pillugu 
partiinik isumaqatigiinniarneq ukiup tulliani aningaa­
sanut inatsisilerinissamut tunaartalersuiffiusinnaas­
saaq. Aningaasanut inatsit pillugu isumaqatigiinniar­
nerit, ilaatigut naapertuuttumik isumaqatigiinniarto­
qarnissaa, ilaatigullu suliassaqarfinni qitiusuni isu­
maqatigiilluartoqarnissaanut aqqutissiuussisoqar­
nissaa qularnaarniarlugu partiit sammisat pingaaru­
tillit pillugit allakkatigut isumaqatigiissuteqarfigine­
qarnerinik kinguneqarnissaat anguniagaavoq. Partiit 
ukiuni tulliuttuni aningaasanut inatsisinik akuersinis­
saq sioqqullugu sulinernik pitsanngorsaanissamut 
siunnersuutip taassuma partiinik akuersaarluarne­
qarnissaa Naalakkersuisut neriuutigaat. 

Naalakkersuisut qaammatit ikittuinnaat ingerlaneri­
ni aningaasanut inatsisissatut siunnersuutinik mar­
lunnik suliarinninnissaq ulapiffiusoq naammassisin­
naajumallugu AIS 2016-imik piareersaallutik aallar­
tipput.

Oqimaaqatigiisitsiniarnissaq suliniutinillu siuarsaa­
nissamut, kiisalu sullissinernik pinngitsoorneqarsin­
naanngitsumik pitsanngorsaataasinnaasunut inissa­
qartitsinissaq ajornakusuussaaq suliassarli taanna 
soorunami Naalakkersuisut isumaginiarpaat.

Ilaatigut suliassaqarfinni arlalinni tunngavissiornis­
saq piareersarneqarpoq, AIS 2015-imut tunngatillu­

gu aallarnisaataasumik aningaasanut inatsit pillugu 
isumaqatigiinniarnerni partiit kissaatigisaasa ilaan­
nik isumaginniffiusussat.

•	 Peqqissutsimut tunngasunut pilersaarut salliuti­
taq, tassunga ilanngullugu pingaartumik siusissuk­
kut iliuuseqartarneq pinaveersaartitsinerlu sam­
millugit. Tassunga ilanngullugu pisariillisaanikkut 
aningaasaateqarfinniillu aningaasalersuinikkut su­
liniutit nutaat aningaasalersorniarneqassapput.

•	 Ilaasunik angallassinermut tunngasuni kiffartuus­
sinissamik isumaqatigiissutinik nutaanik piareer­
saaneq AIS 2015-imut siunnersuutaaqqaartumi 
qaffasissuseq aallaavigalugu. 

•	 Nunalerineq pillugu Ataatsimiititaliarsuup isuma­
liutissiissutaanut naapertuuttumik aningaasaqar­
nikkullu illersorsinnaasumik malitseqartitsineq. 

•	 Aalisagaqarnikkut pisuussutit aalisarnermillu ine­
riartortitsinermut toqqortani aningaasanik atui­
nermik pitsanngorsaaneq tunuliaqutaralugit misi­
leraalluni aalisarnermik ineriartortitsinissamut 
naleqarnerulersitsinissamullu pilersaarut.

•	 Suliniutit suliffeqarfinnik pilersitsinissamut ine­
riartortitsinissamullu pitsaanerusunik tunngavis­
siisinnaasut.

•	 Aalisakkerivinni innaallagissamut imermullu im­
mikkut akeqartitsinermik naliliineq. 

•	 AIS 2015-imi konto pingaarneq 20.11.51-imi aaq­
qissuusseqqinnissatut naatsorsuutigineqartunik 
naammassinninnissamut inatsisit. Aaqqissuusseq­
qinnerit sunniutaat ilaatigullu utoqqalinersialinnut 
tunngasuni aaqqissuusseqqinnernik piareersaa­
neq.

•	 Mittarfeqarnerup aaqqissugaaneranut aningaasa­
liineq pitsanngorsaanermullu aningaasaliineq pillu­
git UKA 2015-imut aalajangiinissamut tunngavis­
siamik piareersaaneq.

•	 Suliassaqarfinni pingaarutilinni tamani sanaartor­
nermut pilersaarutit taakkununngalu aningaasaler­
suineq pillugu tunngavissiaq AIS 2016-imi sanaar­
tornermut tunngasunut siunnersuutitut.

•	 Annertuumik ingerlatsinermi iluaqutissanut taama­
tullu ukiuni tulliuttuni sipaaruteqarnissamut tun­
ngavissatut suliatigut qaffasissuunissamik, ataqa­
tigiissitsinissamik ataatsimullu iluseqartitsinissa­
mik qularnaarinikkut IT-kkut ingerlatsinermik 
ingerlalluartumik, qularnaatsumik aningaasartuuti­
nillu ilisimaarinniffiusumik pilersitsiniarluni Nam­
minersorlutik Oqartussani immikkoortortani IT-
mik isumannaallisaanissamik piareersarneq.

•	 Allaffissornermi ingerlatsinermilu annertuumik 
ingerlatsinermi iluaqutissaqarniarluni naammassi­
saqarsinnaanermillu ineriartortitsiniarluni, aamma 
ajornartinnagu ataatsimut pisortani aaqqiinikkut 
suliniutaasinnaasunik allanik piareersaaneq.

•	 Sipaarutissanut aalajangersimasumut tunngatita­
nut tunngavissiatut aningaasartuutissanik misis­
sueqqissaarneq.

•	 Anguniakkat anguneqarnissaat taakkulu angune­
qarnissaannut kajumissuseq pillugit isumaqatigiis­
suteqarnissaq qularnaarniarlugu kommunit ataat­
simoortumik tapiissutit pillugit isumaqatigiissute­
qarfigisarnerannik nutarterineq.

•	 2015-ip kingorna suliffissaaleqinermut immikkut 
iliuuseqarnermik ingerlatseqqittariaqarsinnaaneq, 
tassunga ilanngullugu 18-29-nik ukiulinnut suliniu­
teqarnissap immikkut sammineqarnera.

•	 Pisortani oqartussani tamani aningaasaqarnikkut 
ineriartornerup aqunneqarnissaanut pitsaanerusu­
mik tunngavissiorneq. 

Ilaatigut Naatsorsueqqissaartarfik 2015-2018-imut 
suliffeqarfimmut pilersaarutissamik piareersaalerut­
tortoq suleqatigalugu pilersaarusiornissamut aqutsi­
nissamullu siunertanut paasissutissanik pitsaaneru­
sunik pissarsisinnaanermik pitsanngorsaaneq.

